
ЧАНД суХАН Аз мурАттиб

Номањои нависандагон барои омўхтани шарњи њол ва аќидањои иљти
моию љањонбинии онњо, назари эшон ба њодисоти љамъиятї манбаи боэъ
тимодеанд.

Аз номањо доир ба шахсияти нависанда, хислатњои инсонии ў, таъ
рихи эљоди ин ё он асар, коргоњи эљодии адиб ва њодисањои дигар феълан 
маъ лумоте ба даст меояд, ки аз ягон асари бадеї, аз ягон маќолаи илмї 
дарёфтан мумкин намешавад.

Китобе, ки ба диќќати Шумо, хонандагони азиз пешнињод мешавад, 
тамоми номањои то имрўз ба даст омадаи Абулќосим Лоњутиро ба 
адибони тољик, ба адибони мамлакатњои дигар, њамдиёрон, дўстон ва ањли 
хонаводаи ў, хонандагон ва мухлисони ашъори ў дар бар кардааст.

Ќисми зиёди китобро номањои устод Лоњутї ба устод Садриддин Айнї 
ташкил мекунанд. Номањо њама бо самимият, њарорати дил ва эњтироми 
махсус навишта шудаанд. Онњо нишон медињанд, ки Лоњутї ва Айнї 
нахустин хонанда ва мунаќќиди асарњои њамдигар будаанд.

Дар солњои шиддати шахспарастї А. Лоњутї бањри наљоти устод 
Айнї љидду љањд ва талошњои зиёд карда буд ва њама чорањоро дид, то 
устод Айнї аз он балоњо эмин монад. Дар ин хусус танњо номањо маълумот 
медињанду халос.

Аз номањои Лоњутї ба дигар адибон, аз љумла ба М. Турсунзода, А. 
Дењотї, Рањим Љалил, М. Миршакар ва дигарон ѓамхорињои ў нисбат ба 
адибони љавон намоён гардида, андешањои шоир ба назария ва махсусияти 
шеър, доир ба забони асари бадеї баён ёфтаанд.

Устод Лоњутї мисли адибони дигар фарзанди замони худ буд ва аз ќайди 
он озод набуд, ў ба ѓояњои сотсиалистї эътиќод ва бовар дошт. Њатто 
дар дилаш, хусусан баъд аз њодисањои солњои 1937ум нисбат ба афзалияти 
њукумати Шўравї ва њизби коммунистї шубња пайдо шуда бошад њам, инро 
ба касе изњор карда наметавонист. Бинобар ин номањои ў низ мисли асарњои 
бадеиаш ифодагари вазъ ва рўњияи замони зиндагии ў мебошанд.

Як ќисми номањои устод Лоњутї бори нахуст дар љилди 6уми Куллиёти 
шоир (Душанбе, Нашриёти Давлатии Тољикистон, 1963) ва дар китоби 
«Мукотибаи Садриддин Айнї ва Абулќосим Лоњутї» (Душанбе, «Дониш», 
1978, «Деватич», 2003) ба табъ расида буданд.



Ба Куллиёт ва китоби аввали «Мукотиба…» номањое, ки ба солњои 
193738 марбут буда, воќеањои давраи шахспарастиро инъикос кардаанд, 
ворид нашуда буданд. Дар он солњо интишори мадорики мушаххас доир ба 
ин масъалањо имкон надошт. Ин китоб номањоеро низ дар бар кардааст, ки 
дар онњо оид ба масъалањои мазкур сухан рафтааст. Ба ин китоб ичнунин 
номањое, ки аз ин пеш бо сабабњои маълум ихтисоран нашр шуда буданд, 
пурра, яъне дар шакли аслиашон дохил гардидаанд.

Номањои Абулќосим Лоњутї аз рўи алифбои унвони шахсоне, ки ба 
онњо ирсол шудаанд, мураттаб гардида, мувофиќи санаи таълиф љобаљо 
шудаанд.

Дар охир тавзењоти муфассале перомуни њодисоти дар номањо зикр
ёфта ва ашхоси номбаршуда оварда шуд.

Мураттиб аз адабиётшинос Абдурањмон Абдуманнонов, ки бо масли
њатњои муфиди худ барои бењтар шудани китоб кўмак расониданд, сипос
гузор аст.

Инчунин ба корманди илмии Институти забон ва адабиёт Х. Валихў
љаева, ки дар баргардонидани ќисме аз номањо аз алифбои ниёгон ба мурат
тиб ёрї расонид, арзи сипос мекунем.

Н о м А њ о

бА сАДриДДиН АйНї 

1
Аз москва ба самарќанд, 6 апрели 1927.

устоди бузургвор, садриддин Айнї!

Ду ариза (бо ин 3-то) фиристодам ва як телегроф задам. Ба љавоби 
њељ як иќрор нашудам. Ба пиндори ин, ки шояд бо нишони нашриёти 
Тољик ба Шумо нарасад, ин якеро тавассути рафиќ Саидризо Ализода 
мефиристам. Банда дар ин рўзњо кореро, ки њамеша орзўи онро доштам, 
ёфта ва ќабул шудаам. Аз ин сабаб бисёр фикрам осуда шуда ва мумкин 
аст, ки њоло дигар муолиља шавам. Фардо, ки рўзи њафтуми апрел аст, 
ба санатурї меравам, ки як моњ бимонам. Аз масъалаи талаби банда ва 
васотати Шумо њељ хабаре нест. Њатто моњонаамро нафиристоданд. Ин 
бисёр беназокатист. Махсусан дар ин ваќти муолиља барои ман ёрии зиёде 
мешуд. Шумо медонед, ки рафтану баргаштани банда ба Тољикистон маро 
наздики панљад сўм ќарзнок карда, чунки як тин ба ман надоданд. Бо ин 
ки ман дар Маскав бекор набудам, маро рафиќ Имомуф даъват карда буд. 
Дар њар њол мунтазири хати Шумо њастам, ки дар санатурї бихонам. Агар 
осори наве бошад, бо фиристодани як рўйхат аз он сарфарозам кунед. 
Дастхати Шуморо аз манзиле, ки дорам барои ман ба санатурї хоњанд 
фиристод.

Ба рафиќ Имомуф салом бирасонед. Аз ў гила намекунам, ки чаро 
ба ман љавоб наменависад, чаро ки њоли ў њамин аст. Ба касе хат наме-
на висад. Рафиќи азиз Љаббориро салом мерасонам. Ў фиристодани 
«Кремл»-ро фаромўш кард. Бародари азизам Њасанзодаро саломи фаро-
вон мерасонам. Ќиблагоњи Махсум ва дигар рафиќонро саломи иродат-
мандона мерасонам.

Бо саломи шогирдї Лоњутї.
6 апрел – 27 с. Маскав.
Махсусан Холидаљонро саломи бисёр-бисёр баланд аз тарафи амаки 

Лоњутї!

2
Аз москва ба самарќанд

21 апрели 1927
Рафиќи мўњтарам ва устоди муаззам Садриддин Айнї!
Ду рўз аст, ки ба Маскав ворид шудаам ва дар корњои фирќавї маш-

ѓули хидмат њастам. Аз Шумо истедъо дорам, ки натиљаи коѓаз ба рафиќ 
Муњиддинуфро ба банда марќум доред. Агар хоњиши ман ва Шуморо 

ќабул накарда, аз Маскав иќдом хоњам кард. Агар Шумо дар Маскав 
коре ва ё фармоише доред, бинависед, албатта, анљом хоњам дод. Њар 
ваќт рафиќи мўњтарам Мунзим (устоди ман) аз сафар боз омаданд, саломи 
шогирдонаи маро таблиѓ фармоед.

Орзў дорам, ки њамеша аз саломатии Шумо бохабар бошам. Дар 
Маскав гоњ маљлисњои рољеъ ба адабиёти форсї мешавад ва љамъияте 
њам њаст. Ошно ки шудам, майл дорам Шуморо ба он анљуман муаррифї 
кунам. Дар он љо аз адабиёти њамаи Шарќ, махсусан форсї гуфтугузорњо 
мешавад.

Холидаљонро аз ќавли амаки Лоњутї салом бирасонед!
Бо эњтиром ва салом Лоњутї.
21 апрели 1927, Маскав.

3
Аз ленингрод ба самарќанд

22 августи 1927
Фозили мўњтарам ва устоди азиз Садриддин Айнї!
Як њафта аст, ки дар Ленингрод њастам ва ду рўзи дигар ба Маскав 

меравам. Дар ин љо донишманди мўњтарам профессор Бертельсро 
мулоќот кардам. Бисёр хушам омад. Марде фозил ва устоде ќодир аст. 
Тамоми забонњои Шарќ ва таќрибан њамаи забонњои Ѓарбро монанди 
забони модарї медонад ва аз таърих ва тамоми љузъиёти онњо бохабар 
аст. Дар хидмати эшон махсусан аз маќоми фазлу устодии Шумо 
гуфтугузор кардем. Бисёр шод аст ва аз Шумо мамнун, ки ба воситаи 
«Намунаи адабиёти тољик» басо аз шоирони Осиёи Миёнаро шинохта ва 
аз чоп шудани чунин китобе бисёр розї њастанд. Худашон њоло як китоб 
рољеъ ба адабиёти Эрон менависанд, бо забони русї, ки дастовезњои 
зиёд дар он њаст. Бисёр орзў дошт, ки рўзномањои тољикиро барои ў 
бифиристанд. Намедонам ин мумкин аст ё не? Гумон мекунам, ки агар 
Шумо ба Душанбе бинависед, ќабул кунанд. Агар илова бар шоироне, 
ки дар «Намуна» номашон навишта шуда, боз њам шоироне ба ёдатон 
омад, бо каме аз намунаи ашъорашон барои профессор бифиристед. Ба 
гумонам бељо набошад.

Як ѓазал дар ин покет фиристодам. Илтимос ин, ки пас аз тасњењ кардан 
онро ба «Овози тољик» бидињед ва бифармоед, ки њамон тавре ки њаст 
чоп кунанд ва дар болояш: «Пешкаш ба љаноби Мовандї» бинависанд. 
Бисёр миннатдор мешавам. Як сўм дар њамон покет фиристодам, ки дигар 
ѓазалро ака Њасан чоп кунад, аз њамон раќам ба ќадри як сўм ба нишонии 
ман ба Маскав бифиристанд.

Дар мактаби шарќшиносии Ленингрод њама гуна китобњои тољикї 
буд, ба љуз «Адабиёти сурх» ва «Кремль». Фаќат ду љилд аз назорати мао-
рифи Ўзбакистон ба таври шахсї барои профессорњо фиристода буданд.

Умедворам, ки дар Маскав дастхати Шуморо зиёрат кунам. Агар 
фармоише бошад ба љону дил дар иљрои он мекўшам. Холидаљонро аз 
тарафи амакаш салом. Камолљонро иродате бо камоли хидмату њасрати 
дурї саломи бародарона!

Бародари мўњтарам Љаббориро саломи фаровон мерасонам.
Махсусан хидмати бародари мўњтарам Имомуф саломи бисёр таблиѓ 

фармуда, аз саломатиаш марќум доред.
Бо салом, иродат ва ихлос Лоњутї!
Ленинград, 22 августи 1927.

4
Аз москва ба самарќанд

4 декабри 1927
Устоди мўњтарам Айнї! Намояндагони Эрон ва мудирони рўзномањо 

ва вакилони маљлис, ки омада буданд, беандоза аз судмандии «Намунаи 
адабиёти тољик» хурсанд буданд ва борњо дар хусуси ин китоб ва зањматњои 
Шумо дар тараќќии адабиёти тољикї бањс карданд.

Мегуфтанд, ки њама кас дар Эрон орзўи дидани ин китобро дорад. 
Чанд дастовез рољеъ ба њамон китоб, ки яке аз онњо пеши худам пайдо 
шуд ва дигаронашро аз нашриёт гирифтам, барои Шумо мефиристам. 
Гарчи ваќти онњо гузашта, аммо чун рољеъ ба Шумо буд, барои худатон 
фиристодам.

Ба хидмати дўстони мўњтарам Зењнї, Љабборї, ќиблагоњї Махсум 
ва дигар дўстон саломи фаровон мефиристам. Хоњишмандам саломи 
бародаронаи маро ба рафиќ Имомзода расонед. Ба хидмати рафиќ Мў-
савї саломи рафиќона.

Холидаљонро салом мерасонам. Саломатии Камолиддини Самар-
ќандиро аз табиат мунтазирам.

Бо салом, иродат ва ихлос Лоњутї
Маскав, 4-XII-27.
Москва, Воровская 25 М-Л-К.
ком. 6, Лахути

5
Аз москва ба самарќанд,

12 ноябри 1929
Устоди мўњтарам!
Хати азизи Шуморо гирифта, аз ёдоварии устодонаи Шумо мамнун 

шудам. Худатон, албатта, медонед, ки чї ќадар орзў дорам дар Самарќанд 
бошам ва аз њузури Шумо дарки илму файз кунам. Аммо чї чора, ки 

беморї (дар натиљаи хиёнат ва љинояти корњои чоплусонаи душманони 
дўстнамо) кори худро карда ва бар хилофи орзў маро њазорон фарсанг 
аз Шумо дуртар андохт. Хуб, бошад, дурии роњ монеъи наздикии дил 
намешавад. Иродати банда нисбат ба Шумо дар њадди камол аст ва ба 
ќадри муњаббати Камол нисбат ба Шумо. Тафсили њоли худро ба рафиќи 
азиз Рањим навиштаам, ба Шумо арз хоњад кард.

Аз он ки номаро дер навиштаам, маъзурам…
Холидаљон ва Камолро иродате ба камол мерасонам.
Бо хидмати дўсти мўњтарам Вадуд Мањмудї салому арзи иродат 

дорам.
Бо салом ва ихлоси дўстї Лоњутї
12.XI.29 с.

6
Аз москва ба самарќанд,

4 июли 1930
Устоди мўњтарам ва азиз! Яке аз рафиќони аврупої, ки коргари 

муњиммест, мехоњад дар ваќти истироњати тобистонї чанд рўзе бо занаш 
дар Самарќанд монда, њам саёњат ва њам истироњат кунад. Баъд ба љоњои 
дигар равад. Дар ин чандрўза мехоњад љои сабзу хурраме дошта бошад. 
Агар мумкин нашавад ба Самарќанд намеояд. Аз ман хоњиш карда, 
ки ин масъаларо ба дўстони худам дар Самарќанд бинависам ва агар 
мумкин бошад, ки чанд рўзе дар боѓ бимонад, он ваќт дар њамин саёњат 
ба Самарќанд њам меояд.

Ман ин мавзўъро хидмати Шумо ва тавассути Шумо ба рафиќи азиз 
Рањим Њошим њам менависам. Ё Шумо ё Рањим агар ќабул кунед, ки он 
рафиќ дар боѓи Шумо ё боѓи дигар, ки Шумо маслињат донед, монад 
(чанд рўз), он ваќт ба ў бигўям, ки осудахотир бошад. Аввалњои сентябр 
аз Маскав њаракат хоњад кард. Илова бар ин ки одами боањамияте аст, 
коргари адабї ва адабиётдўст њам њаст ва дар доираи байналмилалї 
хидматњои адабї мекунад. Аз ин љињат аст, ки ман низ чандрўза ўро аз 
љињати љой дар боѓ аз љониби Шумо илтимос мекунам.

Њам Шумо ва њам бародарам Рањим аз мулоќот бо ў розї хоњед 
шуд. Аммо дар хусуси худам: дар Кумитаи Марказї дар Маскав монда, 
дохили хидмат шудаам. Илтимос ин, ки агар коре дошта бошед ба банда 
бинависед, хидмате, ки аз дастам ояд, дареѓ нахоњам кард. Агар њам рўзе 
гузоратон ба Маскав афтод, манзил манзили хоссаи худи Шумост.

Дўст ва шогирди Шумо Лоњутї
Маскав, 4.VII.1930 с.
Албатта ё Шумо ё Рањим (ё њарду) љавоби ин аризаро хоњед навишт, ки 

ба он рафиќ бигўям. Асосан дилам мехоњад, ки Шумо бо ў ошно шавед.

Бародарзодањоям ва модарашонро салом аз тарафи амакашон би-
расонед.

Мунтазири љавоб.
Москва, плошадь Свердлова-3, кв. 26
Лахути

7
Аз москва ба самарќанд,

(июли 1930)
Устоди мўњтарам! Яке аз коркунони байналмилалї бо занаш ба 

истироњат меравад ва мехоњад, ки дар Самарќанд чанд рўз бимонад, ба 
шарте ки битавонад дар як боѓе манзил кунад. Ман ба ў ваъда додам, 
ки дар ин хусус ба вай ёрї кунам. Албатта дар ин ваъда итминонам ба 
мароњими Шумо буд. Дар ин бора хидмати Шумо ариза кардам, вале 
љавобе нагирифтам. Ин аст, ки аз дигар менависам ва истидъо мекунам, 
ки дар њар сурат бинависед, чаро ки рўзи аввали август ин кас њаракат 
мекунад.

Дирўз бо вай гап задем. Шуморо ѓоибона мешиносад. Худаш ада-
биётчї аст. Мулоќоти Шумо бо вай хуб аст.

Дар сурате, ки љо додан ба вай дар боѓ (чанд рўз) барои Шумо мумкин 
набошад, бинависед, ки он кас донад ва дар Самарќанд нафарояд.

Умед аст, ки ин илтимос бе љавоб намонад.
Ба амаки азизам, Холидаљон ва Камолиддини Самарќандї салом 

мерасонам.
Бо салому иродат Лоњутї
Москва, площадь Свердлова
д.3, кв. 26, Лахути

8
Аз москва ба самарќанд,

18 июни 1931
Устоди мўњтарам Садриддин Айнї!
«Малая Советская Энциклопедия»-ро аз нав чоп карда бароварданї 

њастанд. Ман ба ўњда гирифтаам, ки як маќолаи хурд рољеъ ба Шумо 
бидињам, ки дар он чоп кунанд. Барои ин кор лозим аст, ки Шумо ба 
саволњое, ки дар вараќаи махсус навишта ва њамроњи ин хат мефиристам, 
љавоб дињед.

Ба илова як акси худатонро, ки пушти маљрўњи Шуморо нишон 
ме дињад ва яке њам акси дигари худатонро, албатта, барои банда бифи-
ристед.

Ман дар Маскав дар рўзномаи «Правда» хидмат мекунам. Ањволи 
саломатиам як навъ, на наѓзу на бисёр ганда, мегузарад. Тартиби осоиш 

ва хонаам наѓз аст. Илова бар «Правда» дар ду љои дигар њам хидмат ме-
кунам.

Агар барои Шумо мумкин шавад як китоби «Алифбо»-и тољикї ва як 
«Китоби хониш»-и соли аввал барои ман бифиристед. Хеле муташаккир 
мешавам. Аз ман талаб кардаанд, ки як алифбо ва як китоби ќироат бо 
хати лотинии нав, ки барои эрониёни хоки Шўравї ќабул кардаанд, би-
нависам. Ман ин китобњоро, ки аз Шумо илтимос кардам, барои истифода 
кардан мехоњам. Албатта Шумо бењтарашро интихоб хоњед кард. Се сўм 
барои китобњо ва уљрати пўсти он фиристодам.

Бо салом ва эњтироми тамом Лоњутї
Маскав 18.VI.31
Москва, Тверская, «Правда», культ. отд. Лахути
Љавобро зудтар марњамат кунед.
1) Номи падаратон, 2) Соли таваллудатон. 3) Љои таваллудатон. 4) 

Аз кадом табаќаи халќ шумурда мешавед: дењќон, савдогар, дохунда, 
мардикор ё дигарон. 5) Узви кадом як љамъияти адабї њастед? 6) Чанд 
асарњои чопшуда (ва чопнашуда) доред? Чанд бор ва дар куљо ва дар 
кадом забонњо чоп шудаанд? (Номи асарњоро навиштан даркор – на ин ки 
фаќат раќами онњоро). 7) Дар кадом шањр ва кадом таърих ва аз тарафи 
кадом идора чоп шудани онњоро навиштан даркор. 8) Миллататон.

Ман инњоро, ки намедонистам аз саволњое, ки ба таври умумї дар 
бораи њар кас медињанд, људо карда хидмати Шумо фиристодам, ки 
љавоби онњоро марњамат карда бинависед. Мунтазирам, ки ба фурсат ин 
хоњиши маро анљом дода, бештар аз пеш мамнунам кунед.

Бо салом ва эњтиром Лоњутї.
Москва, Тверская, «Правда», культ. отд. Лахути

9
Аз москва ба самарќанд,

15 октябри 1931
Устоди мўњтарам Айнї
Хабари муфтахир шудани Шуморо ба «Нишони Сурхи Зањмат» аз 

њукумати шўроии Тољикистон дар рўзнома хонда бисёр-бисёр шодам.
Махсусан дар ваќте ки унсурњои зиддиинќилобї аз боќимондањои 

панисломизм, тамоман худро ба пролетариат таслим намудани Шуморо 
дида ба хашм омада, ба Шумо њуљум мекунанд ва мехоњанд бо тўњматњо 
ва гуфтањои ношоиста Шуморо аз хидмат ба пролетариат мањрум кунанд 
(ќатъиян Шумо мањрум нахоњед шуд), ин марњамати њукумати коргар 
— дењќон хеле бамавќеъ ва дуруст аст.

Ман яќин дорам, ки Шумо дар љавоби ин хоинњои манфури проле-
тариат ќалами худро барои хидмат ба тўдаи зањматкаш, синфи ранљбар 
ва њукумати шўрої тезтар хоњед кард. Инак, ман саводи телеграммаеро, 
ки ба Душанбе фиристодам, хидмати Шумо таќдим мекунам, дасти Шу-

моро мањкам ва дўстона мефишорам ва Шуморо аз тањти дил табрик 
менамоям…

Бо салом ва эњтиром Лоњутї

10
Аз москва ба самарќанд,

4 ноябри 1932
Устоди мўњтарам, салом!
Имрўз хатеро, ки ба Маскав фиристода будед, пас аз ба Ќрим рафтаву 

гашта омаданам, гирифтам. Марњамати Шуморо бо телефун ба Љаводу 
Рўњангез гуфтам, мамнун шуданд.

Љаводро њам љавоб додаанд, ба Сталинобод рафтанї аст.
Имрўз дар Совнаркум прикоз доданд, ки Дорохро озод кунанд ва 

маро ба љои ў таъин карданд. Ман фаќат барои ин ки бар он хоин дарс 
шавад, ин хидматро ќабул кардам. Яќин дорам, ки Шумо њам барои ин 
хабар хурсанд мешавед.

Ин шеърро, ки фиристодаам, марњамат карда ба рафиќ Садрулин 
дињед ва фармоед, ки бидуни хато чоп кунад. Ман махсусан љасорат 
карда барои Шумо мефиристам, чаро ки аз њама шеърњое, ки то кунун 
гуфтаам, дар назари ман бењтар аст. Мехоњам фикри Шуморо дар ин 
(бора) бидонам. Албатта худам айбњои онро фањмида наметавонам.

Њоло соати 8-и шаби 4-ум аст. Мунтазирам, ки Бону омада онро ба 
тарљума дињам.

Холидаљон, Камолљон ва укаашонро салом бирасонед.
Ба хидмати рафиќ ……. ва дигар рафиќон салом бирасонед.
Худованди корї Рањимро саломи калон!
Бо салому эњтиром Лоњутї
Маскав, 4 моњи новамбри 1932

11
Аз симферополь ба москва,

22 ноябри 1932
Устоди мўњтарам, салом!
Рўзи 7-уми моњ аз Маскав ба Ялта сафар кардам. Дар Ялта бештар 

аз 10 духтуру профессорњо бо диќќати комил маро муойина карданд. 
Маълум шуд, ки дар гулўям як раг пора шудааст ва хун аз ин љо буда. 
Аммо касали маскавиам ангина будааст, ки ин њам ба сахт шудани гулў 
ёрдам карда. Абадан сил набудааст. Акнун њолам хуб аст. Ин хатро аз 
Семфирополь менависам. Ин љо барои корректории китобам омадам. 
Охири моњ Маскав мебошам. Ба њама рафиќон салом!

Холидаљон, Камолљон ва укаашро салом мерасонам.
Бо эњтиром ва саломи фаровон Лоњутї
22.XI.32.

12
Аз москва ба самарќанд,

28 декабри 1932
Рафиќи мўњтарам Айнї.
Њар ду хати Шуморо бо рафиќа Бону дар як љо хондем. Акнун ља-

воби хати якум: Аввало њамин ки аз касал шудани Камол ва Шумо 
бисёр дилтанг шудам. Аммо аз ин ки сињату саломат шудаед, хурсандињо 
кардем.

Лекин аз ин бобат хурсанд шуда бошем њам ќисмати дигари хати 
Шумо њар дуи моро њаќиќатан мутаассир кард.

Устодљон, Шумо дар хати худатон аз мурдан, он њам бо њасрат 
гап задаед. Ин хел маъюсињо аз тарафи Шумо, ки ранљбарони тољик 
умед ворї ба ёрдами адабиатон доранд, (мебахшед) дуруст нест. Акнун 
њама пролетариёти СССР ва аз он љумла мењнаткашони Тољикистон ба 
зиндагонии нав, зиндагонии хушбахтию озодї ќадам нињодаанд, чунин 
ваќте аз мурдан гап задани Шумо инсоф-мї?

Не, Шумо бояд зинда монед ва ба сохтмони сусиёлизм дар Тољикистон 
дар ќисмати адабї хизмат кунед.

Мо аз тарафи хонандагони «Одина», «Дохунда» ва порчањои дигари 
адабии шўрої ба Шумо бар зидди ин настроение протест карда ва аз Шумо 
талаб мекунем, ки бисёр зиндагонї кунед. Дохундањои мукаммалтар 
нависед. «Мо камбаѓалонем» барин таронањои ранљбарї ба вуљуд оваред 
ва дигар ин хел гапњо нагўед. Хуб-мї, Устодљон!

Хайр, акнун дар хусуси мусофирати тобистонии Шумо ба Вахш ва 
дигар љоњо. Ин ќасди Шумо, албатта, ќобили табрик аст. Акнун шод-
монии дигаре, ки дорем — масъалаи то як андоза озод шудани Шумо аз 
корњои зиќкунанда аст. Ман (Лоњутї) дар Семфирополь дар ин хусус бо 
рафиќ Расулї бисёр муфассал гап зада будам ва ба Сталинобод њам хат 
навишта ёдоварї карда будам, ки Шуморо тамоман аз корњои идорї озод 
намуда маошатонро таъмин карда, аз Шумо эљоди асарњои пролетарї 
талаб намоянд.

Мумкин аст ки ба њамин зудињо барои чанд рўзе ба он тарафњо му-
софират кунам. Агар ин мусофират сурат гирад, итминон дорам, ки ин 
масъаларо бо њукумат ва фирќаи Тољикистон дар хусуси Шумо тамоман 
њал кунам. Хати охиринатонро њамин њозир хондем ва чунин пеш омад, 
ки ин хати Шуморо њам рафиќ Бону мисли хати аввалиатон дар ваќти 
омадан барои тарљума аз поён гирифта пеши ман овард. Ин аст, ки 
њардуро бо њам хондаем. Њозир ман нишаста авќот мехўрам ва дар зимни 
хўрдан њамин хатро дикта мекунам ва шогирдатон Бону менависад ва аз 
анљоми ин вазифа бисёр шод аст.

Он байтро дар шеъри охирин «Ба Сталин» ин хел тасњењ кардан дар-
кор аст:

«инак-инак тагарги марг парид,
Нохудоро заду расид ба дил».

Агар њамин хел тасњењ шуда бошад, бисёр мамнун мешудам.
Аз зањмати устодонаи Шумо дар кўчонидан ба лотинї ва супориш ба 

рафиќ Садрулин ташаккур, ташаккур!
Бо салом ва эњтиром Лоњутї, Бону.
28.XII.32 с.
Фозили мўњтарам, агар дар ин мактуб хатоњои имлої биёбед, гуно-

њамро мебахшед.
Ба Камол, Холида ва модарашон саломи гарм бирасонед.
Бону

13
Аз москва ба самарќанд,

(охири ноябр ё аввали декабри 1932)
Устоди мўњтарам!
Ман аз Ќрим гашта омадам. Аз Симферополь як хат навишта ба 

номи Шумо фиристода будам. Намедонам ба Шумо расид ё не?
Рафиќа Бону хати Шуморо барои ман ба Ќрим фиристода будааст. 

Ман дар роњ будаам. Њанўз он хат гашта наомадааст. Бисёр афсўс мехўрам. 
Умед аст, ки саломат бошед. Ба њама рафиќон салом!

Бачањоятон, њарсеро салом мерасонам.
Дўсти Шумо Лоњутї.

14
Аз тошканд ба самарќанд,

29 январи 1933
Рафиќи мўњтарам Айнї!
Рўзи 25-уми њамин моњ аз Маскав ба Тошканд ворид шудам.
Бояд рўзи 5-6-уми феврал ба Сталинобод равем. Он љо як њафта беш-

тар намебошам ва дар мурољиат (агар масъалаи билет то Маскав ёфтан 
дар Самарќанд њал шавад) ду рўз ба шањри Шумо мењмон мешавам. 
Са ломи бародаронаамро ба оилаатон бирасонед. Холидаљон, Камолу 
ба родарашро салом бирасонед. Махсусан ба рафиќ Аминзода салом ме-
расонам.

Ба бародари мўњтарам Ирфон салому каломи фаровон.
Бо эњтиром ва салом Лоњутї.
29.I.33 с.

15
Аз москва ба самарќанд,

(то соли 1934)
Устод ва рафиќи мўњтарам Садриддин Айнї!
Номаи Шумо, ки дар 16-уми июл навишта будед, расид. Маълум 

мешавад, ки хати якумини Шумо ба нишонї дуруст расида, аммо дар он 

дам як (донишманди нодон) аз ошноён расида ва номаи Шуморо гирифта, 
ки ба ман бирасонад.

Дар њамон рўз њам ба истироњат рафта ва (баъди) ду моњи дигар ба 
Маскав омад. (Оре, ингуна донишмандон ёфт мешаванд). Ман чунончи 
навишта будам, дар санатория машѓули муолиља њастам. Аз Душанбе 
моњонаи якуниммоњаи маро, ки илтимос карда будам, фиристоданд. Ги-
рифтам, ќарзњоямро додам ва аз Шумо ташаккурњо кардам. Аммо њанўз 
аз талаби ман рољеъ ба сурате, ки ба тавассути Шумо фиристодам, хабаре 
нест, гарчи хате аз бародари мўњтарам Муњиддинзода гирифтам, ки дар 
он хат ваъдаи фиристодан додаанд. Гумон мекунам, ки Шумо ёдоварї 
бикунед, хуб хоњад шуд.

Дар Маскав як љамъияти Эрони озод ташкил шуда буд. Маро дар 
маљлиси умумї раиси он љамъият интихоб кардаанд ва пас аз муолиља 
шурўъ ба кор хоњам кард. Умдан маќсуди љамъият нашри маорифи 
форсї аст. Ман яќин дорам, ки ин љамъият манфиатњои зиёд ба маорифи 
Тољикистон хоњад расонд. Албатта, бо Шумо ва дигар уламо робитаи 
расмї пайдо карда истифодањо хоњам кард. Љамъият расман дар моњи 
ноябр дохили кор хоњад шуд, аммо пештар њам баъзе маљлисњо ва корњо 
хоњад кард. Љамъият як маљаллаи махсус хоњад дошт ба номи «Эрони 
озод». Ман гумон мекунам, ки бояд дар ин кор бо љамъияти илмии 
Тољикистон алоќа бибандем ва аз якдигар истифода кунем. Мо ќувваи 
илмї ва њакамии хуб дорем. Аз дохил ва хориљ моро ёрї хоњанд кард.

Илтимос дорам, ки ба Мирзо Абдулќодир ёдоварї кунед, ки кори 
ин кулубро яксара кунанд! Ба рафиќи азиз Љабборї саломи фаровон! 
Холидаљонро саломи махсус аз тарафи амакаш. Камолро саломи комил! 
Агар хатояш бошад, албатта бинависед.

Бо њисси эњтиром ва саломи шогирдона
Лоњутї
Москва, Покровка, дом 29, кв. 1. Осетрову для Лахути
Ин хатро аз санатория дар наздики Маскав навиштам.

16
Аз москва ба самарќанд,

1935
самарќанд,

ба рафиќ Айнї
Романи «Ѓуломон»-и Шумо на танњо ба фарзандони озоди љумњу-

риятњои шўроии Осиёи Миёна хизмат мекунад, балки ѓуломони имрўзаи 
мамлакатњои Шарќи берунаро, ки бо забони Тољикистони фотењ гуфтугў 
мекунанд, барои расидан ба озодї тайёр менамояд.

Ќалами озоди нависандаи «Ѓуломон»-ро аз тањти дил табрик ме-
намоям.

Лоњутї

17
Аз москва ба самарќанд

(29 октябри 1937)
Устоди мўњтарам Айнї! Рўзи 28-ум аз Сталинобод ба Маскав мурољиат 

карда, хати Шуморо дар хона дидам, ки инак, ба он љавоб менависам. 
Ман хаёл карда будам, ки дар ин сафар ба Самарќанд фаромада, як рўзро 
дар сўњбати Шумо ба сар мебарам, бачањоятонро мебинам ва духтараки 
азизам Холидаро, хусусан барои дарсњояш табрик мегўям. Аммо чанд 
сабабњо маро аз ин саодат мањрум ва аз Шумоњо шарманда кард. Яке аз 
сабабњо ин буд, ки дар Тошканд масъалаи маќолањои рољеъ ба Шуморо 
дар газетањо хонда бо рафиќони марбута машварат кардам ва ба ин ќарор 
омадам, ки бетарафона ин корњоро расидагї кунам. Росташро гўям, то 
кунун аз њељ љо як сабаби сиёсии муњим наёфтам. Инак, корро ба омадани 
Маскав вогузор кардам. Дар ин љо ба тавассути правления ба ин кор ба 
таври љиддї мепардозем. Албатта ба он чї вазифаи виљдонї, одамия ва 
коммунистї (њар се як аст) бошад, амал мекунем ва дар ин кор њам мисли 
њар корамон роњи партияро сармашќ ќарор медињем.

Бар Холидаи мењрубон, ба Камоли азизу латифаи Лутфия саломи 
њамаи моњоро бирасонед.

Аз Бону ба рафиќаатон салом ва эњтиром. Дигар саломат бошед.
Бо эњтироми тамом Лоњутї
Маскав /29…

18
Аз москва ба самарќанд

(4 апрели 1938)
Фозили мўњтарам! Мактуби аввалини Шуморо, ки гирифтам, бо 

забони русї тарљума кунонда ба маљлиси секретариат дода ва таклиф 
кардам, ки зудтар кори Шуморо расидагї карда як хотима дињанд. Ман 
гуфтам, ки ваќте рољеъ ба як нависандаи машњур дар сари забонњо ва дар 
баъзе рўзномањо нисбатњои бад медињанд, аќидаи ман ин аст, ки бояд 
расидагии комил ва тафтиши сара дар он бора бишавад, ки: I Агар он 
гапњои забонакї ва навиштагї дурустанд, пас инро ошкор намуда ба он 
кас љазои даркорї дињанд. II Агар ин гапњои кўча ва баъзе матбуот асос 
надорад, бояд ба таври ќатъї гўянда ва нависандаи онњоро фош намуда 
ва љазои даркорї дињанд, ки обрўи мардумро набурда бигузоранд хидмат 
кунанд.

Њаминро ба рафиќон Прутупупуф ва Юсуфуф њам гуфтам. Р. Паус-
тов ский ба љамъияти нависандагон телгром фиристод, ки комиссия ку-
нанд. Чанд рўз пеш телгромми рафиќ Юсуфуф расид, ки муждаи дуруст 
шудани кори Шуморо медињад. Ин њамаро хушњол кард, ки охираш кор 
ба хуррамият анљом гирифт.



16

Ман яќин дорам, ки ба сахтињо таслим нашуда асарњои хуби ба 
манфиати халќи фотењи шўрої, ба манфиати Њукумати Советї ва Партияи 
Коммунистї хоњед навишт. Шумо дар мактуби худатон гила кардаед, ки 
«одамњои поёнї њарчї тавонистанд дар њаќќи Шумо бадї карданд».

Охир, домуллољон, одамњои поёнї дар њаќќи кї бадї накардаанд? 
Албатта, мо «поёнї»-ро нисбат ба сифат ва ахлоќи онњо мегирем.

Шумо мебинед ба он марди бузурги замонї, ба Максим Горький 
чињо карданд? Ва Шумо медонед, ки ў то даќиќаи мурдан ба хидмати 
коргару дењќон, ба хидмати ватани сусиёлистї машѓул буд. Ин барои 
мо дарс бояд шавад. Агар хидмати мо ба халќу ба партияи коммунистї 
содиќона бошад, он ваќт кори мо фоиданок, њаёти мо ќиматдор ва асари 
мо љовидонї аст ва аз њељ кас ва аз њељ чиз набояд битарсем. Мунтазири 
хондани асарњои нави шўроии Шумо мухлисатон Лоњутї.

Аз тарафи Бону ба оилаи мўњтараматон ва аз тарафи ман ба њама 
фарзандони азиз салом бирасонед. Умед дорам саломат бошанд ва хуб 
бихонанд.

19
Аз Киев, ирпен, ба самарќанд,

(9 июни 1938)
Рафиќи мўњтарам Айнї!
Дар мактуби 17 май ба таври ќатъї хаёл накарда будам, ки аз хидмати 

худам ба Шумо нависам.
Ман ин ќадар медонам, ки якеро гуфтан, якеро фурўхтан аст. Маќсуди 

ман ин буд, ки аз баъзе дурўяњо, ки мутлаќо ба манфиати худи дурўён аст, 
барњазар бошед ва фиребгаронро бишиносед.

Мактуби 25 моњи майи Шумо маро бисёр хурсанд кард. Зеро ки хабари 
саломатии Шумо дар он дарљ буд. Охир Шумо намедонед мактубњои 
аз нохушии сињњатии Шумо мўњтавї чї ќадар маро парешон мекард ва 
ба хаёли њолу њаёти бачањотон мепечонд. Шукр, ки фарзандонатон њам 
саломат њастанд.

Ман ин хатро аз наздикии шањри Киев менависам. Барои чањор моњ 
ба ин љо омадаем. Аз рўзи вуруд сињњатии бачањо ва худам дуруст шуд, 
зеро њавояш бисёр хуб аст, хушку форам ва дар њар тараф љангали кољ. 
Шубња нест, ки агар баъзе мулоњизањо набуд, ба дурии роњ нигоњ накарда 
имсол ба боѓњои Самарќанд меомадем. Дар он љо, албатта, бачањои ман 
забони тољикиро, ки хуб мефањманд, гуфтан мегирифтанд.

Муаллими мўњтарам, як хоњиш дорам: Дар љавоби њамин хат ба 
ман бинависед, ки дар давраи амири Бухоро чанд хел нолуѓњо (налог) 
аз дењќон мегирифтанд, бо чї номе ва чї ќадар? Сонї барои шариат чї 
мегирифтанд. Њамин тавр косибњои шањрї… санъатгарон ва савдогарон 
чї молиётњо медоданд? Умед аст, ки инро зудтар ба банда бинависед, чаро 
ки мехоњам як асаре бинависам ва ин иттилоот барои он даркоранд. Ин 

хатро бо аљала навишта мефиристам. Ба бачањо људогона хат мефиристам. 
Ташаккур ба Холидаи азиз, ба Камоли бемисл ва Лутфияи ширин барои 
хату саломашон.

Аз Бону ва бачањо ба рафиќаатон ва бачањотон салом бирасонед. Мо 
њама аз касал будани модари Холида мутаассир њастем. Умед аст, ки ба 
зудї сињату саломат шаванд.

Бо салом ва эњтиром Лоњутї
Киев, Ирпен, Тургеневская, 6, Лахути

20
Аз москва ба самарќанд

(май-июни 1938)
Устод Айнї, салом! Хати Шуморо гирифта аз андоза берун хурсанд 

шудам. Асосан вазъияти Шуморо медонистам, ки дуруст шудааст. Дар 
њукумати Шўрої зулм мумкин нест. Касоне њам, ки барои манфиати шахсї 
хиёнат мекунанд ва дигаронро меозоранд, дер ё зуд ба даст меафтанд. Чизе 
ки њаст сињатро хароб мекунад. Њоло аз касал будани Шумо мутаасирам. 
Умед аст, ки партияи Ленин-Сталин касолати љисми Шуморо њам шифо 
дињад, Омин!

Дар хати худатон навиштаед, ким-кияк дар пеши ман ба Шумо њуљум 
кардааст. Домулло, маълум мешавад, ки ин љо њам иѓвогарї кардаанд. 
Масъала ин аст, ки дар редаксия ба ман мисли яке аз котибњои Союзи 
нависандагон маърўза карданд ва сабаби ба Шумо њуљум карданро 
(албатта ба аќидаи онњо) гуфтанд. Њамин тавр тарафдорони Шумо њам 
ба манфиати Шумо гуфтанд. Ман њар ду тарафро гўш дода ва гуфтам, 
ки мавзўъи кўњна, ањамияте надорад ва мо салоњияти мудохила ба онро 
надорем. Аммо аз давраи њукумати шўро Айнї хидматњои адабї кардааст 
ва инњо ба манфиати зањматкашон аст.

Ман лозим надонистам ин масъалањоро ба Шумо хабар дињам, 
ки бештар ба сињњатии Шумо зарар нарасад ва мисли худам асабонї 
нашавед. Масъалаи дигар мавзўъи баргардонидани номи колхоз дар 
райони Ленинобод, аз «Лоњутї» ба «Димитров»: Устодљон, ќасам ба 
маслаки ленинизм, ба ќадри сари мўе ба ин корњо ањамият намедињам. 
Тољикистон ќадрдонии худашро кунад. Њукмдорони он љумњурият алоќаи 
шахсї надоранд. Майлаш, рањмат. Ман дилам осуда ва фикрам солим аст. 
Таърих хомўш нахоњад шуд ва халќ нахоњад мурд. Мардум хидмати адабии 
маро ба Тољикистон медонанд ва рањбари мардум — фирќаи коммунистї 
њам медонад. Аммо як чизро хеле дилам мехост, ки бидонам:

Махсусан ин ки чї бањона доштаанд ва иѓвогарї дар чї шакл ва ба 
чї иборат будааст.

Агар инро ба банда менавиштед, мамнуни абадї мешудам. Боќї кори 
халќ аст, ба номи њар кас, ки мењоњад колхози худашро меномад. Шумо 
менависед, ки дар Сталинобод њанўз театру кўча ба номи ман боќї аст: 

Боќї намонад њам, домулло, ањамият намедињам. Аммо ањамият барои 
номи Тољикистон дорад. Дар Маскав њељ мунтазири ин хабар набудам. 
Њоло ки шуд, хайр шавад. Охир ки партия инро хоњад шунид ва фикри 
худашро хоњад гуфт. Ман хомўш менишинам.

Рољеъ ба Дењотї бошад, нисбат ба ман њам иѓвогарї кардааст. Аммо 
Шумо бењтар аст, ки ба ў нагўед. Ин хел бачањо тараќќии худро дар ин 
гуна «садоќаткорињо» медонанд. Ба Холидаи азиз, Камоли бемисол ва 
Лутфияљон салом бирасонед.

Дилам бисёр мехоњад онњоро бубинам.
Акнун як мисоли зинда барои Шумо менависам. Њарчї мехоњед аз 

он дарк кунед: Ду рўз пеш як пирзанак (курьер) якчанд билети театр, ки 
худам заказ дода будам, аз котибаи ман гирифта, ба хонаам оварда дод. 
Ў намедонист, ки билетњоро худам пул додаам. Фаќат котибаам онњоро 
тайёр кардааст. Пас бо як зудї… ба ман мегўяд.

Бисёр истода мунтазир шудам. Охираш ба директори театр гуфтам, ки 
медонї ин билетњо барои кист? Оњо, ўро тарсондам, даррав дод. Набошад 
кї медонад, билет медод ё не? Як дањ њазор одам дар очеред буданд. 
Гуфтам ташаккур, њамин яќинан, ки бидуни Шумо билет намедоданд. 
Хуб, чї ќадар пул додед. Рангу рўи маѓруронае нишон дода гуфт. Ман 
пул дињам? Ўњу, ман барои Шумо бепул гирифтам. Ман ба ў ташаккур 
гўён љавоб додам, ки ба котибаи ман бигў. Агар аз пули билетњо, ки ман 
пеши ў гузоштам, чизе мондааст, ба ту инъом дињад. Њо корам бисёр, 
меравам гуфта гурехт.

Хуб, саломат бошед, тандуруст бошед ва бештару бењтар ва солњои 
дароз ба зањматкашон хидмат кунед.

Бо салом ва эњтиром Лоњутї
Илтимос дорам бинависед, масъалаи колхоз чї хел иѓво будааст. Ин 

њамон колхози Ќистакўз нест?
Мебинед, домулло. Ман дар хати лотинї шогирди Холидаљон њас-

там.
Холидаљон.
Камолљон
Лутфияљон
Салом!
Дар орзўи дидори Шумо амакатон
Лоњутї

21
Аз Киев, ирпен ба самарќанд,

(июн-июли 1938)
Устоди мўњтарам Айнї. Дар хати охирини худатон як нуќта навишта 

будед, ки худамро барои тавзењ додан маљбур њис мекунам. Шумо на-
виштаед, ки «ба ин хат фаврї љавоб додед».

Фаврї љавоб додани ман сабабаш ањле нест. Ман ба як ќисмат аз 
хатњои Шуморо фаврї љавоб додаам. Умуман баъзеро, ки дертар љавоб 
навиштаам, сабабаш ин буда, ки дар мазмуни онњо мавзўе рољеъ ба худи 
Шумо будааст, ки мебоистї рољеъ ба он музокира мекардам, сонї љавоб 
менавиштам. Њатто баъзе хатњои Шуморо ба русї тарљума кунонда ба 
роњбарони љамъияти нависандагон нишон дода, натиља гирифта, сонї 
љавоб навиштаам. Баъзе хатњои шуморо баъд аз мурољиат аз сафари дар 
Маскав гирифтаам ва њоказо. Ин хати охиринатонро дар рўзи пеш аз 
њаракат ба Украина гирифтам. Мазмунаш аз ду ќисмат иборат буда: 1) 
Ин ки корњои Шумо хуб ва сињњатиатон дуруст шудааст. Ба фикри ман 
барои љавоб навиштан ба ин бо касе машварат кардан ё тарљума кунонда 
ба рафиќони марбута нишон додан лозим набуд. Худам хушњол шудам 
ва забонї ба рафиќон гуфтам. 2) Бинобар мазмуни хати Шумо колхози 
ба номи Лоњутиро ба номи дигаре карданд. Ин њам рољеъ ба шахси ман 
буд. Барои љавоб навиштан ба ин машварат кардан бо касеро лозим 
надонистам ва ба Шумо навиштам он чиро аќида доштам. Навиштам, ки 
як зарра мутаассир намешавам. Инро бигузор халќи тољик, роњбаронашон, 
нависандањои бузургашон мисли Шумо фикр кунанд, ки ин иѓвогарии 
ду-се нафар хулиган ба манфиати кист? Сабаби дигари «фаврї» љавоб 
навиштанам ин буд, ки рўзи дигараш боист њаракат мекардам ва нахостам, 
ки сафар боиси нанавиштани љавоб ба Шумо шавад. Дар зимни корњое, 
ки бояд пеш аз њар сафар анљом дода шаванд, инро њам иљро кардам. 
Њамин тавр дониста бошед, устодљон, ман њељ як хати Шуморо бе сабабе 
дер љавоб нагузоштам.

Њоло Шумо љавоби хатеро, ки дар он аз Шумо хоњиш кардаам, ки 
ном ва шумораи налуѓњои давраи амири Бухороро барои банда бинависед, 
зудтар марњамат кунед ва бидонед, ки агар њам фаврї љавоб надињед, дар 
сари ман як зарра хаёл намеояд, ки шубња дар самимияти Шумо кунам.

Њама ањли хонаводаро аз тарафи банда ва оилаам салом бирасонед.
Бо салому эњтиром Лоњутї.
Украина, Киев, Ирпен, ул. Пушкина, 32
Лахути

22
Аз Киев ба самарќанд,

25 июли 1938
Рафиќи мўњтарам салом!
Чанд рўз буд барои кори зарурї (шахсї) ба Маскав рафта будам. Њоло 

баргашта хати Шуморо дидам. Њам мамнун шудам, њам дилтанг. Мамнун 
аз гирифтани хат, дилтанг аз хабари бемории Шумо. Бештар маро барои 
бачањоятон мутаассир мекунанд. Охир, њоло онњо дар синне њастанд, ки 
тарбия ва таълими Шуморо мустаќиман ва њаррўза лозим доранд. Ин 
касолатњо ва бадбахтињо ваќти Шуморо мегирад. Ана ин таассури сахт 

аст. Умед дорам то расидани хати ман сињат ва саломат шуда бошед. Бе-
њад муташаккирам аз масъалаи налуѓњои давраи амир, ки навишта будед, 
махсусан дар ин њоли касал афв кунед, домулло, ки зањмат додам. Ман 
њам гирифтори муолиљаи бачањо њастам. Имсол ваќтам тамоман гум 
шуд. Њељ чиз навиштан натавонистам. Њамин масъалаи боиси зарар ба 
сињњатиам шуд. Хулоса, ин хатро фаќат барои донистани сињати шумо ва 
бачањоятон менависам. Хоњишмандам як ду сатр аз саломат буданатон 
бинависед, ки хурсанд шавам.

Рўзи 20 моњи июл мо ба Маскав меравем. Бењтар аст, ки хатро ба 
адреси Маскав нависед.

Бо салом ва эњтироми фаровон Лоњутї.
25.VII.38.

23
Аз москва ба самарќанд,

25 августи 1938
Фозили мўњтарам рафиќ Айнї.
Хати охирини Шуморо дар Маскав гирифтам. Рўзи 21 моњ бо њама 

оила ба Маскав баргаштам. Дар ин љо рафиќ Ќурбонов хоњиш карданд, 
ки ба Сталинобод рафта чанд ваќте кўмак кунам. Бошад, ки бо Шумо 
биравем (Агар худи Шумо розї бошед, яъне бароятон имконият дошта 
бошад). Ман ба ў ваъда додам, ки ба Самарќанд рафта дар будани 
имконият бо рафиќ Айнї њамроњ меоем. Дар њар њол ба хидмати Шумо 
омадан мутобиќи орзўи худи ман аст. Агар сињњатиатон иљоза надињад 
ба рафтан, зиёрати Шумо барои ман хурсандиест. Фаќат мехостам ба 
ман бинависед, ки чї ваќт омадан бењтар аст. Мутобиќи хати Шумо ман 
гумон кардам, ки њамин рўзњо бо рафиќатон ба Маскав, албатта, ба хонаи 
бародаратон меоед. Бону бисёр шод шуда буд, ки модари Холидаро пас 
аз чанд сол боз њам мебинад. Аммо афсўс, ки њељ кас намедонад Шумо 
омадаед ё не? Дар њар њол агар омаданї шавед, телегром фиристонед, ки 
пешвоз кунам ва ба хонаи мо фароед. Шумо дар хати худ аз иродаи ман 
нисбат ба худ ва бачањоятон изњори самимият кардаед.

Охир, домуллољон, аз одамњои дунёи кўњна, ки њама кўчаву паскўчаи 
он оламро шахсан дида ва медонанд ва њоло дар зиндагї ва хидмат ба 
дунёи нав муваффаќият пайдо кардааст ва шарафи иштирок дар сохтмони 
њаёти сотсиализм ба ў додаанд, фаќат мо дуто охир бошарафона пеш раф-
та истодаем.

(Аз адабиётчиён аз нависандагон)
Пас чї тавр мешавад, ки мо нисбат ба якдигар бад шавем, ё беиродат 

бошем ва ин ваќте мешавад, ки яке аз мо нисбат ба сусиёлизм носамимї 
шавем. Ин ки барои ман мумкин нест, њамин аќидаро њам дар њаќќи Шумо 
дорам.

Охир, инсоф дињед, барои фањмондани як ќисмат аз њаёти кўњна мо 
бояд барои љавонон чанд китоб нависем, аммо њар нигоњи мо ба якдигар 
њазор тўмори зиндагонии гузаштаро дар пеши љањониён боз карда, нишон 
дода мегузарад. Њаёти навро њам, ки дар зери роњбарии партияи Ленин-
Сталин бо якдигар тай мекунем, пас чаро бе иродат бошем ва на, ин 
љиноятро мо намекунем. Инро дунёпарастон ва манфиатдўстон кунанд. 
Мо бояд то охирин нафас таљрибањои гузаштаро барои насли нав ба 
шакли адабиёт нишон дињем. Мо бояд ба фарзандони давраи сусиёлизм, 
ки бачањои худи мо њам бо онњо ва мисли онњо бузург мешаванд, самимона 
хидмат кунем. Агар њарду њамин тавр фикр бикунем, пас иродатамон 
содиќ ва комил аст.

Ман њатто ба касоне, ки тамоман ва аз тайи дил ба сусиёлизм самимї 
набуданд, аммо агар илму ќувваи адабии онњо мумкин буд ба љомиаи 
шўрої манфиат расонад, њамроњї мекардам ва пушаймон њам нестам.

Мо медонем, ки дењќонони бофањм барои пурњосил кардани киштзори 
худ њатто аз фазилањои одамї ва њайвонњо истифода мекунанд. Ин нисбат 
ба касонест, ки чуноне ки муаррифї кардам, комилан ва ё аслан дўсти 
су сиёлизм набуданд, вале истифода додан метавонистанд. Шумо ки бо 
асарњои худ инќадар хидматњои содиќона ба халќи советї кардаед, сазо-
вори беиродатї аз тарафи тарафдори совет нестед.

Бо салом ва иродат Лоњутї.

24
Аз москва ба самарќанд,

5 декабри 1938
Рафиќи азизи мўњтарам устод Айнї! Хати Шуморо гирифта, аз 

мењрубониатон бисёр хурсанд ва аз муждаи сињњату саломатиатон хеле 
шод шудам. Дина чоруми декабр аввалин рўзе буд, ки бетабу бе дарди дил 
ба сар бурдам. Дар њамин рўз хати Шумо расид. Ман њоло дарди дилро 
мудаво карда бошам њам, тамоман сињат шудаам гуфтан мумкин нест. Чї 
бояд кард? Њадяи дўстонаи Тољикистонро бояд ќабул кунам. Њоло ман ба 
давом додани пйеса ва навиштани сенария сар кардам. Аммо њанўз ба ин 
кор гарм нашудаам. Дар муддати беморї табиист майна хаста шудааст. 
Бачањо њама бемор буданд. Њоло фаќат Гевак каме сармо задагї дорад. 
Боќї сињат шуданд. Дар Сталинобод ба воситаи гирифторињои фикр ва 
беморї ѓафлати калоне аз ман сар зад, ки китоби худро ба Шумо таќдим 
накардам. Њоло як љилд ёфта ба шумо мефиристам. Умед аст, ки онро ќа-
бул кунед.

Ба азизони мењрубон Холидаљон, Камоли некўхисол ва Лутфияи 
мањ буба саломи амакашро бирасонед. Ба хидмати модарашон аз тарафи 
Бону саломи дуру дароз …… бирасонед.

Бо салом ва эњтироми дўстона
Лоњутї.
Маскав, 5-XII

25
Аз москва ба самарќанд,

(28 декабри) 1938
Рафиќи мўњтарам, салом! Дирўз 27 моњи декабр дар идораи љамъияти 

нависандањо фањмидам, ки билети аъзогии Шуморо њанўз бароятон 
нафиристодаанд. Кофта ёфтам. Имзои М. Горкийро дорад. Билети раќам 
7. Аз тарафи Шумо имзо карда онро гирифтам. Намедонам чї кор кунам? 
Агар бо телегром иљоза дињед, онро ба А. Дењотї медињам, ки барои 
Шумо биоварад. Бо имзои Горкий билет доштан шараф аст.

Ман як шеър (мисра – 138) навиштаам. Як нусхаи онро бо рафиќ 
Де њотї барои Шумо мефиристам. Истидъо дорам, ки фикри худро дар 
он бора ба банда бинависед. Бисёр мамнун мешавам. Сињњатиам бењтар 
шуда истодааст, аммо бачањо боз њам касал шудаанд. Бемордорї ваќти 
маро тамоман мегирад.

Ба фарзандони азиз салом бирасонед. Аз сињњатии худатон бинависед. 
Хабар дошта бошам.

Бо салом ва эњтиром Лоњутї.
Маскав, 1938

26
Аз москва ба самарќанд,

9 январи 1939
Рафиќи мўњтарам устод Айнї!
Гарчи ин хатро ду њафта аз соли нав гузашта мегиред, аммо мисоли 

«моњиро њар ваќт аз об гиред тоза аст»-ро дар назар гирифта, соли навро 
ба худатон ва тамоми оилаатон табрик мегўям.

Имрўз соати 2 рафиќ Дењотї бо телфун аз ман хоњиш кард, ки ба ѓа-
зали:

Ёр аз дили ман хабар надорад,
Ё сўзи дилам шарар надорад.

се байт илова кунам. Бастакор (композитор) талаб кардааст, ки ба ин 
шеър 6 мисраъ илова шавад. Баъд аз тамом кардани корњои њаррўза, бисёр 
кўшиш кардам, ки хоњиши Дењотиро анљом дињам, нашуд. Њоло соати 5 
ваќте ки тамоман маъюс шуда машѓули корњои дигар шудам, се байти 
зерин «худ ба худ» омаданд. Дар њоли навиштани онњо хати Шуморо 
хондам (2-1) ва ин байтњоро навиштан гирифтам. Намедонам меписандед 
ё не?

Ё васли ту ќисмати башар нест,
Ё толеъи ман њунар надорад.
Ё ишќ хати амон ба ў дод
Ё дил зи шарар њазар надорад.
Ё мўниси сабри ман хазон шуд
Ё нахли умед бар надорад.

Агар инњоро лоиќ донед, он ваќт мумкин аст њавсала пайдо шавад, 
ки як ѓазал кунам.

Телегромми Шуморо гирифтам. Пеш аз он китобчаро ба А. Дењотї 
дода будам. Гарчи ў мегуфт, ки Шумо китобча доред, гўё ба њисоби 
Ўзбекистон, аммо бењтар, ки дуто дошта бошед. Дар њар ду имзои Максим 
Горкий. Ин шарафи мазоиф аст. Аз сињњат шуданатон хеле хурсандам. 
Албатта, эњитёт кунед, ки сармо назанад. Ба рафиќони Ўзбакистон рањ-
мат, ки масъалаи курорти Шуморо таъмин мекунанд. Агар натавонед, то 
ваќт дер нашудааст бинависед, ки аз ин љо таъмин кунам.

Ањволи ман бад нест. Гарчи њанўз ба таври табиї намехобам. Шабе 
ду соат хоб асту бас.

Ин рўзњо як шеър ба номи «Достони гул» навиштам. Нусхаи онро 
рафиќ Дењотї ба Шумо нишон медињад. Хоњишмандам, ки фикри худро 
дар бораи он ба ман бинависед.

Аз Бону ва бачањо њамаи шумоњоро салом!
Дар орзуи сињњату саодати Шумо Лоњутї.

27
Аз москва ба самарќанд,

1 феврали 1939
Рафиќи мўњтарам Айнї.
Хати 22-январ навиштаатонро гирифтам. Бењад мамнун шудам. Умед 

аст, ки то кунун Камоли азиз сињњату саломат шуда бошад. Ѓазалро, инак, 
тамом карда бароятон мефиристам. Дар њини тамом кардан чанд байтњои 
дигар аз фикрам сар зад, ки онњо муносиб ба мазмуни ин ѓазал нестанд. 
Бинобар ин онњоро барои ѓазали дигар гузоштам. Масалан:

Ё бози ситам њаво гирифтаст,
Ё тоири сидќ пар надорад.
Ё љинси вафо шудаст нобуд,
Ё љайби замона зар надорад.
Ё гўши суханшунав намондаст,
Ё гуфтаи ман асар надорад.

Ба њама бачањо салом бирасонед. Махсусан ба модарашон салом.
Бо саломи фаровон Лоњутї.
1.II.1939

28
Аз москва ба самарќанд,

2 феврали 1939
Рафиќи мўњтарам. Аз шодї дар пўст намеѓунљам. Љавонони шоири 

тољик бо нишонњои давлатии шўрої сарафроз шуданд. Дирўз як телегром 
фиристодам ба номи худи онњо. Имрўз дилам њукм дорад, ки боз њам 
онњоро табрик кунам. Фармони дилро (мисли њамеша) итоат кардам. Ин 

шараф барои њамаи адибон ва адабиёти Тољикистон аст. Ростї, ки ба 
шодии онњо бисёр шод њастам.

Як нусхаи нав аз ѓазали навро мефиристам. Хоњишмандам нусхаи 
пештар фиристодаамро ё пора кунед, ё пас бифиристед, ё мутобиќи ин 
нус ха дуруст кунед.

Умедворам, ки нури чашмї Камолљон то расидани ин хат тамоман 
сињњат шуда бошад. Ба духтараки азизам, бародарзодаам Холидаљон, 
ба Лутфияи мењрубон ва Камолљон салом бирасонед. Ба модарашон аз 
тарафи Бонуи ман салом ва эњтиром.

Саломат ва муваффаќ бошед.
Лоњутї 2-2-39.

29
Аз москва ба самарќанд,

18 феврали 1939
Устоди азиз Айнї. Хати 2-ми моњи февралатонро дар санаторї ги-

рифта, бо камоли шавќ хондам. Њамин рўз њам љавоби онро менависам. 
Дар масъалаи ном набурдан дар шеър тамоман дуруст мегўед ва баъд аз 
ин номи њељ љунбандаро (номи муайяни як кас) дар шеър нахоњам гуфт. 
Кї медонад пањлавони имрўз фардо ба чї ранг медарояд?

Дар масъалаи: «Ё ќалъаи васл дар надорад», албатта, ин дуруст аст 
ва ман онро ба љо меовардам, агар: «Ё васли ту ќисмати башар нест» на-
мешуд.

Аммо дар бораи «Ё синаи дил сипар надорад».
Ба фикри ман «Синаи дил»-ро њељ кас то кунун нагуфтааст.

Ё гуфтаву ман хабар надорам
Ё гуфтаву дил хабар надорад.

Ин як байти навест, ки нахостам онро аз миён барам.
Домуллољон, Шумо медонед, ки дил азони шоир бошад њам, ња-

меша гўянда онро мисли як шахси сонї дар муќобили худ гузошта бо ў 
гуфтугузор мекунад, шикоят мекунад, метарсонад, гила мекунад… Ё мис-
ли як шахси сонии ѓоиб бо ў муомила мекунад. Бинобар ин метавонад 
«надонад», ки тири ёраш нињонї андохта мешавад, ё «синаи дил»-и «шах-
си сонї» сипар надорад. Аммо синаи худашро шоир бояд бидонад, ки 
сипар дорад ё на. Инак, њамин ду масъала сабаб шуданд, ки синаи дил 
гуфтам. Агар ин арзњо дар хидмати Шумо маъќул афтанд, он ваќт он 
мисраъњоро иваз намекунам. Як ѓазал дар санаторї гуфтам, баъд онро 
барои Шумо мефиристам. Њоло соати 12 шаби 18-ум аст. Шаб дар Шумо 
хуб бошад. Ман њам рафта мехобам. Бачањоро салом бирасонед. Дасти 
Шуморо мефишорам.

Бо саломи рафиќона Лоњутї.
Њоло ки орзў доштаед хати банда муљовири хидмати Шумо бошад, 

онро пас мефиристам. Љояш дар пеши Шумо гармтар хоњад буд. Хуш ба 
њолаш!

30
Аз звенигород ба самарќанд,

1 марти 1939
Рафиќи мўњтарам ва азиз Айнї!
Бачањои ман њама касал шуданд, бо модарашон табибон гуфтанд, ки 

бояд беруни шањр бираванд. Бо ин сабаб муолиљаи дар санаториро тарк 
карда, бо њамаи оила ба хонаи истироњат дар райони Звенигород омадаем. 
Имрўз рўзи чорум аст ва њама бачањо тамоман саломат шуданд. Њавои 
тоза ва покиза ба онњо љон бахшид. Ин љо ду моњ дар хонаи истироњати 
Академияи улуми СССР меистем. Имрўз барои озмоиши табъ ѓазале 
гуфтам. Онро ба њамин хат ба хидмати Шумо мефиристам. Назария 
ва танќиди Шумо барои ман пурќиматанд ва мунтазири он њастам. Аз 
рафиќа Бону ба модари мўњтарамаи Холидаљон салом бирасонед. Ба нури 
чашмон Холида, Камол ва Лутфия саломи амакашонро бирасонед.

Бо салом ва эњтироми фаровон Лоњутї.
Бо адреси хона агар хат кунед, барои ман мефиристанд. Хоњари Бону 

ин љо мондааст, ки дар мактаб мехонад.
   Ѓазал
Устодљон! Дар Эрон гар чизеро бо чизи дигар иваз кунанд, масалан, 

китобро бо дафтаре соњиби китоб метавонад бигўяд: китоби ман аз 
дафтари ту пурќиматтар аст, як ќалам «сар бидењ». Ман дар Тољикистон ба 
ин истилоњ тасодуф накардам. Аммо хаёл мекунам, ки инро хонандагони 
тољик медонанд. Намедонам хаёли ман дуруст аст ё на? Агар надонанд, 
бояд дар љое, ки ин ѓазалро чоп мекунанд, тавзењ бинависам.

Звенигород, I.III-39

31
Аз звенигород ба самарќанд,

6 марти 1939
Устодљон! Мебахшед, ки мухтасар менависам. Њоло 39 дараљаву ним 

таб дорам. Фаќат мехостам, хоњиш кунам, ки дар ѓазали «Кораш њама 
ноз аст» мисраъи «Љон медињамаш дар ивази бўсаву гўяд»-ро тамоман 
битарошед ё сиёњ кунед ва ба љояш бинависед: «Љон дар ивази як нигањаш 
додаму гўяд». Бахт саркашї мекунад, ба хонаи истироњат омадему њама 
касал шудем. Њамин даќиќа аз хонаи дигар (утоќи пањлуи ман) садои 
гиряву нолаи писаракам  Гевро мешунаваму дилам пора мешавад. Дар 
миёни мо як Бону сињат мондааст. Ў њам дар арафаи беморист. Чандин 
шаб аст, ки намехобад ва бемордорї мекунад. Ба Шумо ва оилаатон 
салом мерасонад. Бачањои азиз ва мењрубонро аз ман салом гуфта бўсед.

Бо салом ва эњтиром Лоњутї.
6.III-39.

32
Аз звенигород ба самарќанд,

10 марти 1939
7 марти 1939, соати 4-6 субњ. Бо 40 дараља табъ дар сонотурї.

Чї дарди сахтеву оташфишон табе дорам,
сањар намешавад асло, аљаб шабе дорам!

Рафиќи мўњтарам Айнї, бешубња Шумо бидуни тавзењи ман њис ме-
кардед, ки ин ѓазал аз байти 2 шурўъ шудааст. Сахтии њолатам дар он шаб 
аз мазмуни ин байт њам болотар буд. Њоло (рўзи 10 феврали 1939) бењтар 
шудам, 37,5 таб дорам.

Хушваќтам, ки ман метавонам ба Шумо ин хатчаро нависам. Фар зан-
дони азизу модари мўњтарамашонро салом бирасонед.

Лоњутї.

33
Аз звенигород ба самарќанд,

12 марти 1939
Ин ѓазалро њам дар шаби балоангези беморї гуфтаам. Њоло рўзи 

12-уми март табам афтодааст. Ѓазалњои навро меписандед ё на! Зањмати 
танќид дилатонро назад, ки? Агар ин тавр бошад, саломњои мухлисонаи 
ман дар хидмати Шумо узрхоњї мекунанд.

Иродатманд Лоњутї.

34
Аз москва ба самарќанд,

30 марти 1939
Рафиќи мўњтарам ва азиз, устодАйнї! Хати 18-уми март навишта-

атонро гирифта хондам ва мисли њамеша аз мењрубонии шумо шоду мам-
нун шудам. Аз дер навиштани љавоб ё бељавоб гузоштани чанд хати ман 
мутлаќо мутаассир нашавед. Бовар кунед, ки ман ба таври ќатъї инро 
фикр намекунам. Хатњои мо ба якдигар мактубњои расмии идорї нестанд. 
Њар ваќт бароятон мумкин аст (валлоњ ин ки љавоби 10 хатро дар як хат) 
бинависед, ман хурсанд њастам. Аммо маънии ин гап нест, ки ман гўё мун-
тазири хатњои Шумо нестам.

Њоло шаш рўз аст, ки њама ба Маскав баргаштаем. Бачањо њанўз 
тамоман сињњат нашудаанд. Аммо ќувваи моддї иљоза надод, ки беш аз 
ин дар хонаи истироњат монам. (Њар моњаш 5 њазор сўм мешуд).

Баъд аз он ѓазали охирї, ки барои шумо фиристодам, фаќат чанд байт 
гуфтаам. Омадан ба шањр, телфунњо, талоши маош, беморї, бемордорї 
ба дари хонаи шеър ќуфл (ё ќулф) заданд. Ду рўз пеш аз тарафи литфунд 
омада ваъда доданд, ки ба зудї шурўъ ба сохтани дача хоњанд кард. Агар 

ин кор шавад, моњоро наљот медињад. Дар дача шурўъ ба навиштан хоњам 
кард.

Агар масъалаи дурии роњ намешуд, бидуни шубња ба боѓњои Са-
марќанд мекўчидем. Хушо ба њоли Шумо, ки њар ќадар њам сахт бошад 
(аз њайси идора кардан ва рафту омад ва ѓайра) боз њам боѓе дар наздики 
шањр доред, ки дар тобистонњо бачањоятонро ба он љо мефиристед.

Хеле дилам мехоњад, ки зудтар имконият ба даст омада, чандин 
мавзўеро, ки дар назар дорам, бинависам.

Дар Маскав аз рўзи 28-уми март њаво шурўъ ба гарм шудан кардааст. 
Барфњо дар њоли тамом шудан њастанд. Албатта, Самарќанд гулистон 
аст. Бањор њукмронї мекунад.

Бачањоро салом бирасонед. Аз Бону ва ман ба хидмати модарашон 
салом.

Бо саломи самимона Лоњутї.

35
Аз москва ба самарќанд,

2 апрели 1939
Рафиќи мўњтарам ва азиз!
Шумо ѓазали маро дар байти ширини худатон «оби шарарбор» номи-

даед ва бо њамин байт ба он «оби шарарбор» намак задаед. Ташаккур!…
Инак, барои Шумо як шеъри нав мефиристам. Ин шеърро мешавад 

«Мубориза» ном дод. Чаро ки дар зимни гуфтани чандин ѓазали шиква, 
рўњи мубориз онро эљод кардааст.

Сињњатии худ ва бачањоям рў ба хубї мераванд. Таассуф дар ин аст, 
ки ханўз натавонистаам як дача ёбам, ки то ваќти дуруст шудани дачаи 
худам дар он љо зиндагї кунем. Дар њар њол мекўшам, ки љо биёбам.

Ин шеърро «њунар карда» покнавис кардам. Бештар навиштан наме-
тавонам. Бубахшед. Сињњатии Шуморо хоњонам.

Ба бачањо ва хидмати модарашон аз тарафи мо салом гўед.
Бо салом ва эњтиром Лоњутї.

36
Аз москва ба самарќанд,

7 апрели 1939
Рафиќи мўњтарам! Дар яке аз хатњотон навишта будед, ки байти ши-

коятомези «Ё бар рухи ман намешавад боз, Ё ќалъаи бахт дар на дорад»-
ро ба ѓазали дигар бигузорам. «Сабабро худатон њис мекунед», гуфта 
будед. Ман аз ин чунон фањмидам, ки Шумо мегўед мабодо мардум хаёл 
ку нанд, ки Лоњутї ба воситаи нагирифтани нишон ранљидааст. Инро 
Шумо дуруст фањмидаед ва аз насињататон муташаккирам. Аммо инро 
њам илова мекунам (на барои шахсан шумо), ки агар ман як зарра дар 
хаёли нишон гирифтан буда ё њастам, ё аз нагирифтан њатто сояи хаёл 

њам ба сарам афтода бошад, бояд номамро аз дафтари одамњо берун 
кунанд. Гирифтани нишон, албатта, шараф аст. Аммо фаќат ба хотири 
гирифтани нишон кор кардан чандон шарафе надорад. Масъалаи дигаре 
аст худро дар муќобили тўњмат ва иѓвои бешарафон мудофиа кардан. 
Шумо ин Туйѓун ном шоири туркро мешиносед. Чанд сол пеш дар 
Сталинобод пеши ман омада хоњиш кард, ки китоби шеъри ўро бидињам 
ба тољикї тарљума ва чоп кунанд. Ман гуфтам, ки агар мо барои тарљума 
пул ёбем, китоби Максим Горкийро тарљума мекунонем, на китоби туро. 
Эшон ранљиданду рафтанд. Пас аз омадани ман ба Маскав (яъне баъд аз 
2 ё 3 моњ) ба тавассути Ѓанї Абдулло, Носируф ва ѓайра китобашро бо 
тарљумаи марњум Мунзим чоп кунонда, пули бисёре гирифта буд. Акнун 
ин «болшевики дуоташа» (ба истилоњи нонвойњо) соли гузашта ариза 
додааст, ки ў (Туйѓун) дар Душанбе бар зидди миллатчињо мубориза 
кард, аммо Лоњутї Рањим Њошимро аз Самарќанд њамроњ оварда, бо 
зўр котиби союзи нависандањо кард. Лоњутї бо Ѓанї Абдулло, Носируф 
ва дигар душманони халќ гўё ки дўст буд. Коркунони онрўзаи Союзи 
нависандањои СССР ањдан ин хатро пинњон кардаанд ва шўњрат додаанд, 
ки бар зидди Лоњутї материёлњо њам њаст. Ман ба ин њарзагўињо ањамият 
намедињам-ку, аммо дигарон ё амалан ё њаќиќатан ањамият дода буданд. 
Фаќат чанд рўз пештар масъалае ошкор шуд, (баъд аз маърузаи раф. 
Ждануф дар съезди партия) ки фаќат аризаи Туйѓун будааст. Табиист, 
ки собит кардани ин бўњтони бешарафона осон аст. Шумо ёдатон њаст 
рафиќ Айнї чї ќадар ману шумо протест кардем, ки Рањим Њошим котиб 
нашавад ва раф. Бруйдо љиддан протести моро рад карда ва талаб кард, 
ки Рањим котиб шавад. Дар зимни њамин кор ман аз Сталинобод рафтам 
ва то Бруйдо секретари ЦК буд, дигар ба он љо барнагаштам. Њоло виз-
визи ин пашшаи беномус ду соли дигар маро азоб дод ва намедонистам, 
ки ин таъќиб ва бадрафторї аз куљост. Њоло маълум шуд. Агар њамон 
рўзе, ки ин аризаро гирифт, рањбари онрўзаи нависандањо онро ба маљлис 
мегузошт, њаќиќат њамон рўз маълум мешуд. Аммо маслињати шахсии ў 
дар ин будааст, ки онро пинњон кунад ва шўњраташро оламгир.

Дар њар њол њаќиќат ќавитар аз тўњмат аст. Бубахшед, ки нороњат 
кардам. Ба дўстон ва рафиќони азизамон Холида, Камол ва Лутфия салом 
мерасонем. Аз Бону ба хидмати модарашон салом.

Бо салом ва эњтиром Лоњутї.
Маскав, 7 моњи апрели 1939.

37
Аз москва ба самарќанд,

1 майи 1939
Самарќанд, райони Ленин, Кўрѓонча, 10 ба Айнї.
Пул азони Шумо.
Бо салом Лоњутї

38
Аз москва ба самарќанд,

14 майи 1939
Рафиќи азиз ва мўњтарам Айнї!
Дирўз њазор сўмро гирифтам. Њамон тавр, ки пештар навишта будам, 

албатта ки намеранљам. Аммо, росташро гўям: агар ман будам ба љои 
шумо њазор дафъа њам Ќорун шуда бошам, ин пулро пас намефиристодам. 
Хуб, он тавр ки Шумо хостаед, шуд. Ризоияти Шумо асоси орзуи ман 
аст.

Моњо рўзи 12-ум боистї ба дача мекўчидем. Барои пазироии хоњарам 
нарафтем. Аммо то имрўз њанўз на хат, на телегроф аз он кас нагирифтаем. 
Намедонем кай аз Сочи берун меоянд ва бо кадом поезд? Дар њар њол то 
20-уми моњ мунтазир мешавем. Ман метарсам, ки хоњарам шарм карда, 
телегром нафиристанд ва танњо дар Маскав парешон шаванд. Охир, 
ёфтани билети роњи оњан то Самарќанд мушкил аст. То дина боз њам 
осуда будам. Аммо аз имрўз фикрам парешон шудан гирифт. Мабодо 
он кас омада ва бехабар раванд. Агар билет ва плоскорти яксард дошта 
бошанд, гап нест-ку. Аммо барои ёфтани пласкорт шабро дар вогзол хоб 
кунанд, чї?… Наход ки ба хонаи мо намеоянд? Хайр, боз њам то 20-ум 6 
рўз аст… Шумо ваъда додед, ки дар бораи шеърњо назарияи худатонро 
нависед. Ман мунтазири ин њам њастам.

Њоло бачањоям њама саломат њастанд. Ба шумо ва бачањотон салом 
мерасонанд.

Бо салом ва эњтироми тамом Лоњутї.

39
Аз москва ба сталинобод,

17 январи 1940
Устоди мўњтарам Айнї!
Хати дуввуми њамин моњ навиштаатонро имрўз гирифтам. Ба мењ-

рубонии Шумо рањмат. Ин њам, ки хатро чунин муфассал навишта ва дар 
бораи «шутко ва ќапчуќча» тавзењ доданатон мењрубонии махсус аст ва 
љавоби онро муфассал нанавиштан беодобї мешуд. Ман бисёр маъзарат 
мехоњам, ки ба воситаи ду телегроф худам сабаби ин њама зањмат ва 
нороњатии Шумо шудаам. Ростї њоло мумкин аст, ки як шеър ба номи 
«Достони шутко ва ќапчуќча» (агарчи луѓати кадом забон будани «ќап-
чуќча»-ро намедонам) бинависам. Тафсили нашрии онро ба раф. Улуѓзода 
навишта будам. Намедонам барои чї ба Шумо нагуфтааст, албатта 
фаромўш кардааст. Акнун худам мухтасари он муфассалро ба хидмати 
шумо менависам ва он ин аст:

1. Писари бузургам Далер, ки њоло панљуним сол дорад, дар синни 
дувунимсолагї як ќошуќи оддии фулузиро ба ман «њадя» гуфта дода 
буд. Албатта 20 љо барои он иваз кард. Охираш онро дар пушти шишаи 

даруни шкофи китобњо љо дода ва њар рўз пагоњї омада нигоњ мекард, 
ки њадяаш сањењу солим аст, ё на. Як рўз ходимаи наве онро гирифта ба 
матбах бурда буд. Далераки ман баъд аз дидани љои холии њадяаш каме 
монда буд, ки ѓаш кунад. Ин иѓроќ нест, рост аст. Фаќат ўро бо ин осуда 
кардан тавонистам, ки гуфтам: «Ќошуќатро фиристодам барои падарат 
аз матбах авќот биёварад». Осуда шуд, аммо ќавл гирифт, ки баъд аз он 
ќошуќи њадяшударо зањмат надода њељ љо нафиристем. Мабодо ќошуќи 
дигаре аз ваќт истифода карда ба љои вай биншинад. Ин «азоби рўњонї» 
сабаби касал шудани Далер шуд.

II. Гев писараки се-солаам дар ду-солагии худаш ин ќошуќи «таъри-
хиро» дида ва хост, ки онро дошта бошад. Љангу мубоњисаи мобайни 
Далеру Гев агарчи як-ду соат бештар давом накард, аммо барои муфас-
салан навиштани он як-ду рўз ваќт даркор аст. Охир, ки Гев муљоб шуд. 
Аммо ў њам як шуткаи хурдак ба ќадри як чањормаѓзро аз модараш 
гирифта ба ман њадя дод. Табиист, ки ў њам њар рўз ањволи онро мепурсад. 
Ваќти ба Сталинобод омадани ман онро њамроњи ман фиристод, ки њар 
рўз ба бобо аз Гевак ёдоварї кунад ва талаб кунад, ки зудтар бобо ба 
Маскав пеши Гевак биёяд. Инак, њамин шуткаи «оламгир» дар дачаи 
совнарком, дар беруни шањри Сталинобод, љо монда буд. Ман маѓлуби 
эњсосоти шоирона шуда, ба як шоири дигар, ки ў њам падар аст бо те-
леграф илтимос кардам, ки онро ёфта барои ман бифиристад. Ман на-
хостам гиря ва таассури бачаи дусоларо (њоло наздики се сол дорад) бу-
бинам. Ман дуруст фањмида будам. Ваќте ки ба Маскав расидам, аввал 
чизеро, ки Гевак пурсид, њадяаш буд. Аммо ман дар тамоми роњ шабњо 
нахобида, љавоб тайёр карда будам ва аз љавоби ќаноатбахши хандаовари 
хушњолкунанда наљот ёфтам. Телегроми дигар барои кисача љурме буд, ки 
калиди хонаам (дурусташро гўям кабинети корам) даруни он буд. Аз он 
љо, ки калид аз ќуфли англисї буд, бидуни он дарро фаќат бо шикастан боз 
кардан мумкин аст. Чун нахостам дарро шиканам, зањмати ба ходимони 
дача барои ёфтани он фармуданро ба шумо додам. Табиист, ки њар ду 
телегром ба итминон ва эътимод ба дўстии Шумо фиристода шуданд ва 
инак Шумо дар њамон љо манзил доред, маро ба фикри истифода аз ин 
эътимод кашонед.

Аммо ин ки телегрофро одами комиссариёти дохила овардааст, ман 
яќин дорам, ки фаќат барои эњтироми ба шумо буда ва ё ин ки барои кор-
њои дигар ба дача омаданї будааст, зимнан барои изњори иродат ба Шумо 
он телегрофро њам њамроњ овардааст.

Ин ки дар ваќти буданатон дар Сталинобод баъзе дурусткунињо 
ба «Хати халќи тољик ба падари халќњо Сталини бузург» даровардаед, 
албатта, дуруст будааст. Ман онњоро надида бошам њам ба марњамати 
Шумо ѓоибона рањмат мегўям.

Саломи гарму љўшони шуморо ба рафиќа Бону гуфтам. Ба Шумо са-
ломи шогирдї ва фарзандї доранд. Ба хоњарам, рафиќаатон саломи баро-

даронаи маро расонед. Бачањотонро аз амакашон ва амаки бачањотон са-
лом бирасонед.

Бо салому иродат Лоњутї
Москва, 20-1-40 с.

40
Аз москва ба самарќанд

(феврали 1940)
Ба Сталинобод бо вагони 8-ум поезди байналхалќї рафта истодаам. 

Умедворам, ки барои мактуби халќи тољик боби иловагиро оид ба канал 
навишта тамом кардед.

Хоњиш мекунам бо ягон роњ матни онро ба вокзал фиристонед.
Бо салом Лоњутї.

41
Аз москва ба самарќанд

(феврали 1940)
Бидуни хоњиши худ ба Самарќанд фуромада наметавонам. Агар им-

кон дошта бошед, дар вокзал пешвоз гиред. 13-ум бо вагони 8-ум поезди 
байналхалќї рафта истодаам.

42
Аз сталинобод ба самарќанд,

26 феврали 1940
Устоди мўњтарам Айнї!
Хати ба р. Турсунзода навиштаатонро хондам. Дар ваќти баромадан 

аз Маскав ба рафиќа Бону гуфта будам, ки ба шумо телегроме фиристода 
ва хоњиш кунад (аз номи ман), ки агар шеъре дар бораи канол гуфтаед, 
ба вогзол фиристонед. Њатто гуфта будам бинависад, ки бо шуфиратон 
фиристонед. Маълум мешавад ин телегромро њам монанди телегром дар 
бораи «Шутко» хато мухобира кардаанд, ки Шумо худатон ба вогзол 
баромадаед. Виљдон шоњид аст, ки ќатъиян ба зањмати Шумо розї на-
будам. Инак, њоло шарм мекунам, ки сабаби дарди сари нав шудам. Дар 
хати муфассал ба Шумо навишта будам, ки рафиќ Ќурбонов хоњиш ва 
исрор карданд, ки ба Шумо нависам, худам бошам чунин зањматњо ба 
Шумо намедињам.

Акнун дар бораи хати ба рафиќ Столин бошад, Шумо шахсан ме-
донед, ки ширкати ман дар ин хидмат ба талаби Кумитаи Марказии 
Партияи Коммунистии Тољикистон буд. Табиист, ки ба талаби Кумитаи 
Марказї асоси самимияти ман нисбат ба рањбар њам илова мешавад. 
Ин ки шумо хаёл кардаед ба воситаи дарозии хат «Правда» онро чоп 
накарда, дуруст нест. Чоп нашудани хат фаќат ва фаќат ба ин сабаб буд, 

ки халќи тољик онро даст намонда буданд. Маълум мешавад, ки халќњои 
дигар чанд сад њазор имзоњои људогона бо хатњои худ фиристодаанду 
хати тољикњо ба љуз номи чањор шоир имзои дигар надошт. Ваќте ки 
ЦК-ои Тољикистон инро донист, аллакай љашни 60-солагии р. Столин 
гузашта буд. Пас р. Прутупупуф ва Ќурбонуф дар Маскав гуфтугў карда, 
ќарор шуда буд, ки хатро ба ягон воќиа вобаста кунанд, то чоп шавад. 
Дар натиљаи музокирањо бино шуд, ки хатро ба конол вобаста кунанд 
ва р. Ќурбонуф талаб кард, ки ба Шумо хат ва телегром бифиристам, ки 
ба конол омада, ман њам равам, иловаи навро нависам. Ана ин таърихи 
дурусти чоп нахоњанд кард, валекин на ба сабаби дарозии хат ё бадии 
обзорњо, балки ба воситаи гузаштани ваќт.

Мазмуни хат, махсусан обзорњоро коркунони Кумитаи Марказї 
писандидаанд ва таъриф кардаанд, инро бовар кунед.

Бо салом ва эњтиром Лоњутї.
Сталинобод, 26/II-40.

43
Аз сталинобод ба самарќанд

(1940)
Устоди мўњтарам Айнї!
Њамон рўз, ки хати шуморо гирифтам ва аз рафтани хоњарам ба 

Маскав хабарро хондам, бо телфун ба Бону хабар додам, ки ба вогзал 
баромада, он касро пешвоз гирад ва ба хона барад. «Хатои» шуморо 
дуруст карданї шудам. Баъд аз чанд рўз Бону бо телфун ба ман гуфт, ки 
њам ў ва њам Голфрянка ба вогзол баромаданд ва то бегоњї кофтаанд, 
вайро наёфтаанд. Бону бисёр мутаассир буд, њатто ранљида буд. Ман ба 
ў дилдорї додам ва гуфтам айб надорад, бародарњо гоње ингуна корњои 
«хуб»-ро мекунанд. Охир, домуллољон, бародараш дар хона набошад, 
зани бародараш дар хона аст. Магар Бону одам нест?…

Хайр, шуд-дия… Акнун масъалаи «Хати халќ ба р. Столин!». Ин рўз-
њо њамаи халќ бо љўшу хурўш хатро даст монда, шодї мекунанд. Гўё чањор 
сад њазор имзо љамъ мешавад. Охир ки халќ ѓалаба кард. Муњаррири масъ-
ул р. Турсунзода аст, ки шеърњои Шуморо кайњост гирифта буд ва баъзе 
аз онњоро илова карда буд. Баъд аз он ки халќ имзо карда, ба Маскав фи-
ристад, радду ќабули он вобаста ба иродаи рањбарони мо мебошад.

Чизе ки ин рўзњо маро бисёр хурсанд кард ва ба завќ овард, њатто 
ифтихорманд намуд, хондани маќолаи ширин, содда ва хушуслуби 
Холидаи азиз буд. Офарин бар вай! Илтимос ин ки аз тарафи ман ба ў 
салом расонед. Ба худаш як хат менависам.

Бачањоро салом ва дуо гўед. Бо салом ва эњтиром Лоњутї.



33

44
Аз москва ба самарќанд,

(августи 1940)
Самарќанд, Лаби ѓор, 103/а, ба Садриддин Айнї.
Китобњоро гирифтам, бењад миннатдорам, љавоби мактубро ман 

менависам, ба ањли оила салом расонед.
Лоњутї

45
Аз москва ба самарќанд,

17 августи 1940
Рафиќи мўњтарам устод Айнї! Мактубу китобњои шумо чанд рўз 

пеш ба Маскав расида бошад њам, ман дирўз онњоро гирифтам. Сабаб ин 
аст, ки њанўз дар дача њастам ва њафтае як бор ходимаро барои харидани 
хўрокворї ба шањр мефиристам, зимнан рўзномањо ва хатњоро њам њам-
роњи худ меоварад. Ин дафъа илова бар ѓизои љисмї ѓизои рўњии мо 
њадияњои пурќимати Шумо шуданд, ки ба ин фаровонї ба мо расиданд. 
Махсусан Далери ман чунон хурсанд шуд… - «барои ман махсусан 
навиштаанд, амакам!» ва ба њама кас китобро нишон дода мефахрид. 
Ба мењрубонињои Шумо ташаккур! Асарњои наватон барои халќи тољик 
ганљинањои наве њастанд, ки боигарии адабиёти тољикро афзун мекунанд. 
«Чашми бад дур!» Њанўз як китоби шумо хонда нашуда, китоби дигар 
мерасад. Чї ќадар бояд Тољикистон хурсанд бошад…

Ман бошам хеле хўрдагир њастам ва дернавис. Як контото барои 
консерти охирин дар дањаи Тољикистонро 4 моњ пеш навишта бошам, 
фаќат моњи гузашта хотирљамъ шуда, онро тамомшуда њисоб кардам. Ман 
як нусхаи онро барои Шумо мефиристам ва хоњиш мекунам, ки назарияи 
худатонро марњамат карда ба ман менависед. Чї кунам? «Зи дасти кўтањи 
худ зери борам, ки аз болобаландон шармсорам», асари ќобили њадия 
надорам. Аммо умед њаст, ки «Девон»-и дуюм баъд аз як моњ аз чоп барояд 
ва ба хидмати шумо бифиристам. Хидмати хоњари мўњтарама аз ман ва 
њамаи ањли хона салом бирасонед. Холидаи азиз, Камоли пурматонат ва 
хоњарчаи пурфатонаташро салом мерасонем.

Бо саломи рафиќона Лоњутї
17.VIII-40.

46
Аз москва ба самарќанд,

26 августи 1940
Устодљон салом!
Чанд рўз пеш дар њолати беморї ва сардардии сахт љавоби хат ва 

ташаккурнома аз њадияњои пурбањои Шумо навишта фиристода будам. 

Аммо њоло ки бењтар шудаам, ба ёдам меояд, ки беморї ба бадхатии 
ман афзуда буд, чунон ки барои Шумо хондани он мушкил хоњад шуд. 
Албатта, мебахшед.

Рўзи 21 њамин моњ (шабона) як тарона барои декодо навиштам, хостам 
ки бо фиристодани як нусха аз он худро ба ёди Шумо оварам. Духтарам 
Атия барои тарона як оњанг навиштааст, ки онро компузитурњо бисёр 
писандиданд. Афсўс ки ман дар ин фан бесавод њастам ва наметавонам 
нотаи онро навишта бароятон бифиристам. Њамин дирўза як нусха аз 
контото, ки онро њам барои декода навиштаам, бароятон мефиристам. 
Китобњои Шуморо хонда лаззат мебарам. Аз Бону, ман ва бачањо ба 
Шумо ва ањли хонаатон саломи фаровон.

Бо салом ва эњтиром Лоњутї
26.VIII-40, Маскав

47
Аз москва ба самарќанд,

28 августи 1940
Рафиќи мўњтарам устод Айнї!
Дирўз нусхаи лотинии ин таронаро барои Шумо фиристодам. Имрўз 

маълум шуд, ки ман иштибоњан нусхаи аввалиро фиристодаам. Инак, ин 
нусхаи охиринро фиристода хоњиш мекунам аввалиро аз рўи ин дуруст 
кунед.

Бо салом ва эњтиром Лоњутї
28/VIII-40.

48
Аз москва ба самарќанд,

26 октябри 1940
Мўњтарам устод Айнї, салом!
Љавоби хататонро дер навиштам. Гунањкорам, бубахшед. Сабаб 

бемории њама хонавода, ба илова корњои таъљилї буд. Аз ширкати шумо 
дар маљлиси љашни Камина бисёр хурсандам. Намедонам аз Тољикистон 
нависандагони дигар њам иштирок карданд ё на. Ба фикри ман барои онњо 
таљриба мешуд. Дар бораи љашни Анварї, Рўдакї ва дањњо нависандагони 
пуразамати тољик, ёдоварињо ва маслињатњои шумо (бидуни риёкорї) 
ќимати калон дорад. Фаќат бояд кўшиш кунем, ки ба ингуна иќдомњои 
олї њама љомеаи советии республикаамон алоќаманд шаванд. Бидуни 
ширкати љиддї бо алоќа ва боварии таги дилї, ин хел корњо ноќис монда, 
дуруст ба анљом намерасад. Базаи академияи улум, комиссариёти маорифи 
халќї, нашриёти давлатї, союзи нависандагон, ташкилоти партиявї ва 
њукуматї, музей, китобхона њама ва њама бояд ба ингуна љашнњо — љашн-
њои намоиши ифтихормандии таърихи халќи озоди тољик, љашни намо-
иши њосилот ва натиљањои Инќилоби Кабири Советии Ўктобр, иштирок 

кунанд. Масалан, магар рассомон, компузиторњо, коркунони театр ва 
инњо барин мардумон ба чунин љашнњо иштирокашон даркор не? Аммо 
њамаи ин корњо – бењтар гўем, њељ кадом аз онњо худсарона натиљаи хуб 
намедињад. Љамъияти нависандањо бояд ин корњоро ба таври ташкилотї 
идора ва рањбарї кунад. Рањбарї ва ёрии партия ва њукумат њамеша буда 
ва њаст. Бояд умедвор буд, ки союзи нависандагон баробари кашф кардани 
«ѓайбњои бузург»-и мо ба ин хидматњои лозима њам чунонки бояду шояд 
иќдом мекунад.

Нависанда ва шоири љавони мо Юсуфї дар маќолаи худаш (дар 
«Тољикистони сурх», 19 ўктабр) лирикаи маро мухолифи ахлоќи  љавонони 
советї муаррифї кардааст. Чаро ки дар он аз ишќ сухан меравад. Аз он љо 
ки шумо синнан аз пирони советї њастед, ман љуръат мекунам, ки ѓазали 
дар сонотурї гуфтагиамро бароятон бифиристам. Чунон ки хоњед дид, 
дар он на самолют, на тўп, на тонк, њатто як чоќу њам нест. Аммо дар 
он дил њаст, ишќ њаст, ки барои тайёрачиёни советї, тўпчиён, тонкистњо 
ва њама мудофиони Ўктабри Кабир доштанашон вољиб аст ва онњоро 
доранд њам.

«уштур ба шеъри араб, дар њолатасту тараб,
ту худ чї љонварї, к-аз шеър бехабарї…»

Дар ин љо «к-аз ишќ бехабарї» гуфтани соњиби байт даркор буд.
Бо саломи бародарї Лоњутї
Маскав, 28.Х.40.

49
Аз москва ба самарќанд

30 октябри 1940
Устоди мўњтарам Айнї, салом!
Аз омадани «Ятим» ва «Одина» ба хонаи амакашон бисёр хурсанд 

њас тем. Ду касро, ки тавонанд намунаи њамаи халќи зањматкаши тољик 
бошанд, бењтар дидам, ки аз фарзандони шумо гирам. Ин аст, ки онњоро 
даъват кардам. Онњоро бад пазирої накардам ки?…

Хайр, ба њамаи ањли хонаатон аз њамаи хонаводаи ман салом.
Лоњутї
Масква, 30.VIII-40.

50
Аз москва ба самарќанд,

7 ноябри 1940
Устоди мўњтарам.
Имрўз аз рўзномањои Тољикистон фањмидам, ки дар муќобили 

хидматњои чандинсолаатон, хидматњои пурбањо ва барои халќи советї 
зарур, ба номи Шумо монанди олими хидматнишондода илова кардаанд. 
Мехоњам бигўям, ки хидматњои илмии шумо, ки адабиёт, забон ва таърихи 

тољикро бойигарии бузург додааст, бањои њаќиќї аз тарафи партия ва 
њукумати советї гирифт. Ин ба њамаи мењнаткашони Тољикистон хур-
сандї медињад, махсусан ба дўстони Шумо шараф ва сарбаландї аст. 
Аз баски дер хабарро шунидам (чунон ки дар боло навиштам, газетањоро 
њамин рўз гирифтам) фиристодани телегрофро њам дер шуда њисоб 
кардам. Албатта, мебахшед. Ман ба василаи ин хат табрики самимонаи 
худро ба Шумо таќдим карда, аз дилу љон дасти Шуморо фушурда, бисёр 
зиндагї кунед ва бешумор ба халќи советї фоидањои илмию адабї дињед, 
мегўям. Ин орзуи њаќиќии ман аст. Риё нашавад гуфта беш аз ин чизе 
наменависам. Бо салом ва иродад Лоњутї.

Маскав, 7.XI.40

51
Аз москва ба самарќанд,

28 декабри 1940
Рафиќи мўњтарам устод Айнї!
Гарчи масъалае, ки ба Шумо навиштанї њастам, барои ман ѓамангез 

аст, боз њам бояд онро нависам, ки баъзе иштибоњњо сабаби каљфањмї 
на шаванд.

Чанд њафта баъд аз чоп шудани «Хати халќи тољик ба рањбари халќ-
њо рафиќ Столин» дар њамаи матбуоти Тољикистон, аз р. Миршакар 
як хат гирифтам. Дар он хат ба ман навишта буд, ки аз редаксия силаи 
шеъри «Хати халќ»-ро ба союзи нависандагон фиристодаанд, валекин аз 
онњое, ки хатро ба назм даровардаанд, ягон кас њам дар Сталинобод нест, 
ки аз вай пурсанд: њар як-чанд навиштаанд. Бинобар ин аз Шумо ва р. 
Айнї бо хат мепурсанд, ки ин мушкилро њал кунанд. Ман барои ваќт ба 
навиштани хат гум накардан як телегроф фиристодам, ки чанд хат аз ман 
буданро муайян кард. Аз он љо ки ман вакили дигарон набудам, чанд хат 
навиштани њар касро ба худаш вогузор кардам. Пас аз 8-10 рўз якњазору 
панљсад сўм аз пўчта барои ман оварданд…

Ба ѓайр аз «Сталинобод, аз союзи нависандагон, гонорар барои хати 
халќ» њељ чизи дигар навишта нашуда буд. Ман фикр кардам, ки ваќте 
гирифтани сила дар мамлакати советї ќонунї аст ва нанг нест, балки 
лозимаи зиндагонии нависандагони советї аст, њоло ки ин гонорарро ба 
ман њам монанди шоири советї мефиристанд, пас чаро онро як порча нон 
ба гадо дињанд? Охир ду сўму чанд тин барои њар мисраъ ба ман додан, 
он њам барои мисраъњое, ки дар Хати халќ гуфтаам ва аз њар љињат ќабули 
оммаи партиявї ва советї пайдо кардаанд, як порча нон ба гадо додан 
аст. Махсусан ки асари моњо дар њама матбуоти Тољикистон чоп шудааст. 
Ман ин масъаларо ба р. Миршакар навишта ва махсусан гўшзад кардам, 
ки инро ба вай монанди раиси комитаи мудофиаи њуќуќи нависандагон 
менависам. Дар масъалаи аз рўи чї њисоб таќсим кардани гонорар як 
калима нанавиштаам ва ба сарам њам ин хаёл наёмад, чаро ки асосан чанд 

сўм будани гонорар барои тамоми хатро намедонистам ва донистани ман 
њам мумкин набуд, чаро ки такрор менависам, инро ба ман нанавишта 
буданд, ѓайбдон њам нестам. Мана, љавоби хати маро Миршакаруф чї 
менависад.

«…Домулло Айнї навишта буданд ки:
— Муаллифон баробар барои навиштани мактуб ваќтро сарф карда 

буданд. Масалан Рањимї чандин бор мактубро аз нав чоп кард ва хатоњои 
техникии онро дуруст кард. Ваќти бисёри худро барои он сарф карда, бо 
вуљуди он аз Рањимї дар он љо зиёда аз 25 мисраъ нест. Бинобар ин њаќќи 
ќаламро ба таври зер таќсим карда шавад. Ба домулло (!) Лоњутї 70 фоиз, 
ба ману Рањимї 15 фоизї ва ѓайра…»

«Мо њам таклифи домулло (!) Айниро рад накарда ва ба розї будани 
Шумо њам боварии калон пайдо карда (мебинед рафиќи мўњтарам, бо-
варии калон!) пули мазкурро ба тариќи зер таќсим кардем (мувофиќи та-
лаби домулло Айнї):

1. Лоњутї аз рўи 70 фоизї 1463 сўму 80 тин.
2. Айнї аз рўи 15 фоизї 314 сўму 10 тин.
3. Рањимї аз рўи 15 фоизї 314 сўму 10 тин.
Љамъулљамъ ду њазору нўњсаду чањор сўм.
(Рафиќ Айнї, агар дар љамъулљамъ хатои њисобї њаст, кўтоњии ман 

нест. Ман айнан купияи хати р. Миршакаруфро навиштам). Миршакар 
давом дода менависад:

«Замоне ки Шумо бо ин таќсимот розї набошед, ба бухгалтер фармон 
додам, ки 400 сўми боќимондаи шуморо фиристонда, он ваќт дар союз 
204 сўми дигар мемонад, ки домулло Айнї ва Рањимї дар байнашон чї 
тавре ки хоњанд таќсим кунанд».

Акнун устод Айнї аз Шумо мепурсам то љавоб (дињед): ба кадом њисоб 
њаќќи ќалами 600-у чанд мисраъњои ман, ки дар њамаи матубот чоп шуда-
анд, њазору понсад сўм шудааст? Ин бояд бошад? Ман то ваќте ки ин хати 
Миршакарро гирифтам, на аз хати Шумо ба вай ва на аз таклифи Шумо 
ва на аз шакли таќсими гонорар аз њељ кадомашон хабар надоштам. Ин 
љавоби Миршакар ба ман ќадре бештар аз суитафоњум нест? Хайр, ман 
телегром фиристодам, ки фармони худро дар бораи фиристодани 400 сўм 
иваз кунад. Чаро ки ин фармон бе хабар ва ризоияти ман шудааст.

Акнун ду калима дар бораи сарф кардани ваќт. Устоди мўњтарам, 
чанд шаб нахобидани ман дар дачаи совноркум дар Сталинобод барои 
навиштани «Хати халќ» ба худи Шумо маълум аст. Шумо њам нахобидед. 
Илова бар ин ки хатро шахсан худам њам дар Сталинобод ва њам дар дача 
дикта карда, чоп кунондам (охир мошинистка дар хонаи шумо чанд рўз 
ба сар бурд ва хатро муќарраран навишт). Дар Маскав њам барои тарљума 
кунондан, тарљумањоро дигар кардан як 5-6 мартаба аз нав чоп кунондани 
асл ва тарљума се моњ њамаи ваќтамро додам. 3 мартаба рафиќаам Бону 
тар љумаи нашри хатро барои мутарљимњо навиштааст, дар тамоми кори 
тарљума ширкат кардааст. Як тин њам на талаб кардаасту на талаб ме-

кунад. Гумон мекунам њамаи мо ин корро мисли њурмат ба халќ анљом 
додем ва аслан дар хаёли гонорар набудем. Аммо ваќте ки медињанд, бояд 
мисли садаќа надињанд, вассалом!

Љавоби хати Шуморо фаромўш накардаам, ќарзнокам. Мебахшед, 
њамин ду рўз ба менависам.

Бо салом ва эњтиром Лоњутї.
28.XII.40.
Магар ѓамангез нест чунин хатњо навиштан. Магар навиштани онњо 

мутаассифона…

52
Аз сталинобод ба самарќанд,

12 марти 1941
Рафиќи мўњтарам устод Айнї.
Дар роњ рафиќ Дењотї гуфта буд, ки Шумо бояд њоло дар Сталинобод 

бошед. Бинобар ин хату телегром нафиристодам. Аммо падарашон дар 
вакзоли Самарќанд гуфтанд, ки устод Айнї дар хонаи худашон нишас-
таанд. Аз як тараф афсўс аст, ки ба шарафи мулоќоти Шумо ноил на-
шудам. Аз тарафи дигар хурсандам, ки аз ин манзили ифлосу дарди сар-
њои бефоида дур њастед. Шодмонии калони ман аз тайёр шудани Дањаи 
санъати Тољикистон аст. Дар њар њол рўзи 22-23 њамин моњ ба Маскав 
меравем. Умед дорам, ки дар он љо ба хидмати Шумо бирасам.

Мебахшед, ки коѓаз дар сари даст нест. Хайр, марњамати Шумо ки 
калон бошад, хурдии коѓаз зарар намерасонад.

Бо салом ва эњтиром Лоњутї.
12/III-41, Сталинобод.

53
Аз сталинобод ба самарќанд,

26 августи 1942
Устоди мўњтарам Айнї!
Дар ин ќарибї аз фронт ба номи рафиќ Дењотї мактубе омада буд. 

Мазмуни мактуб барои њамаи мо ѓамовар аст дар бораи ќањрамонона 
ба ватан хидмат карда истода љон додани рафиќи боистеъдоди мо, яке 
аз бењтарин шогирдони Шумо — драматурги љавони тољик Абдушукр 
Пирмуњаммадзода. Ин талафот барои Союзи Нависандагони Советии 
Тољикистон хеле гарон аст. Ин талафот барои халќи мо хеле ќимат аст, 
вале дар баробари њамин ин талафот ѓазабу кинаи халќи советиро, дар он 
ќатор ѓазабу адовати мо ањли ќалами Тољикистонро нисбат ба душмани 
ѓаддори инсоният — гитлерчиёни лаин шиддатноктару болотар мекунад.

Албатта, барои бародари ќањрамони марњум ва падару модари вай ин 
хабари љонгудоз аст. Мо њанўз ин хабарро ба онњо нарасондаем, интизори 
омадани Дењотї будем. Рафиќ Дењотї дар ин рўзњо бояд ба Самарќанд 
бирасад. Зеро ки мо аз Куйбышев телегроммаи ўро гирифтем.

Њоло мактуби ба номи рафиќ Дењотї расидаро ба Шумо фиристода, 
хоњиш мекунем, ки аз номи мо ба ањли аёли марњум таъзия расонида, ба 
ѓами онњо шарик буданамонро маълум намоед.

Бо салом ва эњтиром: Лоњутї, Турсунзода, Миршакар, Неъматуллоюф, 
Бону, Икромї, Суњайлї, Аминзода, Ф. Ниёзї ва дигарон.

26.VIII-42 г.

54
Аз ленингрод ба самарќанд,

13 сентябри 1947
Самарќанд, Лаби ѓор, 103, ба Айнї
Сўњбатњои моро хотираи Шумо гарм месозад, аз њузур надоштанатон 

афсўс мехўрем, хоњони саломатии шумоем. Ба ањли оила саломи моро ра-
сонед.

Лоњутї, Бону, Низмуњаммадов, Камол

55
Аз москва ба самарќанд,

10 июни 1949
Њоло њозир аз рўзномањо аз љашни бошарафи Шумо хабардор шудам. 

Шуморо, инчунин тамоми халќи тољикро аз самими дил табрик мекунам, 
Шумо, бародари бузургворам, нависанда, олим, — ходими љамъиятиро 
фик ран ба оѓўш мегирам, мебўсам, ба манфиати халќи шўравї умри да-
роз, саломатї, комёбињои эљодї хоњонам.

Лоњутї

56
Аз москва, 11 майи 1953

Устоди назму наср, фозили мўњтарам Сариддин Айнї!
Аз он љо ки ин табрикномаи бериёи ман ба идораи нависандагон 

нарасидааст, имрўз онро дубора бо пусти њавої бароятон фиристодам. Ин 
саводро њам барои худатон мефиристам ва аз дилу љон табрик мегўям. Аз 
њама аъзои хонаводаам ба њама касони Шумо салом ва табрик мегўям.

Бо салом ва эњтироми комил Лоњутї
11.5.53

57
Аз москва

Рафиќи мўњтарам устод Айнї!
Фаќат имрўз 20 моњи август тавонистам ба Маскав биёям. Хатро аз 

инљо мефиристам. Аз дер фиристоданам маъзарат мехоњам.
Бо салом ва эњтиром Лоњутї.

58
Аз москва

Кай ва бо кадом поезд ба Москва меоед?
Лоњутї

59
Аз москва ба сталинобод,

ба и. Ализода
20 феврали 1949

Рафиќи мўњтарам Ализода!
Мактуби шуморо гирифта бо хурсандї хондам. Рост аст, ки ваќте 

он рафиќ аз Сталинобод як порча аз шеърњои шуморо ба ман дод, ман 
намедонистам гўяндааш кист. Аммо баъд аз ду њафта яке аз дўстони шумо, 
ки аз ин роњ ба Аврупо мерафт, шуморо ба ман шиносонд. Хеле хушњол 
шудам, ки тандуруст њастед.

Хоњишмандам, ки шеърњои худатонро барои ман бифиристед. Ман 
онњоро мехонам ва њаќиќатро ба шумо менависам. Агар чизњое бошад, ки 
ба воситаи ошно набудани шумо бо тарзи назм ин љо хидматеро аз ман 
талаб кунанд, яќин бидонед, ки рад намекунам. Агар чизњое бошанд, ки 
ба аќидаи ман лоиќ нестанд, ба шумо ошкоро менависам ва умедворам аз 
ростї наранљед.

Дар мавзўи тарљума бо русї инро аз њоло арз мекунам, ки барои ман 
дар Маскав мумкин нест, бењтар аст дар њамон љо бо шоирони рус ин 
корро анљом дињед. Бовар кунед, ки агар њизб ва њукумати мењрубони 
Тољикистон махориљи онро ба ўњда нагирифта буд, «Парии бахт» бе 
тарљума мемонд, ё баъд аз ду-се сол Бону метавонист ваќт пайдо карда 
онро тарљима кунад.

Хизмати р. Сируси азиз салом бирасонед.
Орзуманди муваффаќияти шумо Лоњутї.
20/II-49.

60
Аз москва ба сталинобод,

5 августи 1949
Рафиќи мўњтарам!
Мактуби 31 июли шуморо хондам ва аз хабари тандурустиатон бисёр 

шод шудам. Ин ки бо њама гирифторињои имрўза, ки бар сахтињои дирўза 
илова шудааст, боз њам ин ќадар ѓайрат ва фаъолият ба кор мебаред ва 
дар омўхтани метуди марксизм-ленинизм мекўшед, боиси хушбахтии 
худатон ва сарфарозии њамаи мо мебошад. Халќи ситамкаши мо њоло 
барои озодии худ на фаќат мардони тавонову фидокори содда, балки 
далерони мусаллање дорад, ки бо илми ленинї муљањњаз шуда, бо ин 
ќувваи маѓлубнашаванда ба майдони мубориза омода мешаванд.

Шумо яке аз он далерони пешрав њастед. Мо бо Мењмони азиз ва 
дўстони дигар бисёр аз шумо гуфтугў мекунем ва орзуи дидори шуморо 
дорем.

Омаданатонро ба Маскав аз самими дил табрик мегўем. Аммо чун 
Мењмони мўњтарам то 26 август дар Маскав нахоњад буд, бењтар аст 
ки сафаратонро ба охири њамин моњ аќиб биандозед, ки ў њам ваќти 
омаданатон дар Маскав бошад.

Њаќиќатан маќом ва эњтиромоте, ки дар миќёси љањонї доро шудааст, 
њамаи моро шод ва сарбаланд кардааст. Ростї ки лоиќи он њам њаст. Ў 
шуморо хеле дўст медорад.

Масъалан «муфт аз даст додани бињишт» ва ин ки ѓайр аз худи мо 
касе таќсири кор нест, ростист.

Аммо болшавикон аз иштибоњот ибрат мегиранд ва таљриба меомў-
занд. Умед аст, ки дар оянда иштибоњот нашавад.

Аз рафиќи бузургвор Сирус хеле муташаккирам, ки паёми маро ба 
шумо расонид. Хоњишмандам хидмати эшон ва њама дўстони азиз салом 
бирасонед. Ба умед ва интизори зиёрататон.

Бо саломи рафиќона Лоњутї.
Бону дар беруни шањр аст, яќин дорам аз изњори лутфи шумо мамнун 

хоњад шуд.
Маскав

61
Аз москва ба сталинобод,

29 сентябри 1949
Рафиќи мўњтарам Ализода!
Њамон рўзе, ки шумо рафтед, аз Алї мактуб гирифтам. Дар љавоб 

ба ў навиштам, ки шумо омада будед. Ду рўз баъдаш р. Ардашер бо тай-



42

ёра омад ва аз Алї мактуб оварда буд. Алї аз ман хоњиш карда буд, ки 
шуморо то омадани ў нигањ дорам. Аммо афсўс, ки ин мумкин набуд, 
рафта будед.

Алї рўзи 28-уми сентобир меояд ва яќинан ба шумо мактуб менависад. 
Дигар ин ки р. Ардашер хеле ба шумо салом мерасонад ва мутаассир аст, 
ки шуморо надид.

Хоњишмандам аз тарафи њамаи мо ба рафиќи мўњтарам ва азиз Сирус 
салом бирасонед. Тамоми ањли хона ба ў ва оилааш ва ба шумо салом 
мерасонад.

Р. Ардашер махсусан ба Сирус салом мерасонад ва орзуманди дидори 
ўст.

Зиёда тандурустии шуморо толибам.
Лоњутї.
29/IX-1949

62
Аз москва ба сталинобод,

15 январи 1950
Ализодаи азиз!
Як дунё ташаккур ба мењрубонии шумо ва телгроми рафиќонаатон!
Алї њанўз њам мутаассир аст, ки ў шуморо надида рафтед, яъне ў 

натавонист зудтар биёяд ва шумо натавонистед дертар биистед.
Хоњиш мекунад ўро бубахшед, ки наметавонад мустаќиман ба шумо 

ва руфаќои дигар мактуб бинависад, ба њама аз ў салом бирасонед.
Ба р. Сирус њам навиштам, ки дарсњояш бо муваффаќият пеш би-

раванд ва умед аст, ки диплуми олї бигирад ва њамаи моро шод кунад. 
Ў, њамчунон ки худи ман, як даќиќа шуморо фаромўш накардаем ва на-
мекунем. Хоњиши њардумон аз шумо ин аст, ки њар ќадар мумкинатон 
шавад, порчае аз таърихи инќилоб ва њизби камунистии Эрон ёддошт 
карда бифиристед.

Ба шумо, рафиќи хеле азиз ва ба њамаи дўстон аз тарафи мо ва дўстони 
дигар салом ва дўстї.

Дўстатон Лоњутї.
15/1-50.

63
ба с. бону

Аз Харьков ба москва,
28 октябри 1931
…Кошки њамаи шумоњо омада ќудратнамоињои большевикиро дар 

ин шањр медидед. Дар муддати 15 моњ чунон як заводи тракторсозиро 

бино кардаанд, ки ба тасдиќи аврупоињо аз заводњои Амрико њам бењтар 
аст. Њоло шурўъ ба додани трактор шудааст. Пас аз чанд моњ, ки тамоман 
такмил мешавад, бояд њар панљуним даќиќа як трактор бидињад. Ман 
тамоми детальњои онро, ин 4186-то мебошад, нигоњ кардам — аз оњан ва 
чўяни хушк то трактори тайёр. Бисёр таъсир бахшид.

64
Аз москва, 9 декабри 1932

Бонуи бузургвор!
…Ман худамро бисёр хушбахт медонам, ки тавонистам сабаби бурузи 

лаёќати адабии ту шавам.
Ту медонї, ки ман шеърро мисли як аслињаи большевикї дар мубориза 

барои сохтмони сотсиализм ба кор мебарам. Ту майдони таъсири ин 
аслињаи большевикиро аз доираи истеъмоли форсиаш васеътар ва хеле 
васеътар менамої — ту бо тарљумањои нафис ва размии худат онро ба 
дастраси истифодаи тўдаи азими коргар ва зањматкашони рус мегузорї 
ва мумкин аст ба василаи забони Октябр мазмунњои октябрии ин шеърњо 
ба пролетарњои миллатњои дигар њам зудтар хидмат кунанд.

Ман яќин дорам, ки ту ба њељ гуна монеае нигоњ накарда, ин хидмати 
инќилобиро давом дода, онро такмилтар хоњї кард…

65
Аз Ялта ба москва,

субњи рўзи 20 ноябри 1932
Бонуи бузургвор, салом.
Имрўз офтоб мехоњад собит намояд, ки зимистон наметавонад ўро 

маѓлуб кунад. Ёдат меояд, ки ўрдуи махсуси Шарќи Дур баъд аз моњњо 
бурдборї дар муќобили худнамоињои авантюристии њукумати Хитой 
чї гуна якмартаба ба радди њуљум омада, ўрдуи сиёњи зиддиинќилобиро 
торумор кард. Њамин тавр њам офтоби Ялта рўзњо буд, ки ѓамзаи абрњо 
ва тирагии њавои дарёро дида тањаммул ва тааммул мекард. Инак, имрўз 
зинда ва маѓлубнашуданї будани худро собит намуд. Аз пушти сангарњои 
Шарќ шалолањои партави худро бар зидди абрњои тиракор ба њуљум 
даровард ва ин абрњо, ки то дирўз ин ќадар бењаёї мекарданд, айнан мисли 
миллитаристони Хитой хатои худро фањмида ва аз муќобили шарорањои 
тобиши офтоби инќилобї рў ба гурез нињоданд. Гурехтанд, рафтанд, инак 
асарашон њам дар њаво намонд. Акнун офтоб бо шўълањои сурхранги худ 
таассуроти абрњои зимистониро аз рўи шоху баргњо, роњњо ва љўйборњо 
мањв карда истодааст. Ба љўйњои хурде, ки дишаб зулми сармои даймоњ 
яхонда буд, метобад ва онњоро ба љараён меандозад. Офтоб медонад, ки 

ман ўро бисёр дўст медорам, махсусан ба он партавњои сурхаш ошиќам. 
Ин аст, ки мисли як мањбуби мењрубон ва дилсўз аз њамон даќиќаи тулўъ 
як батальон аз он партавњои дурахшонро ба хонаи ман маъмур кардааст. 
Ин партавњои фотењ, айнан мисли диловарони ўрдуи большевикї, ки 
баъд аз фатњ дар Шарќи Дур ситамкашони Хитойро дар оѓўш гирифта ва 
дилдорї медоданд, маро танготанг дар бар гирифта мебўсанд, мебўянд, 
мефишоранд ва мегўянд: натарс, инак омадем, мебинї, ки ту танњо нестї, 
мо сипоњи ту ва бародарони ту њастем, омадем шумоњоро гарм кунем 
ва душманонатонро сўзонем. Дидї, чї тавр абрњоро зада гурезондем. 
Мебинї, чї тавр яхњоро об мекунем. Ва як мартаба: чик-чик-чик. Яхњои 
обшуда ва панљарањо ба рўи кафи ўтоќ чакида њаќ будани партавњоро 
амалан нишон медињанд. Ман аз љо мељањам, одеялро дур меандозам. 
Синаи барањнаро ба тобиши офтоб дода фарёд мекунам: Зинда бод офтоб! 
Зинда бод офтоби сурх! Зинда бод офтоби Октябр!

Инак, дар пеши ин нури оламгир зону зада илтимос мекунам: эй пар-
тави наљотдињанда, эй шўълаи сурх, ташаккур. Ташаккур. Зинда бошї. 
Поянда бошї. Аммо, азизам, ман дар мамлакати Октябр њастам. Дар ин 
љо ман аз зимистон наметарсам. Ту фарёдрас. Ту золимсўз ва мазлумнавоз. 
Ту, шўълаи инќилоб, арзи маро ќабул кун. Илтимоси маро бипазир. Хоки 
ќадаматро мебўсам. Дастам ба доманат. Ту зудтар як бригада аз ин ўрдуи 
музаффаратро ба ёрии мазлумони Эрон бифирист. Ту, равшанибахши 
дунёи зањмат, як дарича њам аз рўи мубораки худат ба рўи љабрдидагон 
ва ситамзадагони он мамлакат боз кун…

Инак, офтоб аз зории ман ба љўш омад. Инак, чунон хашмгин шуда, 
ки агар як калимаи дигар бигўям, њарораташ худамро њам сўхта хокистар 
хоњад кард. Бењтар ин аст, ки хомўш шавам…

Бонуљон! Ба љони ту ќасам, ки абадан намехостам ин чизњоро бина-
висам. Аммо дишаб хеле сард буд. Њељ нахобидам. Њоло ки ба навиштан 
нишастам, чунон шўълаи офтоб ба ман асар кард ва ба њолам овард, ки бе 
фикр худ ба худ ин гапњо аз неши ќалам ба рўи сањифа ѓалтиданд…

Хуб, Бонуљон, ман панљ рўз дар институти сил хобидам. Он љо ка-
сал њои бисёр сахт буданд, докторњо маро ба Мухолатка фиристоданд. 
Он љо њам дар фасли зимистон баста шуд. Мебинї, ки агар зимистон 
набуд, он љо баста намешуд – танњо љое, ки метавон зиндагї кард, њамин 
мењ монхонаи Ореанда мебошад, аммо… моње бештар аз њазор сўм фаќат 
хар чи ин мењмонхона аст… Ман хаёл дорам, ки охири њамин моњ ба 
Москва биёям… Розї нестам, ки ин ќадар пул аз Оргкомитет сарфи ман 
шавад…

66
Аз тошканд ба москва,

28 январи 1933
…Акнун аз хоб бархостам. Дар тамоми умрам он ќадар хушњолї 

надоштам, ки дишаб ва имрўз. Сабаб ин аст, ки дар пеши мо як патефон 
њаст ва бисёр сафњањо, аммо дар миёни онњо як сањфа њаст, ки маърўзаи 
рафиќ Ленинро сабт кардааст. Дишаб дањ бор онро шунидам, њоло њам 
пагоњї бисёр зуд аз хоб љаста, он сафњаро ба патефон гузошта мешунавам. 
Агар бидонї, ки чї асари инќилобї дар садои Ленин аст. Бовар кун, ки 
хеле орзу дорам ту ин садоро бишнавї. Хаёл накун, ки фаќат дар натиљаи 
эњсосот ман овози Ленинро таъриф мекунам. На. Ба ту боварї медињам, 
ки њељ садое дар дунё ин асарро надорад. Ин садои фармондењони љангї 
нест, ки тани зердастонро биларзонад. Ин садои тўп нест, ки пардањои 
гўши инсонро бидарронад. Ин садои пайѓамбарон ва пайравони онњо 
нест, ки уммати худро аз ишќи бињишт бихандонад ва аз бими љањаннам 
бигирёнад. Ин садои роњбар аст, ки он ба хун дохил мешавад, ба маѓз 
сироят мекунад, мафкураро бедор мекунад. Ин њам эњсосотро ба љўш 
меоварад, аммо эњсосоти синфї. Ин њам шунавандаро меларзонад, аммо 
на аз бим. Ин њам дар инсон тавлиди ишќ мекунад, аммо ишќ ба мубориза. 
Ин њам ваъдаи бињишт медињад, аммо на бињишти мавњуми баъд аз марг, 
балки «бињишти» њаќиќї — сотсиализм…

Бонуљон. Мебинам, ки аз мавзўъ бисёр дур шудам… Хайр, майлаш. 
Умедворам, ки то дар ин љо њастам, хати туро бигирам ва аз хушњолии ту 
дар бораи корњоят хушњол шавам…

Дирўз дар Тошканд ду љилди китоби бисёр нафис дидам: «Русские 
сказки». Шунидам, ба Тошканд фаќат 5-6 љилд фиристодаанд. Аз ту 
хоњиш мекунам, ки кофта аз онњо барои ман њар чанд љилд чоп шудааст 
(дар ин љо фаќат љилди 1 ё 2 њаст), харидорї кун. Умуман… агар ту аз ин 
хел китобњои нав чопшуда ёбї, албатта, харидорї кун, хуб, Бонуљон?

Боз њам як китоб: «Записки спутника». Нависандааш Никулин.

67
Аз роњи Душанбе ба москва,

25 маи 1933
Бонуљон, салом, азизам.
Дар роњ љоњоеро медидам, ки дар он љо муборизањои сахт мобайни 

ќуввањои болшевикї ва зиддиинќилобињо шудааст. Он ваќт ба назарам 
меомад, ки ростї Њукумати Шўро ва сохтмони сотсиализм чї ќадар барои 
пролетариат гарон тамом шудааст. Дар зимни њамин хаёлњо як мартаба 
шеъре аз фикрам гузашт. Яќин дорам, ки дар ин мактуб пеш аз њама онро 
хондї. Хуб, њоло ки ба њамин љо расидї, ду мартаба онро бихон:

Донї, ки Комун ба пой чун шуд:
тир омаду шўъла љасту хун шуд,
то хонаи зулм сарнагун шуд,
то он ки иморати Комун шуд.

Инак, таърихи инќилоб дар чањор мисраъ.

68
Аз Париж ба москва,

2 июли 1935
… Шаби дирўз – 1 июл дар маљлиси талабањои шўрої зал пур аз 

одамњои мухталиф буд. Аз таќрибан 600 нафар одам 10-12 кас талабањои 
шўрої бо паспорти шўрої буданд, боќї – муњољирњои рус, «бетарафњо» 
ва ба ќадри сад нафар русњои сафед, душманњои нокас буданд. Киршон, 
Караваева, Всеволод Иванов, Корнейчук ва ман ба ин маљлис рафтем. 
Аслан маљлис барои маърўзаи моњо буд. Сухани аввалинро Киршон гуфт. 
Нутќи пурњарорати хубе кард дар масъалаи реализми сотсиалистї дар 
СССР ва тараќќии адабиёти мо. Баъд дањ даќиќа танаффус доданд, барои 
ин ки њар кас мехоњад, суоли худро навишта дињад. Албатта як даќиќа 
њам лозим набуд, чаро ки белогвардеетсњо суолњоро аз пеш тайёр карда 
навишта бо худ оварда буданд. Инак, вараќањои суол мисли борон боридан 
гирифтанд. Табиист, ки бештари суолњоро русњои сафед навишта буданд. 
Ин гуна суолњо иборат буданд аз се мавзўи тўњмат бо ќадре тафовут: 1. Ба 
шумо заказ медињанд ва шумо фармонро иљро карда менависед. 2. Шумо 
«мобилизе» њастед, на доброволетс. 3. Шумо хидматњои мудофиавї (обо-
ронный) мекунед, мисли солдат ва аз ин ќабил музахрафњо. Суолњоро 
таќсим карданд байни Киршон, Иванов ва Корнейчук. Онњо дар камоли 
хубї љавобњо доданд ва собит карданд, ки бо заказ чизе наменависанд 
ва озодона ба адабиёти пролетарии шўрої хидмат мекунанд. Корнейчук 
ба хубї масъалаи миллї ва тараќќии адабиёти украинї ва хиёнатњои 
миллатчињоро гуфт. Пеш аз нотиќи охирї ба ман сухан доданд. Ба таври 
мухтасар мазмуни нутќи худамро менависам. Ман гуфтам:

Рафиќони ман ба хубї сахтињое, ки дар пеши нависандањои шўроист 
ва барои рафъ кардани онњо мубориза мекунанд ва тараќќињо ва 
муваффаќиятњои моро баён карданд. Ман мехоњам њазор як аз сабабњои 
ин тараќќиро, ки мо њам дар шакл ва њам дар мазмун дорем, барои шумо 
бигўям. Чунон ки медонед, ман зоидашудаи Эрон њастам ва бо забони 
форсї менависам. Як ваќте хостам, ки сабаби ихтилофи азимеро, ки дар 
сабки осори адибони ќарнњои мухталифи Эрон аст, бифањмам. Масалан, 
як ќисм аз шоирњо чї дар шеърњои мадњ ва чї дар шеърњои ишќ мамдўњ 
(касеро, ки таъриф мекунанд, масалан подшоњ) ва ё мањбубро ќотил, 

кушанда, ќањњор, ќањрамон, шикорчї ва ѓайра меноманд ва худро асир, 
маќтул, сайди (шикор), залил, бечора ва ѓайра. Ќисми дигар, њатто дар 
роли ошиќ нисбат ба маъшуќ худро саг мехонанд. Ќисми дигар нисбат 
ба мањбубаи худ ба њуљум даромада эътироз мекунанд. Ва аз ин ќабил 
тасвирњо, мисолњо ва ѓайра.

Албатта то ваќте ки ман марксист набудам, сабаби инро ба дурустї 
намеёфтам. Баъд ки фањмидам, њар чизро бояд аз рўи асоси њаёти моддї 
тафтиш кард, вазъиятњои моддї ва сиёсии њар давраро мутолиа кардам 
ва роли сохтмони љомиаро аз назар гузарондам ва сабабро ёфтам. Инак 
бубинед: дар давраи эрониён баъд аз асорат дар дасти араб (давраи 
Фирдавсї…) бештари шеърњо сифати љангї доранд. Масалан, аз он давра 
аст, ки зулфи ёр – зирењу љавшан, абрўи ёр – камон, мижгонаш – найза, 
ѓамзааш – ханљар, нигоњаш – тир ва ѓайра мешаванд. Чаро ки тамоми 
љомиа машѓули љанг буд. Куштан ва кушта шудан машѓулиёти явмияи 
љомиа буданд ва шоир наметавонист аз таъсири ин вазъияти умумї дур 
бимонад.

Дар давраи осоиш ва хомўшї дар тамоми мамлакат њамон абрўе, ки 
камони љангї буд, ба доси дењќонї мубаддал мешавад, мижгон номи омољро 
мегирад. Сина, ки майдонгоњи љангњои ќањрамонона ва шамшерзанињои 
шуљоона буд, сина, ки дар муќобили зарбатњои берањмонаи љонон сипари 
дил буд, ин сина замини зироатї мешавад ва ба љои ханљари мижгон ва 
шамшери абрў дар рўи он омочи мижжа мегардад ва тухми муњаббат ва 
дўстии дилдорро дар он замини пок мекорад ва ѓайра. Чаро сабк (приём)-
и шеър он ќадар иваз шуд. Табиист, вазъияти иљтимої, ки мазмун ба 
шоир медињад, иваз шуд. Њамаи љомиа дар фикри киштукоранд ва њама 
гуфтугўњо аз зироату њосилот аст. Шоир њам дар њамин љомиа зиндагї 
мекунад ва аз таъсири он мумкин нест, ки бигурезад1…

69
роњи москва – тошканд,

22 сентябри 1935
…Њаво хушк, гарм ва равшан. Баъд аз Оренбург тамоман саломат 

шудам. Аммо то акнун бачаи њамкупе ва бачањои дигар нагузоштаанд 
шеър бинависам, мехоњам як чизи нав шурўъ кунам, бибинем, чї ме-
шавад. Мазмун дар сарам мегардад ва мехоњад берун бипарад, аммо 
мисли гунљишк, ки аз дари лона бачањоро бибинад ва дубора ба охири 
лона баргардад, шеъри ман њам фарёди бачањоро шунида рам мекунад ва 
бармегардад. Ман мехоњам ўро ром кунам ва мегўям: номард, охир ман 
ки бо ту њастам, чаро метарсї. Балки берун биёяд, бубинам чї ранг аст…

1. Ин мактуб нотамом мондааст.

70
Аз Киев ба москва,

9 августи 1936
… Аз ин хеле хурсандам, ки нависандањои Украина рўз то рўз пеш-

рафт доранд. Бе истисно њама машѓули асарњои нав њастанд. То акнун 
бо бисёре аз онњо гуфтугў кардем. Рўзи сездањум тамоми рўзро бо нави-
сандањои љавон гуфтугў хоњам кард…

71
Аз Киев ба москва,

августи 1936
… «Дарёи табъи» шеърам ба љўш омадааст, аммо бадбахтона ваќт 

надорам. Њаво ба ќадре хуб аст, ки њисоб надорад. Фардо ба район рафта 
њам њавои хуб ва њам бригадаи бењтар аз њавои хубро дида зинда мешавам. 
Иљолатан ба воситаи њарф задан бо ту ба њол омадам. Ташаккур, азизам, 
ки аз ман дур намешавї ва маро дар ин љо њам ёрї медињї…

Рўзи 14 бо бригадаи понсадињо мулоќот кардем, он ќадар хуб гузашт, 
ки хастагии роњи бад ва гилолудагии дирўз фаромўшамон шуд…

72
мазори шевченко, 17 августи 1936

… То акнун дар умрам ба ин зебої љо надидаам. Њоло соати 6 субњ 
танњо дар соњили Днепр нишаста ба ту хат менависам. Ба љуз моњигирон 
њама хобидаанд. Оре, фаќат як каси дигар бедор аст: офтоб аз рў ба рў 
бархоста то пеши пои ман як љодаи азими тиллої дар об ташкил додааст. 
Бо ин роњ аз ќабри Шевченко то офтоб чандон роње нест. Хулоса њамон 
тавре ки худи Шевченко мехост, њам «Днипро», њам «кручи», њам дашти 
васеи Украина пайдост. Ман ањд кардам, ки бо ту ин љо биёям. Ба гуфтан 
ва навиштан зебоии ин љоро баён кардан мумкин нест. Бояд дид…

73
Аз Кронштадт ба москва,

8 сентябри 1936
…Мунтазири катер њастем, ки моро (Вишневский ва ман) ба киштии 

«Марат» бибарад — ман онро киштии «Мурод» меномам… Пас аз ин бо 
хушкї муваќќатан видоъ мекунем… Одамњои оташинро, ки дар дарёи 
Об зиндагї мекунанд, дида истодаам. Дунёи аљибест ва одамњои махсус. 
Афсўс, ки љавонї нест, вагарна дар флот хидмат мекардам…

74
Аз Кисловодск ба москва,

18 марти 1937
…Бедор шудам ва садои мурѓонро намешунавам. Чї шудааст. Мисли 

муваќќатан ба њукумат расидани фашизм дар Олмон, дар Кисловодск 
барфу бўрон њуљум оварда њукмронї мекунад. Рост аст, ки муваќќатист, 
аммо мурѓони хушнаворо иљолатан хомўшондааст. Бўрон хеле худпарастї 
мекунад. Бошад. Бигузор, каме арбада кунад. Фардост, ки офтоб омада бо 
як урданг ўро берун мекунад. Аммо мо? Мо бо офтоб зиндагї хоњем кард. 
Ў сипањсолори бањор аст ва мураббии гул. Мо њам ки ошиќи гул њастем.

Ин аст, ки як мурѓаки зебо бо камоли беэътиної парида рў ба рўи 
пан љараи ман ба шохчаи дарахт нишаста бо садои баланд фарёд мекунад: 
мурѓони хушилњони љањон, муттањид шавед.

Бўрон аз шаш тараф ба ў њуљум мекунад. Ман панљараро кушода дод 
мезанам: рафиќ, рафиќ, зуд пеши ман биё, ин љо, ин љо.

Аммо ў, садои ошно ба гўшаш расида, зўраш зиёд мешавад. Болњоро 
бо шиддат кушода, як силї аз рост, як силї аз чап ба рўи бўрон мезанад. 
Бўрон нињоят дараља асабонї шуда як сония рўяшро бармегардонад. 
Мурѓак аз ин сония истифода намуда бо ќањќањои ханда мепарад. Мепарад 
боло ва болотар. Ў медонад, ки дар болои абрњо офтоб аст, ў медонад, ки 
њељ чиз офтобро наметавонад аз миён бибарад, фаќат муваќќатан мобайни 
мо ва офтоб баъзе монеъњои тасодуфї метавонанд њосил шаванд.

Мурѓак боњуш аст.  Ў ба фавќи абрњо, наздик ба офтоб парид. Ба 
зудї бармегардад. Меояд ва дар љои барфњо сабзаву гулњоро табрик хо-
њад гуфт.

Магар ин шабењ ба зиндагонии Вильњелм Пик нест, ки њоло дар 
Кисловодск истироњат ва муолиља мекунад. Ў њам аз зери абрњои тираи 
фашизм ба њавои равшан ва дурахшони коммунизм паридааст. Ў њам 
ба зудї бањори Берлинро хоњад дид. Бањори хазоннопазир, Бањори бол-
шевизм…

75
Аз Душанбе ба москва,

1 ноябри 1938
…Як таронаи дигар барои пиеса навиштам… Чї ќадар орзуи дидани 

ту ва бачањоям доштанро бењтар аст, ки нанависам. Мебинам, азизам, ки 
бачањо дар атрофи ту љамъ шуда хати маро барояшон мехонї. Албатта 
њамин љо ки расидї, онњоро аз тарафи ман бибўс ва боз њам табрики иди 
бузурги Октябр бигў.

Душанбе гарм ва равшан аст. Кўњњои абадзебо љавонии худро бо 
ѓамзаи бокиронаи бекарона дилкаш нишон медињанд. Офтоб аз панљарањо 
боз маро месўзонад. Дарахтон бо баргњои нимзард, нимсабз соя андохта 
пиёдаравњои кўчањоро наќќошї кардаанд. Мошинњои «Бюик», «Эм» 
ва ѓайра дар кўча роњ бар як хараки бечора бастаанд. Харакдор ўро бо 
«устодї» аз миёнаи мошинњо ронда берун мебарад. Дар пеши маѓозаи 
китобфурўшї навбати дунболадоре барои харидани китобњои тољикї 
ташкил шудааст. Сањифањои ќоѓази сафед мунтазири «ташриффармоии» 
ќалами ман њастанд. Ман — мунтазири дидори шумоњо…

76
Аз сталинобод ба москва,

24 ноябри 1947
…Дар 23, шом «Парии бахт»-ро дар њузури љамъи касире аз нави-

сан дагон ва ањли адаб хондам. Аз мўњтарам Айнї гирифта њамаи шуна-
вандагон болотарин бањо ба ин асар доданд. Ман таклифњои онњоро ду-
руст њисоб карда, њамон шаб њамаро иљро кардам, баъзењоро њамон дам.

1. Љинсан «карбос» дар њаќиќат порчаи пастест. Онро ин тавр иваз 
кардам: «Дар њамон лањза Бахтбахшо мард, парчаме лоларанг барпо 
кард». 2. Ба љои «ќоиќ» завраќ навиштам, ба љои «тўда» - «мардум», ба љои 
Мир Набї – Мир Валї ва ба љои «имон» (дар мисраи «Сафарнокардаї ту, 
рањнамоят кї шавад?» Шогадо љавоб медињад: «Имон») ба таклифи Мирзо 
Турсунзода, калимаи «паймон» навиштам. Сањнаи Ўзбекистонро аз нав 
навиштам, мавзўи озодии занонро аз чодар бардошта ба љои он масъалаи 
обро гузоштам ва иљолатан худам њам аз ин сањна розиям. Гурезњо аз њама 
бештар писанди умум шуданд… Дард дорад барои ман, ки ту дур будї. 
Имрўз аср сиезди нависандагонро мўњтарам Айнї мекушояд. Суханронии 
асосї ба ўњдаи Мирзо Турсунзода аст… Рўзи 27 «Ромео ва Љульет»-ро 
ба намояндагон нишон медињанд. Дар ин маљлиси шодї њам ѓайбати ту 
ѓами ман мешавад. Охир, ними бештари зањмати тарљимаи ин асарро ту 
тањаммул кардаї, њоло самараро фаќат ман тамошо мекунам. Рост аст, ки 
ту дар дилам њастї ва аз равзанаи чашм нигоњ мекунї, аммо мехостам, ки 
дар чунин мавридњо аз дил људо нашуда ба пањлуям бинишинї…

77
ба робиа бурнашова

16 декабри 1956
Мўњтарам Робиахонум!
Аз ин суруди шодравон Ориф фаќат ин сарбандро дар ёд дорам.
Лоњутї 18/XII-1956

На ќудрат, ки бо вай нишинам,
На тоќат, ки љуз вай бубинам,
шудаст офати аќлу динам.
Кори ишќам чї боло гирифта,
Дар сари ман љунун љо гирифта.

офати тан, фитнаи љон,
рањзани дин, дузди имон,
турки чашмат кай ба пинњон.
ошкоро, ошкоро, ошкоро,
Эй нигоро, гулъизоро,
Кишвари дил ба яѓмо гирифта,
њамчу машрута дунё гирифта.

сўзам аз сўзи дили реш,
Нолам аз бахти бади хеш,
Хоњамаш бинам каму беш
Эй худо, эй имон!
Гиря роњи тамошо гирифта,
Гиря роњи тамошо гирифта.

78
ба бухоризода

Аз москва ба сталинобод,
11 сентябри 1943

Дўст ва бародари азизам Бухоризода!
Аз ёрї ва мењрубонии шумо дар бораи оилаи ман аз дилу љон ташак-

кур мекунам. Илтимос дорам, ки дар тањияи њаракат кардани бачањо ба 
Маскав боз њам ёрии бародаронаро дареѓ накунед.

Њар ваќт ба Маскав биёед, фаромўш накунед, ки хонаи шумо адресаш 
чунин аст:

Москва, ул. Серафимовича 2, подъезд 9, кв. 176
Лоњутї
11/IX-43

79
ба Абдусалом Дењотї

Аз ќрим ба сталинобод,
10 марти 1936

Рафиќи мўњтарам Дењотї!
Шеъри «Ду нишон»-ро дар Маскав ваъда дода будам, ки покнавис 

карда бароятон бифиристам, инак мефиристам. Аммо ќувваи покнавис 

кардан надорам. Њоло дар Ќрим муолиља мекунам. Аз шумо хоњише ки 
дорам ин аст, ки як нусха аз онро ба р. Дайламї бидињед, ки агар дареѓ 
накунанд, барои чоп кардан ба Ленинград бифиристанд, дар сурати ќабул 
худам онро ѓалатгирї мекунам. Албатта р. Зингер гранкаро барои ман 
мефиристад.

Як нусхаи хати арабиро ба р. Нерсесян бидињед ва ба ман њам би-
на висед, ки ин хат ба шумо расид ё не? Ба њама рафиќон саломи маро 
бирасонед. Ман дар Ќрим то рўзи 5 моњи апрел меистам, баъд ба Маскав 
меравам. Шумо агар ба ман ба адреси Маскав њам бинависед, ба ман 
мерасад, њатто бењтар аст, зеро ки ин хатро шумо фаќат 20-уми моњ мегиред 
ва то љавоб бинависед ва бифиристед, ман њам ба Маскав меравам.

Аз рафиќ, Дайламї маъзарат мехоњам, ки наметавонам барои ў 
нусхаи махсус бифиристам. Ба њама рафиќон салом расонед. Бо салом ва 
эњтиром Лоњутї. Ќрим, Бойдоры «Фурус».

10 моњи март 1936.
Крым, Байдары, «Форос»

80
Аз ќрим ба сталинобод,

5 маи 1936
Рафиќи азиз Дењотї!
Мактуби 14-уми апрели шуморо гирифтам. Шеъри Аминзодаро ис-

лоњ кардам, бо њамин хат мефиристам. Баъд аз рафтани шумо аз Маскав 
ман фаќат як хати шуморо гирифтам. Ин ки менависед «дувоздањ рўз 
пеш аз ин навишта будем», чунин хатро нагирифтаам. Имрўз 5 моњи 
май аз Маскав хабар гирифтам, ки як амонат (посылка) аз Сталинобод 
ба номи ман омадааст, мумкин аст ин њамон китобњоест, ки шумо ваъда 
додед бифиристед. Њанўз дуруст намедонам чист ва аз кист? Агар журнол 
фиристед, бењтар аст ба адреси хонаам фиристед, ки аз он љо барои ман 
бифиристанд.

Рўзномањоро моње як-ду раќам мегирам.
Ба њама рафиќон салом бирасонед.
Фурус, 5 моњи мой, 1936

81
Аз москва ба сталинобод,

10 майи 1936
Рафиќи мўњтарам Дењотї!
5 моњи май се раќам журнал ва як мактуби рафиќ Айниро, ки дар Мас-

кав ба хонаи мо фиристода будед, гирифтам. Ташаккур!

Дирўз ба Маскав омадам. Гирандаи журналњо ва хати ман ба ман 
гуфт, ки шумо аз «љавоб навиштани ман» норозї њастед ва шикоят до-
ред. Лозим шуд ба шумо љавоб нависам: Дар моњи апрел хати шуморо 
гирифтам, ки як шеъри бародар Аминзодаро фиристода будед. Бо он ки 
дар њолати касолат будам, шеърро ислоњ карда бо љавоби мактубчаи шумо 
фавран бо пост аз Ќрым ба адреси Сталинобод барои шумо фиристодам 
ва ба шумо навиштам, ки ба љуз ин хат аз дигар хат шумо нагарифтаам. 
Агар гирифта будам љавоб менавиштам.

Рост аст, ки рафиќ Улуѓзода њам хате навишта ва гуфта буд, ки як мак-
туби коллектифї навиштанї њастанд. Шумо њам аз њамон мактуб хабар 
дода будед, аммо ман чунин мактубе нагирифтаам.

Ду моњ пеш њам шумо хате навишта гуфта будед, ки барои ман гонорар 
фиристодаед, ин њаќиќат аст, ки ман ба он хат љавоб нанавиштам, чаро ки 
љавоби он мебоист фаќат аз «ташаккур» аз фиристодани гонорар бошад. 
Инро њам яќин дорам, ки шумо мунтазир набудед.

Рафиќи азизам, дувоздањ соли умр, ки ман дар Тољикистон ва барои 
Тољикистон гузарондам, бояд ба шумо фањмонда бошад, ки аз гирифтани 
мактубњои шумо ман хурсанд мешавам ва љавоб њам менависам, чї расад 
ки он мактуби коллектифї бошад. Аммо такроран мегўям, ки чунин 
мактуб нагарифтаам. Наход ки ин достони мактуби коллектифї як фикри 
шахсе бошад, ки дўстонам дар њаќи ман бар сари як рафиќе омадааст ва 
њоло ман масъули нанавиштани љавоби он њастам (?).

Ман медонам баъзе даврањо дар зиндагонии одам њаст, ки дўстон 
зуд аз ў меранљанд. Аммо ман аз њељ яки шумо намеранљам. Мумкин аст, 
ки гоње њам ба мактубе дертар љавоб нависам. Аммо ин аз беэътиної 
нест. Касолат, зиёдии кор, дар сафар будан ва њоказо сабаби ин таъхир 
мешаванд, вале дер њам бошад, агар мактубе љавоб лозим дошта бошад, 
менависам. Њоло шумо бинависед, бубинам шеъри «Ду нишон»-ро ги-
рифтед ё не? Агар гирифтед, чоп мекунед ё не? Ба њамаи рафиќон саломи 
дўстона бирасонед. Бо салом ва эњтиром Лоњутї.

10 моњи ман 1936
Маскав.

82
Аз Кавказ ба сталинобод

12 майи 1936
Рафиќи азиз Дењотї!
Хати Шуморо гирифтам. Ташаккур! Журналњо албатта мерасанд. 

Аз Ромен Ролан хате гирифтам ва љавобе навиштам. Рўйхати њамаро 



54

бароятон мефиристам. Агар мумкин шавад ба рўзнома ва журнол чоп 
кунед. Ба њама рафиќон салом бирасонед.

Лоњутї.
Есендуки, 12 майи 1936
сонотурии КСУ.

83
Аз Кисловодск ба Душанбе,

11 марти 1937
Рафиќи азиз Дењотї!
Рўзи 7-уми март дар Кисловодск хати шуморо гирифтам. Бисёр 

мамнун шудам. Ин, ки эњтиёт мекунед мабодо ваќти маро талаф кунед, 
дуруст нест. Ваќти одам он ваќт талаф мешавад, ки сарфи кор нашавад. 
Ман њамеша аз гирифтани хати шумоњо бо мамнуният менависам.

Фикри худро дар бораи шеъри шумо ва рафиќ М. Аминзода инак арз 
мекунам.

Шеъри шумо: аќидаи ман, умуман, шеъри хуб аст ва ин, ки ман ба-
рои он ваќт сарф мекунам (на «-талаф»), далели ин аст, ки ба он ќимат 
ме дињам. Аммо камбудињояш.

1) Байти дуюм: Мобайни мисраи аввал ва дуюм њатман «ки»-и робита 
даркор аст. (Боз ин чї хабар ки – »).

2) Байти саввум: Эй байраќи сурх, паст кун сар! Сар паст кардан 
аломати зиллат аст, аммо сар фуровардан (фуруд овардан) аломати икром 
ва таъзим аст. Њатман бояд иваз шавад. Бењтар аст, ки «Сар фуруд ор!» 
бигўед ва ќофияи мисраи дуюми ин байтро мувофиќи он дуруст кунед. 
Асосан шумо, ки ба он хубї ин шеърро тамом кардаед, хитоб мекунед, 
ки «Музыка, марши инќилобї бинвоз!» На ин, ки «хомўш шав!». Ман 
мефањмам маќсуди шумо ин аст, ки муваќќатан музикаи шодї навохта 
шавад. Аммо бењтар ин аст, ки арз кардам. Байти: «Он дил, ки ба њар 
ќадам хатар дид, аммо ки на суст шуд, наларзид» тамоман хатост. Сталин 
дар њар ќадам хатар намебинад. Аммо аз љињати ин, ки ин мавзўъро хуб 
овардаед, њайф аст, ки ин байтро тамоман рад кунем.

Пас онро, агар иљоза бидињед, ин тавр мекунем: «Он дил, ки агар ду-
сад хатар дид, на суст шуду на ин ки ларзид» («аммо ки «њељ ваќт нагўед, 
«Ки» баъд аз «аммо» бисёр сангин аст ва адабї нест. Магар он ки мобайни 
ин ду як калима ё адоти дигар бошад: «аммо он ки», «аммо чунки» ва 
ѓайра).

Баъд аз ин байт бояд фосила дода шавад, ки байти «аз ѓурриши боди 
марг…» тамоман ба марњум рафиќ Орљоникидзе бичаспад. Ман бошам, 
њељ ваќт «Серго» нахоњам -гуфт. «О»-и охири «Серго» мисли «дело», 

«много» бо «замма» - «пеш» тамом мешавад. Аммо аз он љо, ки ман на 
«шиа» њастам ва на суннї, бо А ва О кор надорам. Инро худатон мисли 
«масъалаи муњимми дохилї» њал кунед. Мисраи «раќсид миёну обу оташ»-
ро њам иваз кунед. Дар хун, дар оташ, дар оѓўши марг раќсиданро гуфтан 
љои махсус дорад. Дар ин љо муносиби шаъни рафиќ «Серго» нест. Агар 
ба ивази «раќсид» «кўшид» ё «љангид» ё чизи дигар гўем, бењтар аст.

Мисраи «мезад ба фашизм теѓи хашмаш» њам равон нест. Аввало, 
фошизм аст на фашизм. Дигар он, ки сангин аст. Бењтар аст бигўем: 
«фошизм забун шуда зи хашмаш» ё «фано шуда зи хашмаш» ё чизи дигар. 
Ман медонам, ки шумо намехоњед теѓи хашмро ба ѓилоф бигузоред. Аммо 
гоње ки лозим аст, бояд ва мумкин аст, ки душманро бе теѓ њам фано ва 
ё нобуд кард. Мисраи «Мерафт, ки то ситонадаш љон» њам ќадаре суст 
аст. Љони ман, ваќте ки комсомоли шоир љони Троцкии хоинро мегирад, 
чунон мањкам ва сахт онро мегирад, ки дигар њељ ваќт мўњтољ ба мурољиат 
ба он нашавад, яъне ба он амал (операция) дигар руљўъ накунад. Љонашро 
гирифт, бар падараш лаънат, вассалом! Аммо ин мисраъ ќадаре камтар 
мањкам аст. Акнун баъд аз ин мисраъ њам шумо боз ба фалсафа дохил 
мешавед. Ин бад нест. Аммо, аввалан ин ки фосила лозим аст. Сонї ин, ки 
маълум нест шумо киро душман њисоб мекунед. Ман медонам, ки маќсуди 
шумо аз «маст аст магар њанўз душман», марг аст. Онро душман њисоб 
мекунед. Аммо аз ин байт барои дигарон, яъне талабањо, колхозчињо 
ва омма маќсуди шумо равшан нест. Дигар ин, ки магар сабаби тан дар 
надодани душман маст будани ўст? Шумо мегўед: чаро марг ба мо таслим 
намешавад? Магар ў маст аст? Ба фикри ман, мањз маст набудан, њушёр 
будан сабаби таслим нашудан аст. Баъд, масъалаи дигар ин, ки инсоният 
тамоман озод нашудааст. Пас Њабашистон, Њиндустон, Хитой ва дигарњо 
магар фаромўш шуданд? Инсоният фаќат дар СССР озод шудааст. Ал-
батта, ба зудї дигар љойњо њам озод мешаванд.

Дар мисраи охирин бењтар аст, ки бигўед: «Музика, навои фатњ 
бинвоз!».

Њо, ростї ёдам омад. «Оњанги шум» агар дар шишаи њуш санг бизанад 
— бењтар аст, ки «бар шишаи гўш» (маќсудам дар ин шеър аст).

Мисраъњои барљастаи шумо:

1)  рафт он ки аз ў саноати мо
 шуд машъали шўълапоши дунё.

2)  Эй байраќи сурх, ќад барафроз
 музика, навои фатњ бинвоз!

Њамаи шеър: муќаддима дорад, шарњ дорад, натиља дорад ва шаклњои 
хуб (образ мегўед-ку!). Ман мехостам бо мадњу сано тамом кунам, аммо 
вазифа маљбурам мекунад, ки боз як масъалаи фаромўшшударо бигўям:

 бар лашкари ѓам њуљум орем,
 Гард аз тану љони вай барорем.

Ќофияаш такрор шудааст – орем, барорем. Дуруст кунед!
Бубахшед, бо њоли нохуш навиштам. Дигар хаста шудам. Шеъри 

рафиќ Аминзодаро баъд дида љавоб менависам. Ба њама рафиќон салом!
Бо њурмат ва салом Лоњутї
Кисловодск, 11 моњи марти 1937

84
Аз москва ба сталинобод,

2 сентябри 1938
Рафиќи мўњтарам Дењотї!
Рафиќ Наимї ќариб як сол аст, ки асари худро ба номи «Пасттарин 

одам» барои шумо фиристодааст, ки назарияи худро гўед, агар лозим 
донед ислоњ карда бароед ва чоп кунонед. Њанўз љавоби дурусте ба ў 
надодаед. Илтимос ин ки ба таври ќатъї ба ў бинависед, ки асараш лоиќи 
чоп кардан њаст ё на? Агар лоиќ аст чоп кунонед, агар не ошкоро ба ў 
нависед.

Ба фикри ман р. Наимї таланти нависандагї дорад, аммо бояд ўро 
ёрї кунем. Умед аст, ки вайро бељавоб намегузоред. Дар охири моњ ман ба 
Сталинобод меоям. Ба њама рафиќон салом ва эњтиром.

Лоњутї. 2/IX-38.

85
Аз москва ба сталинобод,

3 июни 1939
Дењотии азиз!
Хати 27 моњи май навиштаатонро гирифтам, табиист, ки бисёр 

хурсанд шудам. Ин ки сабаби камнависии шумо бисёркориатон будааст, 
маро фавќулъода шод мекунад. Дар хусуси ќарори партия ва њукумати 
Тољикистон рољеъ ба омадани ман њанўз хабаре надорам. Рафиќони 
Тољикистонро дар Маскав надидам. Албатта ваќт надоштаанд. Аммо 
омадани ман бошад, бародар, ба шумо инро гуфтан зиёдї аст, ки бо 
тамоми дилу љон ба хизмати Тољикистон тайёрї њам доштам. Аммо, 
инсоф дињед, омада дар кўча мондан ва саргардон шудан на сазовори 
њолати ман ва на лоиќи шони партия ва њукумати мост.

Ман њанўз аз касалии зимистоне, ки дар Сталинобод мубтало шудам, 
сињат наёфтаам. Агар масъалаи беморї набуд чою хўрок њам барои ман 
лозим намешуд. Ман дар солњои 25 то 33 ки сињат будам, дар сањроњо ва 
њатто кўчањои Душанбе ва Сталинобод ба сар бурда ва шикоят накардам. 
Аммо њоло синни мо рафта ва сињатї фаромадааст. Мењрубонї ва маво-
зиати партия ва њукумат бояд нигањбонии тандурустии маро таъмин ку-
над. Шумо мебинед, ваќте ки онњо дар Маскав буданд, як пурсиш њам 
накарданд. Ба кадом умед одам боз њам ба он љо биёяд. Бо вуљуди ин 
агар даъват кунанд меоям ва хизмат мекунам. Кай ман аз хизмати халќ 
гурехтаам? Он њам халќе, ки бо забони ў мегўям ва аз забони ў мешунавам, 
албатта, ба вай бештар метавонам фоида дињам.

Хуб, дар бораи «Литгазета» њамон ваќте ки маќолаи р. Сотимро 
хондам, фавран гуфтам, ки «хозяйкаи» «Литгазета» Войтингоё маќоларо 
буридааст, вагарна мумкин нест, ки бо њама љавонигарињо р. Улуѓзода 
онќадар бевиљдон бошад, ки хизматњои маро ба халќ ва адабиёти тољик 
фаромўш кунад. Њамин тавр њам будааст: Хонум хиёнат карда будаанд. 
Њоло ўро бароварданд, озод карданд. Дар њар њол ман аз љавонони тољик 
ранљиданї нестам. Бењтар нест ки ба љои ранљидан донистагињои худамро 
(њар чї ки бошад) ба онњо омўзам. Дар њар сурат авлод њар ќадар њам бад 
бошад, рўзи танг мењри фарзандї ба њисси худхоњї ѓалаба хоњад кард.

Боз њам ба хати навиштаатон рањмат! Ба њама рафиќон салом би-
расонед. Артист ва артисткањои имтиёз гирифтаро табрик ва салом расо-
нед.

Бо салом ва эњтиром Лоњутї.
Маскав, 3 моњи июни 1939.
Хатро ба аљала ва нохон навиштам, бояд пеши духтур равам, метарсам 

ки дер нашавад, авф кунед! Албатта, гапи шуморо гўш карда њамин рўз 
ба р. Жданов як хати муфассал менависам. Худам њам дигар бењавсала 
шудам. Рост аст, ки бояд ба ин разолатњо хотима дода шавад. Яќин дорам 
партия ин корро хоњад кард. Саломат бошед.

86
Аз москва ба сталинобод,

25 ноябри 1940
Рафиќи мўњтарам Дењотї.
Хати 14-уми нуябратонро гирифтам. Дар бораи ду шеър ва нусхањои 

мухталифи «Кова» рост аст, ки дар журнал чоп шуданашон даркор нест, 
инњоро ваќте хуб аст чоп кунанд, ки ба таври умумї ва муфассал чизе аз 
«Коваи оњангар» нависанд. Албатта чоп накунанд.

Дар бораи як ќисм аз «Кова»-ро интихоб кардан, инро ба ихтиёри 
худи шумо вогузор мекунам. Њар ќисмро ки муносиб донед, дарљ кунед. 
Ѓазалњо бошанд, боз такрор мекунам, ки чоп нашаванд.

Дар бораи музикаи «Кова» ба фикри ман омадан ва ё наёмаданам 
як сон аст. «Кова» бошад «Восеъ» бошад, «Лола» бошад, асосан њамаи 
осореро, ки дар дањаи санъати тољик намоиш медињанд, бояд асарњои 
шахсњои људогона барин не, балки монанди осори њамаи халќи тољик 
ни гоњ карда, партия ва њукумати Тољикистон онњоро мудофиа кунад. 
Омадани ман ва гирифтори тўдабозон, тўњматњои гуногун шудан љуз гум 
кардани сињатї, ки каме барои ман мондааст, фоида надорад.

Чанд моњ пеш р. Глиер дар Тошканд буд, ба њисоби Ўзбекистон ча-
њор рўза рањ ба Тољикистон наздик шуда буд. Ба њар кас мумкин буд, 
гуфта илтимос кардам, ки р. Глиерро барои консултатсияи њамаи музи-
кањои «Кова» аз Тошканд ба Сталинобод даъват кунанд, чандин дафъа 
р. Љалилов ва Ѓафуров телеграммањо дар ин бора фиристоданд ва њељ 
нашуд.

Агар маслињат донед, як ќисм аз тарљимаи «Фуэнто Овехунто»-ро аз 
театр гирифта чоп мекардед, хуб мешуд.

Рафтанатон ба Алма-Ато, албатта, хуб будааст. Кошки битавонед 
алоќаи бародариро мобайни нависандагони советии љумњуриятњои мо 
мустањкамтар кунед, онњо пеши шумо биёянд, шумо пеши онњо биравед 
ва аз якдигар омўзед.

Ба рафиќон ва бародарон салом бирасонед.
Бо салом ва эњтиром Лоњутї.
25/XI-40
Ба фиристодани журнал рањмат. Хоњишмандам ки барои соли 1941 ба 

њисоби силае, ки медињед, барои ман онро обуна шавед, аз пеш ташаккур 
мекунам. Лоњутї.

Бародари азизам Дењотї!
Бар омаданатон ба хонаи бародаратон рањмат! Тандуруст ва муваф-

фаќ бошед.
Лоњутї

88
ба Жола

Аз москва ба боку,
22 декабри 1951

Жолаи азиз!
Номаи шуморо ду рўз пеш Бонуам аз хона барои ман ба бемористон 

овард. Њолам хеле сахт буд. Њоло бењтар шудаам. Умед аст, ки рўзи соли 
нав дар хона бошам.

Шеъри хуб ва хеле муфиди шумо маро чунон машѓул кард, ки гоње 
бемориро тамоман фаромўш карда гарми хондан ва лаззат бурдан 
мешавам. Якчанд маслињат то ба назарам расиданд, ки онњоро дар ду-
се рўз навишта бароятон мефиристам. Агар онњоро нодуруст шуморед, 
ќабул накунед. Яќин дошта бошед, ки намеранљам.

Умуман пешрафти шумо дар адабиёт вежа дар шеър ба фањми ман 
меафзояд. Ин ифтихори халќи Эрон аст, илова бар ин ки ба сафи ходимони 
адабиёти байналмилали зањматкашон ќувваи наве илова мекунад.

Тасвири табиат дар ашъори шумо ранг овардааст. Аќидаи шумо 
та моман дуруст аст, ки бояд вазни нави оммафањм барои баёни афкори 
нав эљод кард. Лекин вазни навро намеояд дар таъсири озод будани фикр 
мањкуми бетамизї ва ќофияњои ночасп намуд. Бинобар ин бо рухсати 
худатон љасорат карда маслињатњои худро хоњам навишт. Иродатманд 
Лоњутї.

22/XII-1951
Ба Бањроми азиз салом бирасонед ва агар мумкин аст адреси ўро ба-

рои ман бифиристед.
Бубахшед дар њаќиќат намедињанд машѓули навиштан, њатто хондан 

шавам.

89
Аз москва ба боку,

20 январи 1952
Жолаи азиз!
Хондани шеърњои шумо рўзи 18-и моњ тамом шуда буд. (Албатта, 

лаз зати хонданаш дер давом хоњад дошт). Лекин натавонистам њамон 
рўз онро бифиристам, бубахшед. Инак, онро ба соњиби шоистааш пас ме-
фиристам.

Хоњишмандам: 1. Ѓалатњои хаттї ва имлоии маро дуруст кунед.
2. Њаргиз инро ба фикри худ роњ надињед, ки ман гўё худ(ро), «љаноби 

устод» њисоб карда ва ба шоираи љавоне худнамої мекунам. На! Ман дар 
тамоми ин се рўз шуморо чун рафиќ ва њамкори азизе дар назар гирифта, 
њангоми хондан бо шумо мубоњаса мекардам ва фикри шуморо дар хусуси 
назарияи худ мепурсидам. Ваќте истакони чой барои ман меоварданд, 
каме монда буд бигўям «пас барои Жола чаро наёвардед?».

Ин тавр њар чї навиштаам бо муваффаќияти худи шумо будааст. 
Њоло њам дубора дар Боку онњоро муњокима кунед, агар дуруст нестанд, 
дурашон андозед. Бовар кунед сояи ранљиш њам дар ман пайдо нахоњад 
шуд. З. Розї нестам назариёти маро ба касе бигўед. Ман аз онњо нестам, 
ки эътимоди дигаронро барои худ дўкони эътибор мекунад. Шумо маро 

инсон шумурда шеърњоятонро барои ман фиристодед, њамин эътибор 
барои ман баст аст. Њоло афсўс мехўрам, ки ин њамсўњбатии ширин 
(муваќќатан) ба поён расид.

Тандуруст ва муваффаќ бошед.
Аз Бонуам ба шумо саломњои самимона ва хоњарона. Ў аз муридони 

љиддии шумост.
Лоњутї.
20/1-1952.

90
Жолаи азиз!
Ба номи шумо дер посух навиштам, сабаб ин аст, ки тоза аз муолиља 

бозгаштам, муолиља нотамом.
Аз мењрубонињои фарзандонаи шумо бисёр мамнунам. Албатта, аз ин 

ки монанди шумо духтаре дошта бошам, «охир худатон маро бо лаќаби 
«падар» сарафроз кардаед) хеле мефахрам, лекин бештар ба худ меболам, 
ки ватани ман, халќи муборизи ман духтаре монанди шумо пуристеъдод, 
фидокору лоиќ дорад.

Дар хусуси омўзиши адабї њамин ќадар арз мекунам, ки намедонам 
«айн» бояд садои худро дар забони форсї њатман нигањ дорад ё на. Аммо 
Жола њатман бояд овози худ, оњанги худ ва мусиќии худро дар адабиёти 
форсї нигоњ дорад. Њатман!

Аз шумо хоњиш дорам ба таври љиддї осори адабии русї ва дар нав-
бати аввал Пушкин, Лермонтов ва Маяковскийро хуб ва љиддї биёмўзед. 
Осори манзуми классикии форсиро њам фаромўш накунед. Осори русї ба 
шумо меомўзанд, ки мавзўи пурмаънї ва реалистї пайдо кунед ва махсусан 
кўтоњ ва пурмаънї гуфтан, дар як асар такрор накардани баёни як фикр, 
як мисол дар дохили он асар ва такрор накардани мавзўи асари дигарро 
ба шумо меомўзанд. Шумо лаёќати инро доред. Осори классикњои форсї 
шакли миллии осори шуморо нигањ медоранд.

Агар таври дигар бошад, масъалаи «миллишакл ва байналмиллалї 
мазмун» будани асар риоя намешавад.

Гўё аз Вултер пурсиданд, ки кадом навъи «жонр»-и шеърро бештар 
меписандї? Љавоб дод: њар навъе хуб аст, ба љуз навъи дилгировар.

Кўшиш кунед дар њар навъе бинависед, дуру дароз набошад, дилгирї 
наёрад. Аз њар забон, њар шоир ва њар нависанда биёмўзед, лекин ба 
онњо пайравї накунед. Осори онњоро сармашќ ќарор дињед, аммо барои 
хилофияти шахсї.

Жола бояд овози худро дар осори форсї нигањ дорад!
Муваффаќ бошед, тандуруст бошед! Зинда бошад Жола ва амсоли ў!

Бо салом ва эњтиром мунтазири осори нави шумо.
Лоњутї.
Аз Бонуям ба шумо саломњои самимона!

91
ба м. занд

Аз звенигород ба сталинобод,
25 марти 1955

Рафиќи киромї Занди дилзинда!
Њамин рўзњо аз бемористон ба хона баргаштам ва номаи шуморо ди-

дам. Иљолатан асли ду асарро, ки барои шумо ба таври фаврї лозим аст, 
ме фиристам:

1. Асли тарљумаи шодравон Алї Наврўз (Њасани Муќаддам).

ту ки сад дил ба мўе баста дорї,
Куљо дил бо мани дилхаста дорї!
Дилам бишкастию шодам, ки гўянд:
ту љой андар дили бишкаста дорї.

2. Яке аз байтњои як ѓазал:

Куфру дину дайру масљид нест дар ќонуни ишќ,
Пеши ман аз њар мусулмоне ту тарсо бењтарї.

Зимнан, њамин њоло, дар ваќти навиштани ин байт ба фикрам ра-
сид, ки шояд ба љои: «Дар ќонуни ишќ» бењтар аст «дар иќлими ишќ» 
би нависам. Бењтар нест? Бигузор мухолифин як шоњиди наве њам ба 
дурустии кашфиёти худ илова кунанд.

Ба ростї, ин даъвоњои баъзе «донишмандон» натиљаи нодонии 
онњост, вагарна њељ доное мегўяд, ки ду байти маќтаи шеъри «Яке Руму 
яке Юнон парастад», ки дар Кирмоншоњи Эрон навишта шудааст, пас 
аз солњо дар Москва илова шудааст? Охир, бидуни ин ду байти маќтаъ 
байтњои пеш аз инњо њељ намедињанд. Онњо муќаддимае њастанд барои 
ин ду байт, ки натиљаи он муќаддима мебошанд ва табиист, ки дар як 
ваќт гуфта шудаанд ва як ќитъаи мукаммал ва мустаќиле аз онњо ба вуљуд 
омадааст. Шояд пас аз солњо њам байте аз он бо баёни дигар тасњењ шавад 
ё чизе ба он илова шавад, њељ таѓйире ба мафкураи он ќатъиян ворид 
нахоњад шуд.

Масъалаи дигарест табаддулоте, ки дар шеъри «Эй ранљбари сиёњ-
толеъ» ворид кардаам. Аз соли 1907 то 1914 ман дар ин аќида будам, 
ки барои озодии ранљбарон лозим аст, ки вукалои маљлиси миллї аз 
байни онњо — ранљбарон — интихоб шаванд, ки бар зидди ситамгарон, 
муфтхўрон ва аъёну ашроф муборизаро роњбарї намоянд ва њуќуќи 

зањматкашонро мудофиа кунанд. Ин мафкураи мубориза барои озодии 
ранљбарон буд. Ин њаќро аз осори адабии ман гирифтан мумкин нест. 
Лекин роњи ѓалабаи ин мубориза рўз то рўз равшантар мешуд ва ба осори 
ман таъсир мебахшид. Фаќат дар соли 1914, ки ба воситаи ошної ва 
њамкорї бо болшевикњое, ки дар ўрдуи рус ба Эрон омада буданд, ман 
бо осори Маркс ва Ленин ошно шудам, фањмидам, ки фаќат интихоби 
вукалои маљлиси миллї аз ранљбарон кофї нест, балки бояд њукумат аз 
худи коргарон ва ранљбарон интихоб шавад. Ин фикр њам дар шеъри 
мазкур њамчун натиљаи мафкурањои озодихоњонаи ман ба он шеър илова 
шуд ва њамин ки пас аз солњо, ба Москва омадам ва имкон даст дод, онро 
ба китоби «Девони Лоњутї»-и соли 1939 дохил кардам ва ба Евгений 
Эдуардович Бертельс инро ва монанди ин тавзењоти дигарро навишта 
дода ва хоњиш кардам ба тавзењоти худаш илова кунад. Дар ин мавзўъ 
шумо равшан ва олимона навиштаед ва ман бо аќидаи шумо комилан 
мувофиќ њастам.

Иљолатан номаи худро бо ин хотима медињам ва маъзарат мехоњам, 
ки хеле нохоно навиштам чаро, ки дастам дар натиљаи бемории сахт 
каме меларзад. Истидъо дорам, њаракати худро ба тарафи Москва хабар 
бидињед бо телеграф. Дар Москва боќии масъалањоро њал мекунем.

Бо салом ва эњтиром Лоњутї

92
Аз атрофи москва,

26 марти 1954
Зинда бод Занд!
Њоло ман бо рафиќаам Бону дар санатория машѓули муолиља њастам. 

Рўзи 20 моњи апрел ба Москва бармегардем. Аз Кумитаи Марказии пар-
тия хабар доданд, ки ба Нашриёти ба забонњои хориљї дастур доданд ки-
тоби маро бо хати арабї чоп кунанд. Нашриёт мунтазири рафтани мо ба 
Москва мебошад.

Ин хатчаро бо аљала ба шумо менависам, ки муќаддимаи худро барои 
китоби форсї њозир карда бифиристед. Тамоми чизњоеро, ки ба ин китоб 
дохил хоњанд шуд, шумо доред. Ман аз шумо љуръат намекунам ташаккур 
кунам барои тарафдории шумо аз њаќиќат, чи ки агар ин тавр набуд, шумо 
Занд набудед. Ман ба вуљуди мардумон ё мардоне монанди шумо ифтихор 
мекунам. Њанўз дастам беш аз ин ќалам намегирад… Бонуям муфассал 
менависад. Саломи маро ба худатон, ба њамсари муњтарамаатон ва ба 
фарзанди азизатон ќабул фармоед.

Лоњутии шумо

93
Аз москва,

22 сентябри 1954
…Дар тамоми муддати зиндагонии ман дар СССР њар чиро тарљима 

кардаам, бо ёрии рафиќ Бону будааст. Рост бигўям, хеле аз нукоти борики 
забони русї, ки дарёи пањноварест, дуруст наметавонам бифањмам. Ин-
ро рафиќ Бону ба ман мефањмонад. Тамоми тарљимањоро мо бо њам на-
виштаем.

Инак, ба виљдони шумо мурољиат намуда хоњиш мекунам, масъалаи 
муштарак будани њамаи тарљумањо мобайни ман ва р. Бонуро дар яке аз 
сафањоти асари худ љо бидињед.

Тандуруст ва муваффаќ бошед Лоњутї.

94
ба Всеволод иванов
Аз Кронштадт, 1936

Дўсти азизамон!
Бистсолагии фаъолияти адабиатонро аз самими ќалб табрик мекунем. 

Хеле таассуф мехўрем, ки дар ин рўзи масъуд наметавонем шахсан дасти 
шуморо фишорем. Дили худро бо њамин таскин медињем, ки дар флоти 
шарофатманди Балтик мебошем ва эљодиёти шуморо дар хислатњои аф-
роди ин флот мушоњида мекунем.

Лоњутї, Вишневский

95
ба Яњё исоев

Аз москва ба сталинобод
9 сентябри 1951

Рафиќи мўњтарам Исоев!
Бубахшед ки дер љавоб менависам, касалї ва гирифторињои дигар 

саба би ин шуданд.
Чандин намуна аз шеърњои давраи охиринро ман ба идораи «Шарќи 

Сурх» фиристодаам. Агар барои Шумо имкон дорад, аз он нусхањо исти-
фода намоед, агар барои ин монеае њаст, хоњиш мекунам хабар бидињед, 
ки ман махсус барои шумо як нусха тайёр карда фиристам.

Китобњое, ки гирифтаед, агар барои шумо фоидае доранд, онњоро ни-
гањ доред.

Ба њамаи саволњое, ки оид ба кори худ дошта бошед, албатта бо ка-
моли майл љавоб менависам.

Бо салом Лоњутї
9 сентябри 1951
Москва

96
Аз москва ба сталинобод,

12 апрели 1953
Рафиќи мўњтарам Исоев!
Ба номаи мењрубони шумо дер љавоб навиштам, умед аст ки авф на-

моед. Сабаби ин гуноњи беиродатї набуда, балки гирифторињо ва бемо-
рињои пайдарпай буда.

Шумо аз бузургвории халќи тољик нисбат ба ман сухан рондаед. Оре, 
халќи азизи тољик наљиб, зањматдўст, њаќшинос ва ќадрдон аст. Ман то 
зиндаам лутф ва мењрубонии вайро аз ёд намебарам. Лекин дар хусуси 
фиристодани осори худ барои чоп кардан дар журнол ё рўзномаи тољикї 
ман ќусур накардаам. Чї кунам, ки калонбудагони матбуоти Тољикистон 
барои дарљ накардани онњо бањонањои мухталиф оварда, онњоро рад 
карданд. Дигар фиристодани осори худро бељо донистам ва тарк кардам. 
Шумо њаќиќати корро ба хубї огоњед. Чї бояд кард?!

Ба таври сунъї халќи љонољонро аз ман ва маро, ки пур аз муњаббати 
вай њастам, аз ў дур карданд. Бошад! Ин тавр муомилањо дар њаќќи шу-
арои дигар њам дар таърих кам нестанд. Осори ман дар њаќќи халќи ша-
рифи тољик ва бузургманишии вай дар бораи ман боќї хоњад монд.

Истидъо дорам саломи маро ба дўстон бирасонед. Бо салом ва эњти-
ром Лоњутї.

12/IV-53

97
Аз москва ба ленинград,

1 июни 1956
Бародари азиз, рафиќи мўњтарам!
Номаи дўстонаи шуморо гирифтам. Аз фиристодани саводи ќисме 

аз мундариљот, дурусттар гўем музахарафоти китоби «Сиёсати Давлати 
Шўравї дар Эрон аз соли 1296 то 1306» беандоза мамнун ва муташаккир 
шудам. Бохабар будан аз фикр ва тарзи муборизаи душман яке аз шартњои 
ѓалаба аст. Шумо дар ин хусус ёрии калоне кардед ва мекунед, рањмат!

Акнун аз мавзўи саволатон ё саволњоятон:
1. Модарам аз ќабилаи Калхонї буд, ки яке аз ќабоили љасури курд-

забон мебошанд. Онњо алиилоњї њастанд. Модарам худаш њам намедонист, 
ки кадом ваќт бо бобоњоям ба Кирмоншоњ омадаанд.

2. Номи падарам Ањмад. Дар айёми љавонї шеър мегуфт ва барои 
таъ мини маъош гевакашї мекард. Рўзе устоди шоирон ва адибони Кир-
моншоњ дар маљлиси њафтагии сухансароён ба падарам гуфта буд: «Ту 
дар сурудани шеър илњом аз ѓайб мегирї, ин аз баландии ашъори ту бо 

вуљуди норасоии саводат пайдост. Пас тахаллуси ту Илњом бошад. Ња-
ким – ба маънои файласуф лаќаби падарам буд, ки халќ ба ў марњамат 
карда буд. Пас Ањмади Илњомї, Њаким Илњомї, Устоди Илњомї њама 
дурустанд. Дар аввалњои босавод шуданам падарамро Мирзо Илњомї 
њам мегуфтанд.

3. Солњои 1906, 1907 ва 1908 дар Тењрон бо навиштани ашъори инќи-
лобї ва нутќњои соддаву самимона ба инќилобињои он замон ёрї медодам. 
Шабномањо бо желатин чоп мекардем ва њамроњи дигарон пинњонї 
мунташир мекардем. Таблиѓот мекардем. Бештар бо Њайдар Амў Ўѓлї ва 
Ёрмуњаммадхон кор мекардам. Ва дар маљлисњои онњо иштирок доштам.

4. Тахаллуси Лоњутиро адибони Кирмоншоњ, ки маро аз 9-10 солагї 
муќаррар имтињон карда буданд, ба ман дода буданд.

5. Номи њамаи рўзномањо дар ёдам нест, аммо дар «Чантаи побарањна», 
ки рўзномаи халќї буд, иштирок мекардам ва ба «Њаблулматин»-и Кал-
кутта шеър мефиристодам. Машњур ва муњимтарин рўзномањои он давра 
дар Эрон «Сури Исрофил» ва «Эрони нав» буданд. Соли 1908 дар бомб 
андохтан ба Муњаммадалишоњ бо Њайдар Амў Ўѓлї иштирок доштам.

6. Соли 1914 дар арафаи љанги љањонї ањли њар маслаки људогона 
таш килоте доштанд пинњон аз якдигар. Њукумати Эрон, ки зуд-зуд таѓйир 
мекард, гоње тарафдорони рус, гоње ожансњои англис, бештар алмонуфил, 
баъзе панисломист ва тарафдори Туркия буданд.

Аз инќилобињои ќадиме, ки дар дасти ин ё он њукумат нобуд шуда 
буданд, фаќат ман зинда монда будам, дорои шуѓле ва нуфузе будам. 
Гуноњи кабири ман ин буд, ки «каллашак» будам ва ба љуз Эрон њељ чи-
зеро намепарастидам. Бисёр ваќтњо ќотилони халќро, ки илова бар љону 
мол ба номуси мардум њам таљовуз мекарданд, љазои сахт медодам. 
Му тамаликњои пулпараст ва навкарњои љигархори хориљиро дида 
наметавонистам. Бо камоли ифтихор мегўям, ки аз њељ давлате пул ќабул 
накардаам ва ба њељ давлате такя нанамудаам, магар ба халќи Эрони 
худам. Бо ин сабаб давлати хориљпарасти Эрон вазифаи худ медонист, 
ки маро нобуд кунад. Тафсили ин хеле тўлонист. Хулоса ин ки ман ќарор 
гузоштам фирор кунам ва худро ба Кирмоншоњ бирасонам. Он љо ман 
метавонистам ба истиќлоли Эрон хизмат кунам. Вазъият чунон буд, ки 
маљбуран аз Тењрон ба Мозандарон, аз он љо ба Гелон, аз он љо ба Биљор 
ва аз Биљор ба Санандач, аз он љо ба Сулаймония (хоки Усмонї буд), аз 
он љо ба Мавсул, аз Мавсул ба Баѓдод, аз он љо ба Кирмоншоњ афтодам. 
Се чањоруми ин роњро побарањна ва пиёда, гуруснаву бемор тай кардам.

7. Дар муњољират 2 бор будам: соли 1914 ва соли 1917 то соли 1920.
8. Маълумоти Гургонї бўе њам аз њаќиќат надорад.
Хидмати дўстони азиз Больдыров, Розенфельд, Боголюбов ва Ча-

сова саломњои иродатмандона аз тарафи ман бирасонед. Барои онњо тан-

дурустї, ќувваи ќавии љавонї ва умри тўлонї орзу дорам. Њамин тавр 
њам барои шумо.

Рафиќи љон, мехостам муфассал ба шумо хат кунам, лекин инфаркти 
мубрам иљолатан дасти чапи маро аз кор андак хастааст. Дасти рост њам 
зуд монда мешавад. Аз ин сабаб натавонистам бештар бинависам. Авф 
кунед.

Бо салому эњтиром Лоњутї.
Рафиќ Бону ба шумо салом мерасонад.

98
ба и.о. Коломийцев

Эрон
Мо ба воќеањое, ки дар мамлакати шумо содир мешаванд, бо њаяљон 

чашми диќќат дўхтаем. Касе ки чунин њаќиќати оддї ва куллро фањмида 
бошад, шахсияти бузург ва хирадманд аст: ба мардум пеш аз њама чизеро 
бояд эњдо кард, ки зарур бошад. Ба мардуми фаќир љанг чї лозим аст? 
Ба ў сулњу осоиш лозим аст. Бештарин ќисмати башар дар рўи замин кор 
мекунад. Аммо ин одамон насл ба насл дар рўи замин зањмат кашанд њам, 
худашон соњиби замин нестанд. Ин магар аз рўи адолат аст? Не. Шумоён 
ба халќи азияткашида сулњ ва замин таќдим кардед. Аз ин пас шумоён 
музаффар хоњед шуд. Пеши як љўйчаро метавон банд кард, вале агар 
љўйчањо ба њам бирасанд, ќувваи муќтадире мешаванд. Инро њам бояд 
гуфт, ки њанўз ќувваи душманон хеле афзун аст. Дар сурате, ки душманон 
бо бохтњои худ созиш наметавонанд бикунанд, оё ќувваи шумо дар роњи 
њифзи неъматњое, ки худ расонидаед, вале онњо њанўз устувор нашудаанд, 
кофист? Њамаи ин моро хавотир мекунад.

99
ба Х. мирзозода

Аз звенигород ба сталинобод,
16 декабри 1948

Рафиќи азиз Мирзозода!
Мактуби 30/XI-48 навиштаи шуморо дирўз 15/XII гирифтам. Бисёр 

хушњол шудам. Њоло ман дар наздикии Звенигород ба муолиља  машѓулам. 
Дилам саркашї мекунад, бояд ром ва оромаш кунам.

Дар хусуси кори тадќиќотии шумо дар осори адабии ман, њаминро 
гуфтан метавонам, ки то кунун хидмати шоёне накардаам, ки дархури тад-
ќиќи илмї бошад. Фаќат барои ин ки хоњиши дўсте чун шуморо рад на-
карда бошам, ба пурсишњои шумо як ба як љавоб менависам.

Љавоби 1. Рўзи таваллудро ёд надорам. Маълум мешавад бе иљозат ва 
орзўи худам маро зоидаанд. Зиндагонии пурталотуми худам низ инро тас-
диќ мекунад. Дар кашмакаши заљру банд, мубориза ва мароратњои Эрон 
гуфта будам: «Хоњї агар аз зиндагии ман огоњ шавї – пардае тира, дар он 
сурати як зиндон бин». Аз ќароин, ки дар даст аст, бояд зимистони 1887 
ба доми дунё афтода бошам. Њамеша фарзандонам илтимос мекарданд, 
ки: охир рўзи таваллудатро таъин кун. Оќибат рўз расид. 4 моњи декабрро 
рўзи таваллуд таъин кардам.

2. Падарам дар љавонї хўшачинї, порадўзї ва гевакашї мекардааст 
(гева як навъ пойафзол аст). Баъдњо шоир шуда, чун шеър дар Эрон 
харидоре надошт ва сила мунњасир ба «бахшиши ашроф» буд, падарам 
њам ба онњо чандон бандагї намекард, дар бадбахтї ва тињидастї мурд. 
Дар њељ мактабе дарс нахонда буд, аммо шеърњояш хеле баланд буданд. 
Афсўс, ки бештар дар мавзўъњои мазњабї менавишт. Ѓазалњои хуб њам 
дошт. Модарам курд буд. Ду бародар ва ду хоњарам аз ёздањ авлоди 
падарам зинда монда буданд. Мухтасар шарњи онњоро дар «Парии бахт» 
навиштаам. Ду амакам дар касби гевакашї дар шањри Кирмоншоњ боќї 
буданд, то мурданд. Ман онњоро хеле дўст медоштам.

Љавоб ба саволи 3. Хондан ва навиштанро дар хидмати падарам 
омўх там. Њафтаи аввал, ки маро ба мактабхонаи сари гузар дода буданд, 
марњум Мулло Боќир – муаллими мактаби мо, маро ба фалаќа баста ва 
нохунњои поямро зери чўб резонд. Падарам паси ин тарзи тарбия мани 
хурдсолро аз мактабхона гирифт ва дигар ба он љо надод. Ман дар шањри 
Кирмоншоњ, мањаллаи Барзадимоѓ бузург шудаам, на дар ќишлоќ. Танњо 
мактабе, ки дар он хондаам, курси марксизм-ленинизм аст дар Москва 
соли 1928. Фаќат як сол дар он љо хондам, мактаби дигаре надидаам. 
Агар кўрсаводе дорам, фаќат бо кўшиши худам дар калонсолї ба даст 
омадааст.

4-5-6. Шеъргўиро дар хурдсолї, дар таъсири шеърњои падарам омўх-
там, лекин кумитањои сиррии инќилобии он замон, ки маро дар зери 
тар бияи худ гирифта буданд, ба роњи сахту азизи мубориза роњнамоиям 
карданд. Беш аз њама ашъори инќилобии Сархуш, ки ба таври «шабнома» 
чоп мешуданд, ба ман таъсир мекарданд ва осори чопии Мирзо Малкум-
хони машњур.

7. Баъзе намунањои осори давраи љавониро бароятон навишта мефи-
ристам.

8. Осори давраи бедории фикри иљтимоии манро дар китобњои ашъ-
ори ман ёфтан мумкин аст. Баъзе аз онњоро, ки дар китобњо нестанд, ба-
роятон мефиристам.

9. Њаракати инќилобии ибтидоии ман њаракати озодихоњонаи 
миллї буд. Мубориза барои истиќлоли ватан ва озодии он аз чанголи 

империалистњои Аврупо ва Амрико буд, тараќќии маорифу маданият ва 
саноеъи миллї. Озодї ва саодати «побарањнагон», яъне халќ. Соли 1916, 
ки ўрдуи подшоњии рус дар Эрон бар зидди ўрдуи Туркия мељангид, ман 
бо коммунистњои рус ошно шудам ва онњо маро бо осор ва мафкураи 
Маркс ва Ленин ошно карданд.

10. Дар ин солњо њолати сиёсии Эрон сахт буд. Эрон дар фишори 
њамсояи пурзўр — подшоњии рус ва империалисти ѓаддори инглис љон 
меканд. Туркия мавќеъро ѓанимат шумурда мисли дузди паст, ки шабона 
аз гўри мурдањо кафан медуздад, мехост кафши кўњнаи Эрони дами 
љон доданро аз поњои берангу бењаракаташ бароварда ѓорат кунад. 
Олмонињои Вильњельм аз соњиб шудани инглису рус ба Эрон метарсиданд 
ва бо зўрии пул тарафдороне ба даст оварда буданд, ки ба нафъи онњо 
таблиѓот мекарданд. Халќи парешон ва бечора намедонист ба куљо равад 
ва чї кунад. Ватанфурўшон аз чањор тараф номус ва истиќлоли Эронро 
ба тарозуи фурўш гузошта буданд. Њизби «Эътидолиюн» — њизби ашроф 
ва муллоњо, савдогарони бузург ва дарбориён ба њама давлатњои бегона 
хидмат мекарданд ва љосуси онњо шуда буданд. Поктарин њизби сиёсии 
Эрон њизби демократњо буд, ки њаќиќатан мехостанд ба ранљбарон хидмат 
кунанд, аммо ба воситаи мањрум будан аз теории марксизм-ленинзм њамаи 
иќдомоти онњо бе натиља мемонд ва хунњои љавонони озодихоњ бењуда 
рехта шуданд (рост аст, ки баъдњо самараи олї хоњад дод). Ман гарчи 
узви расмии ин њизб набудам, аммо бо онњо кор мекардам.

11-12. Соли 1917 дар Кирмоншоњ бо инќилобчиёни рус, ки дар дохили 
ўрдуи подшоњї буданд, дўстї доштам ва бо ёрии онњо хеле хидматњо ба 
озодии Эрон кардем. Пас аз рафтани ўрдуи рус аз Эрон ба амри рафиќ 
Ленин, ќисми зиддиинќилобии аскарони рус зери байраќи инглисњо раф-
та ва бар зидди ќувваи инќилобии Эрон, ки ман њам бо онњо будам ва 
даст ба дасти коммунистон ва инќилобчиёни рус кор мекардем, ба љанг 
даромаданд. Мо маѓлуб шудем ва ман ба Туркия…

100
Аз москва ба сталинобод,

29 феврали 1949
Рафиќи азиз Мирзозода.
Аз тарафе, бемории худам, аз тарафи дигар, таъкиди рафиќ Почољон-

зода барои зудтар фиристодани тарљумањо осори Пушкин ба корњои зиёд 
ва даводави зиндагонї илова шуда, фурсат надоданд хоњиши шуморо 
зудтар иљро кунам. Бубахшед. Акнун дар беруни шањр, њамаи корњоро 
канор гузошта мехоњам ќадре аз саволњои шуморо љавоб дињам.

Љавоби саволи дањуми шумо: Њаракати инќилобии ибтидої, ки ман 
дар он иштирок доштам, характери инќилоби миллї дошт ба ин маънї, 
ки пешравони миллат барои озодии Эрон фишори давлатњои њамсоя: 
Туркия, Россияи подшоњї ва Инглистон: барои истиќлоли комили Эрон, 
тараќќии саноеи миллї, тавсиаи маориф ва маданият, озодии дењќонон 
ва ѓайра мубориза мекарданд. Муаллими асосии ин пешравон инќилоби 
кабири Франсия буд. Назаре ба сайр ва љараёни инќилобњои Эрони 1905-
9 нишон медињад, ки инќилоби кабири Франсия нуфузи муњимме дар 
инќилоби он давраи Эрон дошт. Лекин дар њамон ваќт инќилобчиёни 
људогонаи рус ва ќафќозї дар љараёни инќилоби Эрон иштироки љиддї 
доштанд.

Партияњои сиёсї чандинто буданд. Муњимтарини онњо, ки ќудрат 
ва давоми бисёр доштанд, партияи демократ, эътидолиюн ва партияи 
дашнакњо буданд. «Эътидолиюн»-ро партияи сиёсї гуфтан њам мавриди 
бањс аст, чаро ки ин «партия» иборат буд аз њамдастии њамаи унсурњои 
иртиљої бар зидди љараёни инќилоб ва инќилобиюн. Комитети марказии 
ин партия сафоратхонањои давлатњои хориља буд ва гоње ѓайри мустаќим 
њукумати Эрон. Ин ваќте буд, ки њукумати Эрон аз навкарњои содиќи 
давлатњои хориља ташкил мешуд… Эътидолиюн, ки ќуввањои иљроияи 
муњимме аз унсурњои ќотил, дузд, авбош ва беномусї доштанд, олати 
иљрои фармонњои арбобони худ — сафоратњои аврупої ва амрикої ва 
гоње Туркия буданд.

Дар Эрони он ваќт … ба хидмати рўфтани кўча дохил (ё сарафроз) 
шудан њам бе ризоияти консулњои хориља барои соњибони њаќиќии Эрон, 
яъне, миллати Эрон мумкин набуд. (Миллат дар он давра ба халќ итлоќ 
мешуд, бинобар он њамеша миллатро нуќтаи муќобили давлат њисоб 
мекарданд ва кўшиши демократњо ин буд, ки миллат ва давлат як шаванд, 
аммо роњи ин як шуданро намедонистанд. Фаќат иддаи каме аз сотсиал-
демократњои Ќафќоз ва рус — Орљоникидзе, Наримонов ва дигарон мавзўи 
диктатураи пролетариатро ба зубдањои инќилоби Эрон меомўхтанд). 
Эътидолиюн: муллоњо, ашроф, савдогарони бузург, маллокњо ва амсоли 
онњо њатто программи муайян, ки лоиќи ин ном бошад, надоштанд. 
«Мароми» онњо фаќат ин буд, ки халќ бедор нашавад ва оќоии онњо аз 
миён наравад. Онњо байни худ гоње љанги хунин доштанд, аммо бар зидди 
инќилобиюн бо њам як мешуданд ва сари занљире, ки онњоро ба якдигар 
муваќќатан мебаст, дар дасти давлатњои хориља буд, ки онњо њам байни 
худ раќобат доштанд, вале дасти њар кадомашон дар замони мафрўза 
зўртар буд, сари риштаро ба чанги худ мегирифт.

Демократњо бо њама нуќсонњое, ки доштанд, мардумоне буданд бо-
шараф, фидокор, љасур, бетамаъ, содиќ ва ватанпарасти њаќиќї. Онњо 
маромнома (программ)-и муайяни сиёсї доштанд, ки аз љумлаи моддањои 

он таќсими замин байни дењќонњо, сабук кардани молиёт, њуќуќи 
интихобот барои њамаи ањолї, саводи умумї ва ѓайра буд.

Мана, ман бо њамин демократњо њамдаст ва њамкор, њамфикр ва њам-
маслак будам.

Љавоби саволи дигаратон дар њамин моддаи 10: Шиносоии ман бо 
асарњо ва ѓояи марксизм дар рўзњои тобистони соли 1916 сар шуд. Дар 
шањри Кирмоншоњ ќуввањои бузурге аз сипоњи рус буданд, ки бар зидди 
Туркия мељангиданд. Эрони бетараф майдони тохтутози чандин давлати 
муњориб буд. Унсурњои инќилобии рус ва чанд тан аз сотсиал-демократњои 
русї, ки дар дохили ўрдуи Россия буданд, бо инќилобиюни Эрон њамдаст 
шуда, аз як тараф дар муќобили ќисмати зиддиинќилоби сипоњиёни рус 
— меньшевикон ва ѓайра ва аз тарафи дигар, бар зидди иртиљоиёни хоини 
Эрон муборизаи сахт мекарданд. Дар он ваќт ба шогирдии инќилобчиёни 
рус бо асарњои (бењтар гўям, бо афкор) Маркс ва Ленин ошно шудам. Ман 
узви Кумитети муштараки инќилобии русї ва эронї интихоб шуда будам. 
Дар њамон ваќт фирќаи коргарро ташкил додам ва рўзномаи «Бесутун»-
ро ба вуљуд оварда рањбарї кардам.

Љавоби саволи раќами 11-и шумо дар зимни љавоби саволи 10 гуфта 
шуд.

Љавоби саволи 12-и шумо: Пас аз афтодани њукумати Керенский 
дар Россия ва ташкили њукумати советї ќуввањои љангии рус, ки дар 
Кирмоншоњ буданд, ба ду ќисмат таќсим шуданд. Унсурњои халќї, 
дењќонон, коргарон ва ѓайра ба фармони рафиќ Ленин тобеъ шуда, хоки 
Эронро тарк карда ба Россия баргаштанд. Ќисмати дигар меньшевикњо, 
дашнакњо ва амсоли ин љонварон, ки рўи баргаштан ба ватани худ 
надоштанд ва бо њукумати љавони советї душмани ѓаддор буданд, ба 
уммеди ин ки бо дасти инглисњо њукумати советиро нобуд хоњанд кард, 
зери байраќи инглис рафта, номардона худро ба консули инглис таслим 
карданд. Ин ќувваи њарбии аксиинќилобии хунхори русии подшоњї 
бо дуздон ва каллабурњои мањаллї, ки бо фармон ва сармояи инглисї 
мусаллањ шуда буданд, як шуда, ба иддаи инќилобчиёни эронї, ки бо 
ќуввањои инќилобии ўрдуи њамдаст буданд, њуљум карданд, Аз он љо ки 
ќуввањои инќилобии русї рафта буданд ва мо танњо монда будем, маѓлуб 
шудем ва мутафарриќ ин ваќт буд, ки ман маљбур ба фирор ба Туркия 
шудам. Аввал дар шањри Сулаймония, ки дар њудуди шимолии Эрон 
буд, баъд ба Мавсил ва аз он љо ба Истанбул рафтам. Дар Истанбул бо 
банної, мардикорї, њаммолї, муаллимї ва ѓайра маишат кардам. Зимнан 
ќисми муњимме аз осори назми худро дар он њоли фалокат навиштам. 
Ва билахира муваффаќ шудам, ки «Љамъияти љавонони эронї» ташкил 
дињам ва ба анљоми баъзе хидматњои инќилобї ноил гаштам. Дар он љо 
маљаллаи «Порс»-ро ки нимаш форсї, бо редактории худам ва нимаш 

дар тањти редактории Њасани Муќаддам бо забони франсавї чоп мешуд, 
мунташир кардам. Соли 1920, ки корњои инќилобии ман дар шуруфи 
кашф шудан буданд, маљбур ба фирор шудам. Зимнан инќилобчиёни 
Гелон маро даъват карданд, ки ба Рашт биравам. Аз Истамбул то тањи 
Табрез пиёда ва бепул, пои барањна рафтам (њар як аз ин воќеањоро 
мешавад дар чандин љилд навишт. Ман фаќат мисли сарлавња онњоро дар 
ин љо менависам).

Љавоби саволи 15-и шумо: Мукофотњо аз ташкилоти инќилобии Эрон 
доштам. Яке аз онњоро дар шеъри «Ду нишон» гуфтаам.

101
ба м. миршакар

Аз москва ба сталинобод
Мўњтарам раф. Миршакаров!
Мову шумо, аз афти кор, њамдигарро нафањмидем. Шумо навиштаед, 

ки 1500 сўми фиристодаатон сила барои «Мактуби халќи тољик» аз 
рўзномаи «Тољикистони сурх», ки дар натиљаи дар байни муаллифон 
таќсим намудани маблаѓи умумї ба ман расида аст. Шумо инчунин 
навиштаед, ки ин пул аз рўи шартњои пешнињод кардаи устод Айнї 
таќсим шуд ва моњияти ин шартњоро баён намуда филфавр илова кардаед: 
«Мо бовар доштем, ки шумо ба ин розї мешавед. Вале азбаски бо чунин 
таќсимот шумо розї нестед, ман ба бухгалтерия фармоиш додам, ки 400 
сўми дигар фиристад. Ба њамин тариќ барои рафиќон Айнї ва Рањимї 
њамагї 202 сўм боќї монд.

Ин љо, албатта, каљфањмие рух додааст. Шумо, рафиќ Миршакаров, 
аз куљо медонистед, ки ман ба чунин таќсимот розї њастам ё не, дар сурате, 
ки аввалин бор њозир инро хабар дода истодаед. Шумо бояд дар хотир 
дошта бошед, ки 1500 сўмро ба ман бидуни ягон навиштаљоте фиристода 
будед.

Азбаски «Мактуб» дар якчанд нашрияњо ба табъ расида буд, на-
фањмидам, ки 1500 сўм як ќисми њаќќи ќалами ман аст ва ё њамааш, аз 
њамаи нашрияњо ва ё баъзеаш. Агар њаммааш бошад, донистан мехостам, 
ки аз рўи кадом њисоб аст, яъне ба њар мисраи ман чандпулї додаанд.

Чунон ки аз мазмуни мактубам ба шумо маълум аст, ман мањз ба 
њамин масъала таваќќуф карда будам. Дар бораи он ки њаќќи ќалам дар 
байни шоирон чи навъ таќсим шудааст, чизе нагуфтаам. Ман њатто на-
медонистам, ки ба чунин таќсимот эњтиёљ аст, зеро гумон карда будам, ки 
редакция ба њар шоир алоњида, мувофиќи њаљми мисраъњои эљод кардааш, 
њаќ медињад.

Ба Шумо иттилоъ медињам, ки ман ба пешнињодоти р. Айнї муќобил 
нестам ва хоњиш мекунам он фаромишотеро, ки Шумо бо ташаббуси худ 
дар бораи ба тариќи илова фиристодани 400 сўм додаед, ба зудї, баробари 
расидани ин мактуб бекор кунед. (Дар ин бора 25 декабр телеграмма дода 
будам).

Ба ман ин чиз низ номафњум аст, Шумо навиштаед: Лоњутї – 70%, 
Айнї – 15%, Рањимї – 15% мегиранд. Њамагї 100%.

Чаро дар ин рўйхат номњои рафиќон Турсунзода ва Суњайлї, ки бо-
би калони иловагиро доир ба канал навишта буданд, нест? Оё онњо пул 
ги рифтанд? Ё ин љо њам каљфањмие мављуд аст? Агар онњо њаќќи худро 
нагирифта бошанд, пас ба ман зиёд пул фиристодаанд, ман бояд на 70%, 
балки камтар гирам.

Ба њамаи рафиќоне, ки дар таълифи «Мактуби халќ» ширкат вар-
зидаанд, нусхаи ин мактубро мефиристам, то ин ки дар бораи мавќеи ман 
доир ба ин масъала шубњае пайдо нашавад.

Аз мактуби Шумо бармеояд, ки дар атрофи ин масъала норавшание 
мављуд аст, бинобар ин илова бар он чи ки гуфтам, додани маълумоти зе-
ринро зарур мешуморам.

Доир ба масъалаи он, ки аз матни навиштаи М. Рањимї ба «Мактуби 
халќ» танњо 25 мисраъ дохил шудааст, хотиррасон мекунам, ки муњокимаи 
матнњои аз тарафи шоирон пешнињод ва интихоби онњо дастљамъї, бо 
иштироки р. Айнї ва худи Рањимї ба вуќўъ пайвастааст.

Дар болои матни худам, инчунин сохтори умумии мактуб ман дар 
Сталинобод ва баъд дар Москва чандин моњ муттасил кор кардам.

Ман на фаќат худам тарљумаи русии онро ташкил кардам, балки ба 
ин кор Бонуро низ љалб намудам. Ў вариантњои гуногуни «Мактуб»-ро 
бе музд тарљумаи тањтуллафз кард, тарљумањои шеъриро тафтиш намуд 
ва ѓайрањо.

Ба ѓайр аз ин, ман ба тарљумонњо, машинисткањо ва алоќаи телегрофї 
бо Сталинобод ќариб 1000 сўм сарф кардам. (Нисфи зиёди онро сарфи 
назар карда фаќат якчанд счет ба М. Турсунзода пешнињод намудам, вале 
пули онро њам то њол надодаанд). Ба назари ман њамаи ин бо пулпарастї 
ва ё манфиатталошї њељ алоќае надорад. Њамаи инро ман танњо ба хотири 
анљом додани он кори бузурге кардам, ки ба мо, шоирон аз тарафи партия 
ва халќ супорида шуда буд ва агар мактуби Шумо маљбурам намекард, 
онро њељ ваќт ёдовар њам намешудам.

Гумон мекунам, ки акнун ки «Мактуби халќ» ба табъ расидааст, дар 
ќатори дигарон, аз рўи ќонуни умумї барои мисраъњои эљод кардаам њаќ-
ќи ќалами худро гирам, айбе надорад.

Бо эњтиром Лоњутї

102
ба донишљў мукаммал

Аз москва ба сталинобод,
13 маи 1955

Духтари азиз Мукаммал.
Барои мактуби мењрубони шумо бисёр миннатдорам. Ман њам халќи 

мањбуби тољикро бисёр ёд мекунам ва орзуманди дидори он мебошам, 
афсўс, ки дар солњои охир њолати сињњат ва сабабњои дигар имкон на-
медињад аз Москва ба Тољикистон сафар кунам.

Нисбат ба адабиёти советї ин ќадар шавќ ва алоќа доштанатон маро 
бисёр хурсанд мекунад. Умедворам, ки тамоми лаёќат ва кўшишњои худро 
ба кор мебаред, то дар натиљаи тањсили илм мутахассиси хубе шавед 
ва њам ба тарбияи насли љавони советї, њам дар соњаи адабиётшиносї 
хизматњои шоён намоед. Хоњишмандам ба рафиќ Мирзозода ва ба тамоми 
коллективи студентон ва муаллимони Институти педагогии занњо саломи 
дўстонаи маро бирасонед.

Орзуманди саломатї ва муваффаќиятњои рўзафзуни шумо.
Лоњутї

103
ба Авнер муллоќандов.

Аз москва ба сталинобод,
8 ноябри 1940

Рафиќи мўњтарам Муллоќандов!
Барои ин ки ќадре аз ќарзњои худамро ба шумо адо карда бошам, 

тарљумаи «Сулико» — таронаи халќии гурљиро, ки халќњои советї онро 
мехонанд ва дўст медоранд, ба шумо мефиристам. Музикаи ин тарљумаро 
композиторњо дар Москва шунида ва тасдиќ кардаанд, ки бо аслаш 
мувофиќ аст. Албатта, нотаи он дар радиокомитети Тољикистон ёфт ме-
шавад. Агар шумо њам онро писандед, ќабул кунед ва хонед, бисёр хурсанд 
хоњам шуд. Ба њама рафиќон салом!

Бо саломи бародарона Лоњутї.
Москва, 8/XI-40

104
Аз москва ба сталинобод,

21 январи 1941
Бародари азиз Авнер!
Хати шуморо гирифта хондам. Хурсанд шудам, мамнун шудам. Рањ-

мат!

Муваффаќиятњои шуморо, ки шўњрати онњо њамеша ба гўшам мерасад, 
аз дилу љон табрик мекунам. Ин тавр ѓайратмандона кор кардани шумо 
бењтарин њаќшиносист, нисбат ба партияи Ленин-Сталин, ки имконияти 
тараќќї додани чунин таланти пурбањоро ба шумо бахшида аст. Хидмати 
содиќонаи шуморо халќ ќимати баланд дода ва албатта баъд аз ин њам 
медињад.

Њоло барои шумо (њамроњи нотаи «Сулико» бо тексти тољикиаш, 
ки ба он як ду тасњењи хурд даровардаам), тарљумаи як таронаи халќии 
ита лянї (неаполитанї), ки дар ин љо бисёр машњур аст, мефиристам. 
Тар љумаи русии ин ду тарона ба аќидаи баъзе забоншиносон чандон на-
баромадааст, бинобар ин ман аз рўи тарљума не, балки аз як тараф мазмуни 
аслро, аз тарафи дигар адабиёт ва салиќаи шунавандагони тољикро дар 
назар гирифта тарљума кардам.

Аз шумо хоњиш дорам, баъд аз ин ки ин таронањоро худатон ба кор 
баред, онњоро ба дасти Музаффара Рустамова дињед, ки дар журнали «Бо 
роњи ленинї» бо нотаашон чоп кунонад. Ман инро ба журнал ваъда дода 
будам, аммо хостам, ки аввал шумо онњоро мисли номерањои нав иљро 
кунед, баъд чоп шаванд.

Умедворам, ки шумо ин ваъдаи маро анљом дињед.
Ба њамаи рафиќоне, ки дар муњокимаи ин таронањо бо шумо иштирок 

карда ва мекунанд, саломи самимии маро бирасонед.
Бо салом ва эњтиром Лоњутї.
21/I-41.

105
ба Навбарї
Аз москва,

7 феврали 1949
Рафиќи азиз Навбарї!
Бисёр афсўс мехўрам, ки бо баъзе сабабњои новобаста ба ман, дастна-

висатонро андак нигоњ доштам.
Табрикотатонро ба муносибати ид ба ман расониданд, муташаккирам. 

Аз тарафи худам њам шуморо бо иди Октябри бузург табрик мегўям.
Њикояи шумо «Ќатл» («Казнь»)-ро бо шавќи тамом мутолиа кардам. 

Мавзўи он калон ва муњим буда, бо самимият ва моњирона навишта шу-
дааст. Умедворам, ки минбаъд ба монанди ин асарњои зиёд хоњед навишт 
ва такмил додани мањорати нависандагии худро давом хоњед дод.

Мувофиќи хоњиши шумо ба баъзе нуктањояш ишора мекунам, ки ба 
фикри ман аниќтар ва ё бењтар кардан мумкин аст. Чунин ќайдњо чандон 
зиёд нестанд.

Сањ. 1. Калимаи «Кафтан»-ро ба забони русї оиди либоси гарм исти-
фода мебаранд. Оё бењтар нест, ки ба дигар калима иваз намоед?

Сањ. 3. «Баѓдоди мўйсафед ва кўзпушт» — оё ин ба тавсифи дар сањи-
фаи 8 дода шуда мухолиф нест? (Нозанин ва ѓайрањо).

Сањ. 4. Дар бораи сафири инглисњо то андозае соддалавњона сухан 
ронда шудааст. Ў дар арафаи воќеањои дањшатнок шаби дароз бетанаффус 
коньяк наменўшад, баръакс тамоми ќувваашро ба он сафарбар мекунад, 
ки ба њар њодисае омода бошад.

Сањ. 5. «Листовка» — шояд ин љо сањв рафта бошад, бояд «листок» 
бо шад. Охир, сухан дар бораи мактуби ќарибон меравад, «листовка» — 
вараќа, шабнома аст.

Сањ. 8. Суханони «диндоронро ба ибодат даъват намуда»-ро партоед, 
њељ зарар намебинед, зеро хеле забонзад шудааст ва аз тарафи дигар мо 
калимаи «диндоронро» наметавонем ба тариќи љиддї истифода барем.

Дар аввали сањифа «Баѓдод коњилона бедор мешуд» ба љумлаи 
«Баѓдод дар ин шаб на хобро медонисту на оромиро» (сањ. 3) мухолиф 
аст.

Сањ. 11. Оё ин аломатро, ки хоси саёњат аст, нисбати марг истифода 
бур дан мумкин аст?

Сањ. 12. Оё бењтар нест, ки ин тавр нависем: «Аз байни издињом ба 
зери пояшон гулдастањо мепартофтанд».

Дар поёнтар калимањои «чашмони фаттон»-ро партофтан бењтар 
аст.

Мана њамааш њамин.
Ња, боз дар сањ. 5 «Салимљон» омадааст. Оё дар забони арабї ин тавр 

мегўянд. Ин бештар ба халќњои Осиёи Миёна хос аст. Боз ду-се ќайди 
дигар ро дар њошияњо меёбед.

Бо салом Лоњутї
7/II-49

106
ба раиси колхоз мирзо Назар

Аз москва ба сталинобод,
11 марти 1947

Бародари азиз Мирзо Назар, салом.
Анча ваќт гузашт, аз саломатии шумоњо бехабар мондам. Бисёр аф-

сўс мехурам дар тамоми ин муддат мумкин нашуд шумо ва њамаи аъзои 
колхозро бинам. Аз ѓалабањои шумо дар иљрои плони колхоз гоњ-гоње 
дар газетањо мехонам ва фахр мекунам. Њар як аз ин ѓалабањо обрўи То-

љикистони азизи гул-гул шукуфтаи моро баландтар бармедорад ва зин-
дагии худи шумоњоро дар роњи бењбудї ва маданият пештар мебарад.

Хеле орзў дорам донам дар мактаби колхози шумо омўзиш чї тавр 
мегузарад, ањволи мактаб чї тавр аст? Доимо муњаббати шумоњо дар дили 
ман зинда аст. Зинда бошед, хушваќт бошед!

Лоњутї

107
ба Н.с. Нерсесян

Аз тошканд ба Панљакент,
7 октябри 1942

Азизам Нерсес! Хашмгин нашав, ки ба ту мактуб нанавиштам, бисёр 
гирифторињо доштам. Хаёлам ин буд, ки баъд аз тамом кардани корњо ба 
Тошканд равам ва дар сари роњ пеши ту биёям. Ин њам нашуд. Њоло дар 
Тошканд њастам, рўзи 15 ўктабр бармегардам ба Сталинобод. Омадан ба 
Панљакент мумкин намешавад, агарчи инро хеле орзў дорам. Медонї ки 
орзў ба љавонон айб нест. Хуб, ба хидмати падару модар саломи фаровон 
бирасон.

Рафиќаат ва духтаратро њам дуои салом, ин аст, ки њама саломат 
бошанд ва як рўзе њама якдигарро бубинем. Хуш ва муваффаќ бош.

Лоњутї.
7/Х-1942

108
Аз москва,

6 октябри 1956
Рафиќи мўњтарам Нерсес!
Пеш аз гирифтани телегроматон рафиќ Ардашер бо телфун ба ман 

хабари хуш дод, ки Шумо дар Маскав будед ва корњоятон бо муваффаќият 
анљом гирифтанд.

Телегроматон, ки расид ман чанд рўзе дар яйлоќ будам, ваќте ба Мас-
кав баргаштам аз рафиќ Ортошис адреси Шуморо пурсидам, ў намедонист, 
ночор ин номачаро ба адреси райкум мефиристам. Умедворам ба Шумо 
би расад.

Ман яќин дорам, ки сахтињо ва фишори зиндагї шуморо на ин ки 
нашикастааст, балки пухтатар намуда.

Муваффаќияти Шуморо аз дилу љон табрик мегўям.
Хидмати падар ва модари ќањрамонатон салом бирасонед.
Тандуруст бошед!
Лоњутї, 6/Х-1956.

109
Аз москва,

8 июл
Несеси азиз! Номаи Шуморо, ки як моњ пеш навишта будед, ман им-

рўз 8 июл хондам. Сабаб ин буд, ки беморї сахт шиддат кард, ба тавре 
ки њељ мактубе ба ман намедоданд. Њоло боз њам аљузаи маргро бо доси 
бе рањмаш фиреб додам ва озод гурехтам.

Рост аст ќадре рафтори Шумо дар њаќи ман бо он дўстии Истонбул 
тафовут пайдо карда буд, лекин ман њељ ваќт нисбат ба шумо иваз на-
шудам. Номаи Шумо маро хеле хушњол кард. Тааљљуб мекунам, ки чунин 
рафиќи хубе мисли Ардашер будани Шуморо дар Маскав ба ман хабар 
надод.

Хуб, айб надорад, агар бори дигар ба Маскав биёед, хонаи моро, ки 
хонаи худатон аст, фаромўш накунед. Чї ќадар хушњол мешудам, агар 
хабар медод, ки бобољон шудаед. Намедонам њамсари Шумо кист ва онро 
аз кадом дарё ба тўр даровардаед, ба ман муфассал бинависед.

Хидмати модари мўњтараматон саломи бародаронаи маро бирасонед. 
Ба рафиќаатон аз рафиќ Бону ва бачањо ба Шумо салом! Аз зиндагонии 
худ муфассалан ба ман бинависед.

Бо саломи бародарї, тандуруст бошед.
Лоњутї.

110
ба Нурматов

Аз москва ба сталинобод,
16 сентябри 1954

Рафиќи азиз Нурматов!
Хати 13 августи шуморо гирифтам. Аз мењрубонии шумо мамнунам. 

Дар хусуси иродаи марњум устод Айнї барои муњаррир шудан ба китоби 
ман њаминро менависам, ки эй кош китоби ман аслан чоп нашавад, ам-
мо фозили бузурги халќи тољик аз дунё чашм намепўшид. Акнун бо 
шадидтарин душмани башар — марг, ки мутаассифона то њоло маѓлубна-
шаванда аст, чї мешавад кард.

Њоло орзуи он марњумро шогирдони ў (агар ќабули зањмат кунанд) 
метавонанд ба амал оранд.

Авф мехоњам, ки материалњоро дер нигоњ доштаам. Сабаби аввалаш 
ин аст, ки хостам бо диќќат онњоро аз назар гузаронам, то ки дар дасти 
шумо дастнависи бехато бошад ва њолати сињњати ман рухсат намедињад, 
ки чунин корњоро хеле зуд анљом дињам.

Сабаби дуввумаш ин ки ба хотири хонандагони тољик баъзе таѓйирот 
(ба ќадри имкон) дар забон ва истилоњоти шеърњои давраи охир, ки дар 
мавзўъњои эронї навиштаам, ба амал овардаам ва барои боќї калимањое, 
ки тољикњо кам истеъмол мекунанд, луѓатча тайёр кардам.

Сабаби охирин ва муњимтарин ин буд, ки мулоњизаи зерин дар зимни 
кор ба назарам расид: китоби ман, ки пас аз чандин сол дар Тољикистон 
чоп мешавад, бењтар буд ки илова бар шеърњои нав шеърњои асосии пеш-
тараро, ки њоло њам актуалї мебошанд, дар бар гирад. Дар Москва китоби 
нави ман ба забони русї аз рўи њамин принцип чоп шудааст (њаљмаш 7-8 
њазор мисраъ). Баъзе асарњое, ки ба ин китоби русї дохил шудааст, њанўз 
як дафъа њам бо хати нави тољикї чоп нашудаанд (Масалан, «Коваи 
оњангар» ва ѓайра). Инак, ман бо ёрии р. Бону, ки хушбахтона аз њоли 
касалї берун омад, макети чунин китобро дуруст кардам, барои шумо 
мефиристам. Агар њоло мехоњед фаќат шеърњои навро чоп кунед, ихтиёр 
ба шумост. Онњоро ман дар мундариља бо аломати сурх нишон додаам. 
Ба њар њол ин макетро њам нигоњ доред бад нест, балки онро дар навбати 
дуввум чоп мекунед.

Китоби маро ба њар њаљме њам ки чоп кунед, орзуи ман ин аст, ки 
шаклаш њар ќадар мехоњед содда, вале нархаш арзон ва тиражаш оммавї 
бошад.

Орзуи дуввуми ман ин аст, ки барои ёрї ба хонандагон, махсусан 
ба љавонон, муќаддима ва тавзењоти муфассал ба китоб њамроњ карда 
шавад. Ин корро мумкин буд, яке аз рафиќоне, ки дар эљодиёти ман кор 
кардаанд, бо супориши нашриёт ба ўњдаи худ бигирад. Барои ин рафиќ 
агар машварате аз ман лозим шавад, мурољиат кунад, фавран љавоб 
медињам.

Бо салом ва эњтиром – Лоњутї
16 сентябри 1954
Шеърњои пештара, ки њанўз бо хати нави тољикї чоп нашудаанд, 

маљбуран бо хати лотинї ба макети китоб даромадаанд, агар лозим шавад 
умед аст касе дар он љо пайдо бишавад, ки бо њисоби ман онњоро бо хати 
нав мошинка кунад.

111
ба з.Г. османова

Аз звенигород ба москва,
10 августи 1956

Дўсти азиз ва бисёр мўњтарам!
Номаи 23/VII-56-и Шумо чанд рўз пеш ба ман расид. Њоло ман та-

моман дар дача зиндагї мекунам. Бештари ваќт сахт бемор мешавам. 

Маросилотро аз хонаи маскавї барои ман мефиристанд. Номаи мењрубони 
Шумо барои њолати бемори ман доруи сињатбахш шуд. Хеле мамнунам. 
Ташаккур!

Фиристодани саводи мухаммас намунаи лутфи махсус ва бузургии 
рўњи Шумо мебошад.

Њам ман ва њам рафиќ Бону њамеша орзуманди дидори Шумо ме-
бошем. Њар ваќт барои Шумо имкони омадан ба дачаи мо бошад, хоњиш-
мандам се рўз пештар ба духтарам Атия бо номераи зер телефон бизанед. 
Ў барои Шумо мошин мефиристад, ташриф биёваред. В 12211 Шуфири 
мо роњро балад аст.

Бону барои кори лозимї ба Маскав рафтааст, зуд бармегардад. Ман 
бо телефон ба ў гуфтам, ки ба Шумо мактуб менависам. Ў хоњиш кард 
сало машро ба Шумо арз кунам.

Бо салом ва эњтиром иродатманд Лоњутї.
10/VIII-56
Звенигород.

112
ба боќї рањимзода

Аз москва ба сталинобод,
3 марти 1949

Бародари азизам Боќї Рањимзода!
Ду рўз пеш хати Шуморо гирифта хондам, аз ёдовариатон бисёр хур-

санд шудам. Ташаккур ба изњори муњаббати Шумо.
Ман њамеша ба покии дил ва истеъдоди шоиронаи Шумо мўътаќид 

будаам. Ин аст, ки њар ваќт чизе аз Шумо дар матбуот мехонам, бар шо-
диям меафзояд. Он чї табъи лоиќи Шуморо тараќќї дода ба такомул 
хоњад расонд, ин аст, ки худписанд нестед ва барои баланд бардоштани 
маданияти худ мекўшед, мехонед, меомўзед, аз пурсидан ор намекунед ва 
бе такя ба ашхоси људогона пеш меравед.

Агар асарњои худро барои ман бифиристед, бо камоли майл назариёти 
худамро дар њаќќи онњо бароятон менависам.

Аз тарафи њамаи оила (бањодињандагон ба осори нафиси Шумо) ба 
Шумо салом ва эњтиром!

Ба њама рафиќон ва дўстон саломи маро таќдим кунед.
Комраво ва тандуруст бошед.
Лоњутї

Боќии азиз!
Тарљума ва асли ин шеъри шеворо, ки илова бар устодї, ширинсуханї 

ва мањорати шоирона, намояндаи барљастаи бузургии рўњ ва софии дили 

Пушкини кабир аст, нисбат ба њуќуќ, ифтихорот ва сарвати милали дигар, 
барои Шумо мефиристам.

Бубинед бо чї фасоњат, бо чї завќу шавќу самимият Саъдии мо ва 
киш вари баргузидаи вай, мардону занони он кишварро мадњ мегўяд. 
Одам њои комил чунинанд. Бояд аз онњо пайравї кард.

Лоњутї

113
ба ромен роллан

Аз москва ба Париж,
2 январи 1936

Рафиќи азиз Ромен Роллан!
Шоири бузурги Эрон Шайхурраис рўзе шунид, ки касе аз кўча суруди 

ўро хонда мегузарад. Аз хурсандї њуш аз сараш парид.
«Ман дигар аз ин дунё чизе намехоњам ва аз марг низ боке надорам — 

гуфт ў ба дўстонаш. — Касе, ки сухани худро аз дањони мардум шунавад, 
њаргиз нахоњад мурд, дар дили мардум зиндаю љовид хоњад монд».

Чунин гуфт Шайхурраис пас аз он ки фаќат як бор суруди худро дар 
кўчаи шањраш аз дањони касе шунид. Ту, Ромен Роллан, аз диёри мо дур 
зиндагї мекунї. Лекин мо, дўстони ту, њар рўзу њар соат аз он шодем, ки 
номи ту, сухани туро дар њама љо, аз заводу фобрикњои серѓавѓои Москва 
сар карда то дењоти дурдасти Помири шўравї аз забони коргарону дењ-
ќонон мешунавем.

Бинобар ин ман имрўз на танњо љашни њафтодсолагиат, балки њаёти 
абадии туро дар дили зањматкашон, ки ту онњоро гарму љўшон ба мубо-
риза ва ѓалаба даъват менамої, табрик мекунам.

Лоњутї
29/1-36
Москва – Барвиха
Санаторияи Кремль

114
Аз москва ба Париж,

1936
Рафиќи азиз Ромен Роллан!
Номаи Шуморо дар истироњатгоњ гирифтам ва онро њамчун бењтарин 

давои шифобахш хондам.
Чањордањ сол пеш аз ин аз чанголи шоњи Эрон халосї ёфтам, аммо 

халќи ман то њол дар ин чангол љабру љафо мекашад. Бо вуљуди ин дар 
ин љо касоне њастанд, ки табрикоти самимона ва гарму љушони Шуморо 

ба онњо метавонам бирасонам. Дар Иттињоди Шўравї халќеро ёфтам, ки 
ба ман њамзабон мебошад — ин халќи тољик аст, инчунин бисёр халќњои 
дигарро ёфтам, ки инќилоби шўравї дар њаќиќат онњоро зинда кардааст.

Умедворам то он рўзе зинда бимонам, ки табрики Шуморо ба халќи 
Эроне, ки монанди халќњои Иттињоди Шўравї озоду хушбахт шавад, ра-
сонида тавонам.

А. Лоњутї

115
ба Г.с. севунц

Аз москва ба ереван,
21 апрели 1955

Гарегин Севиевичи азиз!
Ман фаќат дар рўзњои наздик аз шифохона баромадам ва сабаби ба 

мактуби дўстонаи Шумо дер љавоб навиштанам дар њамин аст. Умедворам, 
ки узри маро бипазиред.

Ман бовар дорам, ки нашри нави китоби Шуморо хонандагони сершу-
моратон бо шавќу њаваси том ќабул хоњанд кард. Ба Шумо дар ин кори 
муњим аз самими ќалб бардамї ва кайфияти хуши эљодї орзумандам.

Барои суханони самимонаатон сипосгузорам. Нияти дар китобатон аз 
шеърњои ман иќтибос оварданатонро танњо чун назари нек ва мењрубонии 
як нафар нависандаи шўравии интернатсионалист, дўсти мардуми Эрон 
ва шеъри он ќабул дорам.

Аз дилу љон тансињатї ва хушбахтии Шуморо хоњонам.
Бародарвор дастатонро мефишорам.
21 апрели соли 1955
Маълумоти хурдакак оид ба исмам: дар маълумотномаи нависандагон 

сањв шудааст, маро Абулќосим Ањмадзода ва ё мухтасаран Ќосим (Гасем) 
Ањмадзода меноманд.

Аз коргарони театри драмавии Сталинобод раф. Мительман шуни-
дам, ки театр мехоњад аз рўи китоби Шумо намоишномае тайёр карда ба 
сањна гузорад, вале намедонад навиштани онро ба кї супорад.

Агар ин орзу, яъне ба забони тољикї намоиш додани «Тењрон» љомаи 
амал мепўшид, бисёр хушњол мешудам.

116
ба мирзо турсунзода

Аз москва ба сталинобод, 15 маи 1951
Мирзољон, салом.
Мактубатонро гирифтам. Мамнун! Якум ин, ки ман аз шумо нахоста 

будам, ки масъалаи «умумиљањонии» рубоиро дар матбуот дохил кунед. 

Фаќат хоњиш карда будам мунаќќиди мўњтарамро аз он огоњ кунед. Дуввум 
ин, ки муќаррар самти шогирдї ба худ доданатон сабаби шармандагии ин 
мўйсафед мешавад. Ин ќадар њам хоксорї ба шумо намезебад. Шумо шо-
гирди халќ, шогирди партияи Ленин-Сталин, монанди њамаи мо шогирди 
Сталини кабир њастед.

Масъалаи саввум ин аст, ки ман дар солњои охир чанд асаре на-
виштаам, тарљумаи онњо дар китобе, ки нашриёти «Нависандагони со-
ветї» чоп карда истодааст, ќабул шуданд. Ман яке аз онњоро, ки тарљу-
мааш њамин рўзњо дар «Дружба народов» чоп шуда баромад, барои шу мо 
мефиристам. Агар ба таври принсип мухолиф нестед ва онро рад наме-
кунед, боќиро њам чоп карда дар машинка мефиристам. Балки дар журнал 
ё рўзномањо онњоро чоп кунонед.

Ба рафиќони њамќалам, ба келин ва навобањои њаќиќатан азизам са-
лом бирасонед.

Тандуруст бошед! Лоњутї.

117
Аз москва ба сталинобод,

14 январи соли 1955
Мирзољон салом!
Баъд аз съезд шумо хеле зуд рафтеду ман натавонистам шеъреро, ки 

ваъда дода будам, ба шумо расонам. Инак, инњоро барои Шумо мефи рис-
тонам: се рубої, се ѓазал, панљ ќитъа ва як достони хурд.

Хоњиши ман аз шумо ин аст, ки агар мумкин шавад, онњоро дар 
ма љалла чоп кунед ва як нусха ба рафиќ Нурматуф бидињед, ки агар ки-
тоби маро чоп мекунад, онњоро ба он илова кунад. Калимањоеро, ки ба 
истилоњи тољикї мухолифанд ё худатон иваз кунед ё ин зањматро ба яке 
аз рафиќони дигар њавола кунед, дар сурате, ки онњоро барои чоп кардан 
дар маљалла лоиќ бидонед.

Боз як хоњиш! Ин љо матбуоти худи Маскавро обуна шудан мумкин 
аст, матбуоти дигарро бояд дар њамон шањре, ки чоп мешаванд, обуна шуд. 
Ба ин сабаб аз шумо хоњиш дорам ба котибаи худ бифармоед рўзномаи 
«Тољикистони сурх» ва «Коммунисти Тољикистон»-ро, маљаллаи «Шарќи 
сурх»-ро барои ман яксола обуна шавад. Агар рафиќ Ниёзї шеърњоеро, 
ки мефиристам чоп кунад, аз гонорари онњо пули рўзномањо ва журналро 
бидињед. Агар не котибаи шумо ба ман бинависад, ки пули онњоро ба 
номи ў бифиристам.

Мебинед ошногї бо ман чї дарди сарњое дорад! Хуб, Мирзољон, 
больше не буду!… Ба рафиќон ва дўстон саломи маро бирасонед. Фарзан-

samstylites
Highlight

дони азизатон ва азизамонро бо модари мўњтарамашон саломи фаровон 
мерасонам.

Бо саломи рафиќона Лоњутї.

118
ба Алї туќумбоев

Аз москва ба Фрунзе,
1955

Дар рўзи сисолагии фаъолияти эљодиат туро аз дилу љон табрик 
мегўям. Истеъдоди фавќулоддаат на танњо дар дили халќи ќирѓиз, балки 
дар дили тамоми халќњои Иттињоди Шўравї тухми муњаббат коштааст. 
Ба ту, асосгузори адабиёти шўравии ќирѓиз умри дароз, тани солим ва 
комё бињои эљодї орзу мекунам. Бародар, дўст ва њамкори азизамро ѓои-
бона оѓўш карда мебўсам.

1955
Лоњутии ту

119
ба Љ. шанбезода

Аз москва ба Хоруѓ,
11 январи 1945

Бародари азизам Шанбезода!
Нома ва шеъри Шуморо гирифтам. Хеле аз ёдоварии шумо хурсанд 

шудам. Миннатдор! Дар бораи тазмини шумо фикри ман ин аст: Иловаи 
банди якум чунон бо асл мувофиќа дорад, ки гўї асар аз гўяндаи воњид 
аст. Агар асли ѓазал аз банда набудї, иловаи шуморо хеле-хеле мадњ мекар-
дам. Офарин. Фаќат ба воситаи такрор шудани ќофияи «об» маслињат 
медињам, ба љои «гашт об», «шуд маљоб» ќабул кунед, агарчи «гашт об» 
равон тар аст.

Банди дуюм: «Шаробу љом бар каф…» шаробро бар каф гирифтан 
маш ѓал аст, аммо љоми шаробро бар каф гирифтан дуруст аст.

Мисраи саввуми ин банд: «Парешон њар тараф гаштем чун зулфи 
паре шонат» ба мисраи асл «Туро дидам шудам…» мувофиќ нест. Он љо 
љамъ, ин љо муфрад. Мазмуни мисраи дуюм такрори мазмуни мисраи 
саввум аст. Пас ба фикри ман, агар каме ба таѓйири љойи мисраъњо ва як-
ду калимаро ќабул кунед, ин банд чунин мешавад:

Ба каф љоми шаробу шоди ёди лаъли хандонат,
Парешон њар тараф гаштам чу гесўи парешонат,
Ба уммеде, ки бинам рўи чун хуршеди тобонат,
Туро дидам…



84

Банди саввум: «Ба лаълат гў…» Аз «лаъл» шумо табиист, ки «лаб»-ро 
дар назар доред. Худи лаб олати гуфтан аст. Пас бо кадом васила ва олат 
ёр ба лаб бигўяд?

Мисраи дуюм: «Дињад бўсаю…» ќадре сабук ва кўњна аст, ки дар 
ѓа зали љиддї сабукї мекунад. Ин тавр баёнњо барои як таронаи шўхї 
бошад, дуруст аст, аммо ин ѓазал ва тазминаш лирикаи покиза ва агар 
мехоњед баёни ишќи муќаддас аст. Ман намегўям дар ишќи муќаддас 
бўсидан њаром аст. Аммо шакли гуфтани он дар шеър берун аз ќоидаи 
матонат аст.

Банди чањорум: ду мисраи аввал хеле дилчаспанд. Дар мисраи саввум 
«агарчанде ки» адабї нест, «агарчи», «гарчи» ва ё «њар чанд» бояд гуфт. 
Мазмунаш бошад ќадре худписандона аст. Агар мегуфтед, масалан: 
«Агарчи дўстонам дар сухан хонанд мумтозам» ё ин ки «Ба васфат гарчи 
мехонанд мардум нуктапардозам» ва ё чизе ба ин мазмун менавиштед, 
бењтар буд…

Агар фикри худамро ошкоро баён кардам, сабабаш ахлоќи шахсї ва 
итминон ба рўи ростдўстии шумо буд. Агар фикрам(ро) ќабул накунед, 
заррае ранљише пайдо нахоњад шуд. Агар хатамро натавонед бихонед, 
бинависед, худам омада бароятон бихонам.

…Ба дўстону рафиќони бадахшонї иродати дурахшон таќдим меку-
нам.

Дасти Шуморо мефишорам.
Лоњутї, 11/1-45

120
ба шомуњаммадов!

Аз москва ба тошканд,
июни 1955

Рафиќи азиз Шомуњаммадуф!
Номаи бистудуввуми моњи май навиштаи шуморо гирифтам. Дар ин 

нома шумо аз ман хоњиш кардаед аќидаи худамро ба таври мухтасар дар 
хусуси халлоќияти адабии устод Эњсони Табарї барои шумо бинависам.

Аз он љо ки мутаассифона, њељ иртиботе бо доираи адабии Эрон 
надошта ва надорам, иттилооти ман рољеъ ба халлоќияти адабии ин 
шахси шариф бисёр мањдуд аст. Гоње чанд мисрае аз дањони мусофирони 
эронї, ки аз роњи Маскав ба Аврупо мерафтанд, ба гўшам мерасид. Дар 
моњи сентобири 1952, ки он фозили гиромї барои иштирок дар Конгураи 
њизби коммунистии СССР ба Москав омада буд, хушбахтии зиёрати ў 
барои ман даст дод. Ашъори баланди ўро аз забони худаш шунидам ва 

дар назм ўро устоди бузурге шинохтам. Шунидани насри ў низ дар гўшам 
аз забони ў лаззати шеъри мавзун ва равон медод.

Имрўз дар байни сипоњи соњибони ќалам, ки дар Эрон инони саманди 
суханро аз мунљалоби њарзадарої, сафсатта ва њазлу хандаи ахлоќї ба сўи 
љодаи васеи мазоёи нисонї печонидаанд, ў — Эњсони Табарї сипањбуд 
аст. Мазмуни нав, шакли нав, тарзи баёни нав — аслињаи тавонои ин 
сипањбуди сухан аст.

Бадбахтона, акнун њељ як аз осори гаронбањои ў дар дастраси ман 
нест, ки ба таври конкрет аз онњо бањс кунам, умед аст, ки рўзе ба ин са-
одат бирасам.

Ман мефањмам, ки дарёро бо баёни ин ки «вусъаташ карона надорад 
ва умќаш ба охир намерасад, нањангонаш дар диловарї аљибанд ва 
амвољи зебояш дилфиреб…» хештанро нодон муаррифї кардан аст. Ба ин 
сабаб ба надоштани аллибї ва лавозимоти ѓаввосї ѓўта хўрдан ба ќаъри 
дарё(ро) пурхатар ва бесамар медонам.

Барои Эњсони Табарї аз самими ќалб умри бисёр ва эљоди осори бе-
шумор орзу дорам. Орзуи халќи Эрон њам њамин аст.

Абулќосим Лоњутї.
Маскав, июни 1955

121
ба ш. њусейнзода

Аз москва ба сталинобод,
11 июни 1949

Мўњтарам ва азиз Шарифљон Њусейнзода!
Дар мактубе, ки ба рафиќ Бону навиштаед, таклиф кардаед, ки ман 

машваратчии тарљумаи Фирдавсї ба забони русї бошам. Аз ин таваљљўњи 
Шумо хеле мамнунам. Ин ифтихори бузургест, ки одам битавонад ба 
нашр ва тасвияи чунин осори бузург аз чунин шоири кабире ба ќадри 
ќувва хидмат кунад.

Дар ин мактуб мехоњам њаќиќати масъаларо содиќона ба Шумо арз 
кунам. Ман забони русиро ба он дараља, ки нукоти муњим, ишорат ва 
киноёт ва мухтасоти дигар забони классикњои форс-тољикро ба мутарљими 
рус бо забони русї њолї кунам, намедонам.

Метавонам бо забони худи асли асар ба мутарљиме, ки ќадре њам 
бошад, забонро донад, нуктањоеро, ки барои вай номафњум аст, бифањ-
монам (охир, ин осор њазор сол умр дорад ва мумкин аст, ки мутарљими 
ин замон бо донистани забон баъзе иштибоњот кунад, ки ќимати асар ё 
забони гўяндаро зарар расонад). Бинобар сабаби арзшуда ман ба њар кас, 

ки бошад ва бихоњад машваратњои маро ба забони тољикї бишнавад, 
такроран арз мекунам: њар кас ки бошад тайёрам машваратњои худро 
бигўям. Агар ин шакли истифода аз маълумоти нолоиќи ман барои ин 
хидмати бузург давлати Тољикистон ќаноатбахш бошад, онро бо маќо-
валаномаи расмї аз тарафи институт бипазирад. Аз дилу љон миннатдори 
мењрубонии Шумо њастам.

Дўстдоратон Лоњутї
Маскав, 11 моњи июни 1949

122
ба рањим Љалил

(1933)
Рафиќи мўњтарам Р. Љалил.
Њамин рўз як ѓазал барои шумо фиристодам, ки бо њавои «Шудам 

бар сурате ошиќ» хонда мешавад.
Ман номи онро «Ханљари ГПУ» гуфта будам. Аммо аз Шумо хоњиш-

мандам, ки ба ивази «Ханљари ГПУ» «Ханљари зањмат» бинависед.
Ба духтари азизам ва њама рафиќон салом бирасонед.
Лоњутї

123
Аз москва ба ленинобод,

15 сентябри 1937
Рафиќи азиз Р. Љалил!
Ду се рўз аст, ки ќадре сињат шуда ба Маскав омадам. Имрўз субњ 

дар газетаи «Правда» хондам, ки духтарони комбинати абрешими Ленин-
обод, њамон духтарони озоду шодеро, ки дида будам – боз њам бо фаранљї 
мегарданд. Хеле мутаассир шудам. Њамин тавр духтарони тољик мехоњанд 
ба духтарони Шарќи мутамаддин роњбарї кунанд? Афсўс!…

Умед аст, ки њам занон ва мардоне, ки ба занон зулм мекунанд (номар-
дон), хатои худро фањмида ин шармандагиро љуброн кунанд. Ман дар 
таъсири хондани ин хабар чањор рубої бадоњатан навиштам. Таассуф, 
ки ин рубоињоро дар идораи нависандањо ва дар њолати машѓулияти кор 
ва гуфтугў бо нависандањо навиштам, ки фурсат ва имконият надоданд, 
бештар нависам.

Хоњишмандам ин рубоињоро дар рўзномаатон айнан дарљ кунед.
Ба њамаи рафиќон, ба њамаи хонавода салом расонед.

124
Аз москва ба ленинобод,

1 октябри 1937
Рафиќи мўњтарам Рањим Љалил!
Масъалаи ба парда даровардани занон ва духтарони озоди Тољи-

кистон беандоза маро мутаассир кардааст. Метавон гуфт, ки бо муваффаќ 
шудан бар ин њаёт – ба фаранљї андохтани занон ходимони фошизм ними 
вазифаи љосусии худро анљом додаанд. Охир зан ними бадани љомеа 
мебошад. Маълум мешавад, ки фурўшандањои ватани сусиёлистї бо ин 
кор хостаанд, ки ними љомеаи моро аз кор биандозанд.

Намедонам коммунистњо, комсомулњо ва колхозчињои болшевик 
чаро ба муборизаи љиддї намедароянд. Магар намебинанд, ки душман аз 
ин роњ њам бар зидди мо мубориза мекунад?

Ростї хеле мутаассир шудам. Хуб, хоњишмандам ин рубоињоро чоп 
кунед.

Бубахшед, ки бо аљала ва асабонигарї менависам.
Бо саломи коммунистї Лоњутї.

125
Аз тошканд ба ленинобод,

8 июни 1941
Рафиќи азизам Рањим Љалил!
Чанде пеш як шеър фиристода зимнан хоњиш карда будам, ки ба 

адреси ман газета фиристонед. То кунун хабаре аз рўзномаи шумо нашуд. 
Боз њам (хоњиши) худро такрор мекунам, ки як раќам рўзномаатонро 
барои ман фиристонед, адрес ин аст:

Ташкент, 3-ая Украинская, 26, Лахути.
Акнун ду шеър фиристодам, агар лоиќ донед, дарљ кунед. Ба рафиќ 

муњаррири масъул ва њама бародарон салом бирасонед. Гулчаро саломи 
падарона бирасонед.

Салом ва муваффаќ бошед!
Лоњутї 8/VI-41

126
Аз москва ба ленинобод,

2 феврали 1948
Рањими азизам, ду рўз аст, ки рухсат додаанд ба кўча бароям… 

«Парии бахт»-ро аз нав кор карда баромадам. То мисраи «Гашт пур он ба 
ѓаллаи «кањњор» њамон тавр мондааст ва дар пеши шумо њаст, њатто ќадре 
аз он чоп шуда буд, ки лутф карда онро бароям фиристодед. Пас ман аз 

фасли дуввум сар карда ба тадриљ бароятон мефиристам. Иљолатан аз 
сањифаи 6 то 25-ро тавассути рафиќ Пўлотуф мефиристам, хоњишмандам, 
ки ба ман бинависед, чоп хоњед кард ё на? Сабаби ин пурсиш он аст, ки аз 
ваќте ки ќисмате аз фасли аввалро дар «Стахановї» чоп кардед, то кунун 
давомашро надидам ва аз шумо хате њам нагирифтам.

Р. Бону камакак аз беморї ва бемордорї ба худ омадааст ва ба тар-
љумаи осори шумо сар кард.

Аз тарафи њамаи мо ба њамаи шумо саломи бародарона ва холисона! 
Духтари азизам ва падари мўњтарамашро махсусан саломи падарона ва 
бародарона бирасонед. Ба њамаи рафиќони редаксия ва дигарон саломи 
фаровон. Бародарат Лоњутї. Ба рафиќ Мирмуллоев ва Бобокалонуф мах-
сус салом бирасонед.

127
Аз москва ба ленинобод,

6 феврали 1948
Азизам Рањим!
Тарљумаи «Ленинободам» ном шеъри шуморо Бону тамом кард. 

Инсоф бояд дод, ки хуб тарљума кардааст. Онро ба мобайни хат барои 
шумо мефиристам. Тарљумаи насрро ду-се маротиба сар кард, вале азбаски 
мутахассиси наср нест, натавонист онро ба таври лоиќ тарљума кунад. Ба 
худаш маъќул нашуд ва намехоњад сифати асари шуморо аз тарљума паст 
кунад, њар шеъреро, ки фиристед, тарљума хоњад кард, аммо наср барои ў 
мушкил аст. Бо вуљуди ин агар исрор дошта бошед, боз њам кўшиш хоњад 
кард тарљума кунад.

Имрўз «Ленинободам»-ро ба «Дружба народов» медињам ва то 
метавонам мекўшам, ки чопаш кунанд. Натиљаро ба шумо менависам, 
албатта, дар он љо њам онро чоп кунонед.

Хоњиши ман аз шумо ин аст, ки дар хусуси «Парии бахт» ба ман ош-
кор бинависед, ки чоп мешавад ё на? Мумкин аст, ки масъалан «коѓаз 
намерасад» ё «ба воситаи ахбор ва материалњои зиёд дар газета љой нест» 
ва аз ин ќабил сабабњо бошад, шумо шарм накунед, ошкоро бинависед, 
ман албатта, мефањмам, ки сабаб тамоман ќонунист ва ранљиш нахоњам 
дошт. Муќаддимаи шуморо њам мунтазирам (агар Тољигиз аслан худи 
асар ё муќаддиманависро рад накарда бошад) ба ман, ки то кунун љавобе 
нанавиштаанд. Мумкин аст, ки дар онњо њам ќоѓаз камї карда бошад.

Ба њамаи рафиќони Ленинобод салом бирасонед. Аз њамаи аъзоёни 
оилаи ман саломи бародарона ва хоњарона ба њамаи аъзоёни оилаи худ 
бирасонед. Агар хат ба ман бинависед, хоњишмандам ном ва фомили 

раиси колхузи ба номи Лоњутї райони Конибодом ва адреси ўро ба ман 
бинависед.

Бо саломи бародарона Лоњутї.
Маскав, 6/II-48.

128
Аз маскав ба ленинобод,

23 апрели 1948
Азизам Рањим, салом!
Ду рўз аст аз санаторї ба хона баргаштам, ба хотири хизмат ба театри 

Тољикистон илтимосњои р. Неъматуллоевро (ор нест) ќабул карда давоми 
муолиљаро тамом нанамуда ба хона омадам, ки тарљумаи «Ром шудани 
зани саркаш» ном асари Шекспирро барои театр тайёр кунам.

Охирин варианти «Парии бахт»-ро кайњо шуд фиристодем, лекин 
панљ раќами рўзнома, ки аз «Парии бахт» чизе дар он дарљ шавад, њељ 
нагирифтаем. Ба љуз дафъа, ки ниме аз муќаддима дар он чоп шуда буд. 
Навишта будед, ки 8-уми њамин моњ ќадре сањифа мефиристед, бисёр 
миннатдорам, лекин онро њам њанўз нагирифтаам.

Рўзи 8 моњи май ба тарафи Тошканд њаракат мекунам, умед аст, 
ки байни иштироккунандагон дар юбилеи Навої шуморо бубинам. Аз 
фи ристодани справка хеле мамнунам. Дар Тошканд бо шумо машварат 
мекунем, кадом аз осори шуморо дар Маскав тарљума кунонам.

Ба рафиќони мўњтарам Њољї Содиќ, Мирмуллоев, њазрати Бањлул-
зода, ба рафиќони редаксия ва дигарон салом бирасонед.

Нури чашмам духтари азизам Розия ва наваю наводаи ширинам 
салом бирасонед.

Дўстатон Лоњутї. Маскав, 23/IV-48
Аз Бонуям ва бачањоям ба њамаи шумо салом ва арзи эњтиром!

129
Аз москва ба ленинобод,

17 июли 1948
Рањими азизам!
Аз тамоми дилу љон шуморо ба гирифтани нишони зањмат табрик 

мекунам. Бовар кунед, ки барои тамоми аъзои хонаводаи ман орден 
гирифтан иди бузурге шуд, њазорон бор табрик кунам боз њам кам аст.

Њоло ман дар Боравихо сонотурии Кремль муолиља карда истодаам 
(аз њамон касал дар Сталинобод њанўз сињат нашудаам). Имрўз Бону 
барои ман мазмуни хати шуморо бо телефун њикоят кард. Аз мактуб 
навиштанатон бисёр мамнунам. Њамроњи Бону ќарор кардем, ки оњиста-

оњиста аз шеърњои шумо як китобча бо тарљумаи русї њозир кунад. Шеъри 
«Ленинободам»-ро ба «Дружба народов» додам ва аз онњо ќавл гирифтам, 
ки дар нумраи 3 журналашон онро чоп кунанд, њама онро меписанданд.

Дар ин муддат, ки бемор хобида будам, дар «Парии бахт» боз њам 
кор кардам. Охирин нусхаро Бону барои шумо мефиристад. Ба духтари 
чун љон азизам ва фарзандони ширини ширинатон саломи падарона ва 
бобої мефиристам.

Хоњишмандам ба Мирмуллоев саломи махсус бирасонед.
Аз таги дил шуморо мебўсам ва тандурустии њамаатонро орзумандам. 

Ба њамаи рафиќони редаксия ва дигарон саломњои гарм ва табрикњои 
самимона.

Аз берангии мураккаб узр мехоњам. Мураккаби бемористон аз ин 
рангинтар намешавад. Хайр, муваффаќ бошед. Лоњутї.

17/VII-48.
Боровихо.

130
Аз москва ба ленинобод,

(1948)
Азизам Рањим!
Хати шумо ва аксњоро гирифтам, бисёр миннатдорам. Як-ду рўз аст 

сињњатиям камтар дуруст шуда истодааст. Аз рўзњои беморї истифода 
карда дар «Парии бахт» боз њам кор кардам, ба зудї як нусхаи онро 
бароятон мефиристам. Иљолатан сањнаи «Тўхтасун»-ро ки тамоман 
аз нав навиштам ва охирсуханро њам иваз кардам, бароятон бо ин хат 
мефиристам. Чоп кардани асарњои тољикї барои ман хеле душвор аст, 
мо шинка надорам, онњоро бо мошинкаи русї чоп мекунам, њарфњо ва ало-
матњои тољикї ё бо даст илова мекунам ва ё дар худи мошинка бо азоби 
зиёд як навъ дуруст мекунам.

Сабаб ин аст ки натавонистам њамаро якбора бифиристам. Асарњои 
шуморо Бону, албатта, тарљума мекунад. Њоло ў њам давраи гриппро гуза-
ронидааст. Як ду раќам газетаи «Њаќиќати Ленинобод»-ро гирифтам. Рањ-
мат! Дар якеашон ќадре аз шурўи «Парии бахт» чоп шудааст ва як шеъри 
хуби рафиќ Шукўњї. Дар хусуси ин шеър ба худаш навиштам. Њанўз аз 
азобњое, ки дар Ленинобод ба худ ва оилаатон додам, њам шарманда ва 
њам шукргузорам. Албатта бе он таваљљўњ ва мењрубонии фарзандонаи 
шумо ва духтари азизам Розияхон аз чанги беморї ба он сахтї халос 
намешудам. Њанўз аз Сталинобод пул нагирифтаам. Агар силаи шеърњо, 
яъне «Парии бахт» ба ман бирасад, ёрдами калон аст. Ба њамаи рафиќон 
салом бирасонед. Хеле хушњолам, ки ин аксро фиристодед. Ман дар 

миёни аъзоњои хонаводаи шумо худро бо хурсандии тамом мебинам. Хуб 
ёдгорест. Бачањоро салом бирасонед. Бо Рустам боз њам як рўз гўштин 
мегирем. Њоло дар Маскав ќувват љамъ карда истодаам, агар авќот кам 
хўрда, ўро зер хоњам кард. Аз пеш инро хабар медињам, ки фиреб нашавад. 
Ња! Бигзор бидонад. Ба духтарам аз тарафи ман ва њамаи оилаам салом 
бирасонед.

Бо саломи бародарї Лоњутї.

131
Аз москва ба ленинобод,

4 августи 1949
Рањими азизам. Рўзи 2 моњи август аз Рига баргаштем. Дар он љо як 

чароѓовеза дидам. Ба ёди утоќи шумо афтодам ва онро харида тавассути 
Гувортин ном як ошноям барои шумо фиристодам. Умед аст, ки онро ме-
гиред ва саќфи зебои утоќро равшан мекунед. Бубахшед, бародарљон бењ-
тарашро фиристодан барои ман мумкин набуд. Хеле шарманда шу дам.

Ба тамоми ањли хона ва дўстон салом бирасонед. Аз фиристодани 
гонорар бисёр мамнунам.

Кошки худи асарро дар рўзномаатон медидам. Хеле хоњиш дорам 
масъалаи муќаддимаи «Парии бахт»-ро ба ман бинависед, чї шуд? Навиш-
тед ё на? Агар навишта фиристодаед, ќабул карданд ё на? Ман њељ хабар 
на дорам.

Бо саломи бародарї Лоњутї.

133
ба адиби њинд

Аз москва
28 маи 1953

Дўсти азиз!
Азбаски солњои охир на дар Тољикистон, балки дар Москва зиндагї 

мекунам, (инро саломатиам таќозо дорад), мактуби шуморо мутаассифона, 
дер гирифтам. Бинобар ин умедворам, ки барои дер посух гардониданам 
маро маъзур доред. Мактуби Шумо дар дили ман эњсоси гармеро падид 
овард. Барои он, инчунин барои тўњфаи бародаронаатон аз самими дил 
ташаккур мегўям.

Њоло бо ёрии рафиќоне, ки забони шуморо медонанд, бо китоби 
«Ваќте ки занљирњо гусаста мешаванд» шиносої пайдо карда истодаам, 
баъд албатта, аќидаи худро рољеъ ба ин китоб менависам, хоњиши шуморо 
иљро мекунам. Умедворам, ки хоњиши худамро низ иљро кунам, яъне бо 

роњи тарљума ба забони модарии ман хонандагони бештареро шинос на-
моям.

Дар сањифањои китоб бисёр калимањои шинос ба назар мерасанд. 
Дар як худи муќоваи он дар зери сурати Шумо аз исматон ва сарлавњаи он 
чи ќадар чунин калимањоро пайдо кардам. Масалан калимаи «адиб» ва 
ѓайрањо. Вале аз калимањо дида дили моро дигар забони умумї — забони 
њис ва ѓояњо бештар ба њам ќариб гардонидааст. Моро муњаббат ба мар-
думи зањматкаш ва кинаю нафрат нисбат ба душманони он муттањид ме-
намояд.

Ранљу алами ватани Шумо дар дили одамони шўравї њамдардии 
амиќе бедор мекунад, шавќу њаваси онњо нисбат ба таќдири он хеле зиёд 
аст. Ман борњо мушоњида кардаам, ки одамони тасодуфан рўбарў омада, 
зањматкашони ќаторї дар дасти ман китоби Пальм Датта «Њиндустони 
имрўз»-ро дида бо шавќу њавас ба он нигоњ мекарданд ва мепурсиданд, ки 
аз куљо чунин китобро ба даст оварда хондан мумкин аст.

Мо нисбат ба маданияти ќадимии Шумо эњтироми зиёде дорем. Шабе, 
ки ба ман хушбахтие даст доду дар Москва баромади намояндагони санъ-
ати миллии ба худ хоси Шуморо тамошо кардам, чун яке аз дурахшонтарин 
хотирањои њаёти ман наќш бастааст.

Шумо ва рафиќони Шумо дар шароити душвор, чунон ки навиштаед, 
љонфидоёна мењнат карда кори бузурги фоиданокеро ба иљро расонида 
истодаед. Шумо суботкорона, монда нашуда шуури пањлавони занљирбанд 
— халќи чањорсад миллионаи њиндро бедор карда истодаед. Рўзе, ки ин 
халќ занљирњои худро саросар пора мекунад, барои тамоми инсоният рўзи 
шодии бузург хоњад шуд.

Дар китоби «Мунтахабот»-и ман ки ба Шумо дўстона мефиристонам, 
шеъре мављуд аст, ки соли 1923 навишта шуда, њусни таваљљўњи маро ба 
мамлакати Шумо ва зањматкашони љафодидаи он ифода мекунад. Дар 
китобе, ки њоло ба нашр тањия карда истодаам, ду шеъре дохил мешаванд, 
ки ба муборизаи имрўзаи халќи бедоршудаистодаи Шумо бахшида 
шудааст.

Маро истеъдоди серќирраи Шумо, ки њам дар назм, њам дар наср ва 
њам дар драматургия зуњур кардааст, ба ваљд меорад. Оё Шумо имконият 
доред, ки пьесањоятонро дар ягон љое ба сањна гузоред? Донистани ин 
маро бисёр хушњол мекард.

Ман асосан шоирам, вале Театри давлатии опера ва балети Тољи-
кистон аз рўи либреттои ман операеро ба сањна гузошт. Шояд донистани 
ин ба Шумо мароќовар бошад, дар љумњурияте, ки 30 сол муќаддам 
аз ин мардумаш саросар бесавод буд, њоло дар баробари пиесањои 
нависандагони тољик, тарљумањои чунин дурдонањои драматургияи рус 
чун «Ревизор»-и Гоголро тамошо мекунанд. Театри драмавии тољикї 



фољиањои Шекспирро (дар тарљумаи ман ва С. Бону) ба сањна мегузорад. 
Мо аввалин чунин тарљумаи худро («Отелло»-ро) дар наср анљом додем, 
зеро дар адабиёти мо шакли шеърии мувофиќ њанўз кор карда нашуда 
буд, вале баъдтар барои тарљумаи «Ромео ва Љульетта» ва «Шоњ Лир» 
воситањоеро пайдо кардем, ки Шекспирро ба забони шеър ифода карда 
тавонад.

Ман он душворињоеро, ки ба Шумо паси сар кардан лозим меояд, 
хуб мефањмам, зеро нисфи аввали умри худро (Шумо инро метавонед 
аз тарљумаи њоли ман дониста гиред) дар шароити ба зиндагии шумо 
монанд, дар зери љабру зулми ќуввањои сиёњ, ки имрўз ватани Шуморо 
ба фиѓон овардааст, гузаронидаам. Ба шумо, бародари азиз, дар ин кори 
бошараф аз дилу љон комёбињо хоњонам.

Барои аќлу дили њамдиёронатон муборизаро давом дињед, ба селоби 
адабиёти бесалиќаи америкої асарњои поку аз рўи виљдон эљодшудаи 
худро муќобил гузоред, ба бародаронатон роњи ѓалабаро нишон дињед. 
Бовар кунед, ки халќи аз занљири асорат рањої ёфта корномаи беѓаразонаи 
Шуморо фаромўш нахоњад кард. Шумо љавонед ва ман хоњони онам ва 
умедворам, ки ќисми зиёди умри Шумо дар Њиндустони озод ва ягона, 
дар Њиндустоне, ки хушбахтии худро бо дастони худ бунёд хоњад кард, 
хоњад гузашт.

Дастатонро сахт мефишорам. Агар рољеъ ба кору бори Шумо ва 
дўстонатон бештар маълумот медоштам ва ё аз асарњоятон боз чизеро ба 
даст меовардам, хеле хушњол мешудам.

тАВзењот

1. Аввалин бор дар китоби «Мукотибаи Садриддин Айнї ва Абул-
ќосим Лоњутї» дар шакли мухтасар чоп шудааст.

Матни асосї: Архив, фонди 18
Ду ариза — ин љо муаллиф мактубро дар назар дорад. Саидризо 

Ализода (1886-1937) — инќилобчї, маорифпарвар, рўзноманигор ва олими 
тољик; Имомуф — Чинор Имомов, яке аз кормандони масъули љумњурият 
дар он солњо, Љабборї — Шароф Љабборї, муовини мудири онваќтаи 
Нашриёти давлатии Тољикистон. «Кремль» — достони Абулќосим 
Лоњутї, ки аввалин бор соли 1923 дар Москва ва соли 1927 дубора дар 
Душанбе чоп шудааст. Ин љо нашри дуюм дар назар аст. Њасанзода — 
Чингиз Њасанзода (1900 – 13 июли 1938) – аз муњољирони эронї, корманди 
рўзномаи «Тољикистони сурх» дар он солњо. Ќиблагоњї Махсум — шояд 
Олимхон Махсуми Хуљандї, шарикдарси мадрасагии устод Айнї бошад. 
Холидаљон (1923-1986) — духтари Садриддин Айнї, адабиётшинос.

2. Аввалин бор дар китоби «Мукотибаи Садриддин ва Абулќосим 
Лоњутї» чоп шудааст.

Матни асосї: Архив, фонди 18.
Муњиддинов Абдулќодир (ваф. 1934) — яке аз ходимони барљастаи 

давлатии Тољикистон дар он солњо, раиси Кумитаи Инќилобии Марказии 
љумњурии Бухоро:

Мунзим — Мирзо Абдулвоњид (1877-1934) шоири шўравии тољик, 
дўсти Садриддин Айнї.

3. Сарчашмањои матн: Архив, ф. 18; «Куллиёт», љ. 6; «Мукотибаи Сад-
риддин Айнї ва Аблуќосим Лоњутї».

Матни асосї: Архив, ф. 18.
Бертельс — Евгений Эдуардович (1890-1957), шарќшиноси машњури 

рус, узви вобастаи АУ СССР, узви фахрии АУ Тољикистон, ходими 
хизматнишондодаи илми РСС Тољикистон. «Намунаи адабиёти тољик» 
— асари Садриддин Айнї, ки соли 1926 бо сарсухани Абулќосим Лоњутї 
дар Москва чоп шудааст. Худашон њоло як китоб рољеъ ба адабиёти Эрон 
менависанд — ин китоб «Очерки истории персидской литературы» ном 
дорад, ки соли 1928 чоп шуда буд.

Ака Њасан — Њасан Ирфон (1990-1973), нависанда ва тарљумони 
тољик.

Як ѓазал — ѓазал дар «Овози тољик», ки дар зери он «Пешкаш ба 
ља ноби Мовандї» навишта шуда бошад, пайдо нашуд. «Адабиёти сурх» 
— маљмўаи шеърњои Абулќосим Лоњутї, ки соли 1927 дуввум бор нашр 
шуда буд. «Кремль» — маљмўаи «Кремль» ва рубоиёт» дар назар аст, ки 
соли 1927 нашр шуда буд. Камолљон — Камол Айнї, писари Садриддин 
Айнї, адабиётшинос.

4. Сарчашмањои матн: Архив, фонди 18; «Куллиёт», љ. 6; «Мукотибаи 
Садриддин Айнї ва Абулќосим Лоњутї».

Матни асосї: Архив, фонди 18.
Чанд дастовез рољеъ ба њамон китоб — муаллиф шояд таќризњои доир 

ба «Намунаи адабиёти тољик»-и устод Айниро дар назар дорад, ки дар 
матбуоти Эрон чоп шудааст. Нашриёт — Нашриёти Марказии халќњои 
СССР, ки «Намунаи адабиёти тољик» дар он љо чоп шудааст. Зењнї — 
Тўраќул Нарзиќулов Зењнї (1891-1983), шоир ва олими тољик.

5. Сарчашмањои матн: Архив, фонди 18; Куллиёт, љ. 6; «Мукотибаи 
Садриддин Айнї ва Абулќосим Лоњутї».

Матни асосї: Архив, фонди 18.
Аммо чї чора, ки беморї (дар натиљаи хиёнат ва љинояти корњои 

чоплусонаи душманони дўстнамо) кори худро карда… — Рўзномаи «Тољи-
кистони сурх», 1932, №23, 8 октябр ќарори зерини комиссияи назоратии 
байналмилалиро доир ба Лоњутї аз рўзномаи «Правда» гирифта чоп кар-
дааст:

«1. Айбњое, ки аз тарафи баъзе гўяндагони эронї ба муќобили рафиќ 
Лоњутї дар бораи гузаштаи ў то ба фирќаи коммунистї дохил шудани 
рафиќ Лоњутї ба амал омада буд, беасос њисоб карда шавад.

2. Њељ навъ гунањгории рафиќ Лоњутї чун коммунист дар ваќти ба 
фирќа гузаштан дар кумитаи контролии байналмилалї исбот карда на-
шудааст.

3. Ба рафиќони эронї таклиф карда шавад, ки минбаъд дар бораи 
ра фиќ Лоњутї пањн кардани гуфтугўњои беасос ва њуљум карданро бас ку-
нанд.

4. Ќайд карда шавад, ки аз тарафи кумитаи фирќаи Эрон ба кори ра-
фиќ Лоњутї диќќати махсус дода нашуда ва њуљљатњои рафиќ Лоњутиро, 
ки барои беэътибор намононидани гуфтугўњои гузашта ќувват дошт, аз 
назар нагузаронидааст».

Шояд Лоњутї «душманони дўстнамо» гуфта пањнкунандагони чунин 
овозањоро, ки боиси ба амал омадани чунин ќарори комиссияи назорати 
байналмилалї гардидааст, дар назар дошта бошад.

5. Як љумла аз охири мактуб кўр шудааст, бинобар ин се нуќта гу-
зошта шуд. Рањим — Рањим Њошим (1908-1993) олим ва тарчумони шў-
равии тољик.

6. Сарчашмањои матн: Архив, фонди 18; «Мукотибаи Садриддин 
Айнї ва Абулќосим Лоњутї».

Матни асосї: Архив, фонди 18.
7. Сарчашмањои матн: Архив, фонди 18.
Санаи ин мактуб июли 1930 тахмин карда шуд, зеро дар он сухан дар 

бораи Самарќанд рафтани «яке аз коркунони байналмилалї» меравад. 
Дар мактуби аз ин пеш фиристодаи муаллиф, яъне 4 июли 1930 низ њамин 
матлаб баён ёфта буд. Инчунин дар мактуб гуфта шудааст, ки он рафиќ 
аввали август ба Самарќанд рафтанї аст.

8. Сарчашмањои матн: Архив, фонди 18, Куллиёт, љ. 6; «Мукотибаи 
Садриддин Айнї ва Абулќосим Лоњутї».

Матни асосї: Архив, фонди 18.
«Малая советская энциклопедия» — нашри дуюми он дар назар аст, ки 

соли 1933 то 1940 ва 1947 дар II љилд ба табъ расида буд. Маќолаи Лоњутї 
рољеъ ба Айнї дар љилди I, Москва, изд-во «Советская энциклопедия», 
1933, стр. 205 чоп шудааст.

9. Сарчашмањои матн: Архив, фонди 18; «Куллиёт», љ. 6; «Мукотибаи 
Садриддин Айнї ва Абулќосим Лоњутї».

Матни асосї: Куллиёт, љ. 6.
Нишони Сурхи Зањмат — 18 октябри соли 1931 њукумати Тољикистон 

устод Айниро бо ордени Байраќи Сурхи Мењнат сарфароз карда буд.
10. Сарчашмаи матн: Архив, фонди 18.
Ин шеърро, ки фиристодам, — кадом шеър буданаш маълум нашуд.
Садрулин — (Хољаев) Шањобуддин (1902-1982), дар он солњо кор-

манди матбуот.
11. Сарчашмањои матн: Архив, фонди 18, «Мукотибаи Садриддин Ай-

нї ва Абулќосим Лоњутї».
Матни асосї: Архив, фонди 18.
Ин љо барои корректории китобам омадам — китоби «Адабиёти сурх» 

дар назар аст. Дар он солњо як ќисми китобњои Нашр. Давл. Тољикистон 
дар Семфирепол чоп мешуд.

12. Сарчашмаи матн: Архив, фонди 18.
Расулї — Маъруф Расулї (ваф. 1937) — корманди масъули њизб ва 

мат буот.
Шеъри «Ба Сталин» бо номи «Нохудо» чоп шудааст. Ниг.: «Девони 

Ло њутї», 1938, сањ. 269.
13. Сарчашмаи матн: Архив, фонди 18.

Мактуби аз Симфирополь фиристодаи Лоњутї 20 ноябри 1932 на-
вишта шудааст, бинобар ин санаи таълифи ин мактуб охири ноябр ё ав-
вали декабри 1932 тахмин карда шуд.

14. Сарчашмаи матн: Архив, фонди 18.
Аминзода — Муњиддин Аминзода (1904-1966) шоири тољик.
15. Сарчашмаи матн: Архив, фонди 18.
Дар ин мактуб Муњиддинов Абдулќодир ёдовар шудааст. Муњиддинов 

соли 1934 парронда шудааст, бинобар ин тахмин кардан мумкин аст, 
мактуб то соли 1934 навишта шудааст.

16. Сарчашмаи матн: Рўзн. «Тољикистони сурх», 1935, 3 январ.
17. Сарчашмаи матн: Архив, фонди 18.
Дар поёни ин мактуб раќами 29 гузошта шуда, моњ ва соли таълифи 

он оварда нашудааст. Аз рўи мактуби љавобии устод Айнї санаи таълифи 
он «29 октябри 1937» муќаррар гардид. Устод Айнї дар мактуби худ аз 6 
ноябри соли 1937 чунин навиштааст: «Хати 29-уми ўктабир навиштаатонро 
5 нўябир гирифтам.

«Яке аз сабабњо ин буд, ки дар Тошканд масъалаи маќолањои рољеъ 
ба Шуморо дар газетањо хонда, бо рафиќони марбута машварат кардам» 
— соли 1937 дар рўзномаи вилоятии Самарќанд рољеъ ба устод Айнї тањти 
унвони «Садои акка аз лонаи душман» маќолаи саропо тўњматангезе чоп 
шуд. Дар ин маќола эљодиёти устод Айниро тамоман нодуруст маънидод 
карда, асарњои ўро асарњои ба њокимияти шўравї душманона ва худи 
устодро душмани синфї номида буданд.

18. Сарчашмаи матн: Архив, фонди 18.
Дар «Куллиёт», љ. 6 ва «Мукотиба» порае аз ин мактуб чоп шудааст. 

Санаи таълифи ин мактуб аз «Куллиёт» ва мактуби љавобии устод Айнї 
муќаррар гардид.

Мактуби аввалини Шуморо, ки гирифтам… — устод Айнї дар мак-
туби худ аз 6-уми ноябри соли 1937 дар бораи тўњматњои дар њаќќи ў дар 
мат буот чоп шуда (Ниг. тавз. 17) ва бегуноњии худ сухан ронда аз устод 
Ло њутї илтимос кардааст, ки ба ў ёрї расонад. Устод Айнї, аз љумла 
чунин навиштааст:

«Ман аризаи навиштаи худро мехостам ба русї перевод кунонида ба 
ЦК Ўзбекистон, Тољикистон ва њам ба правленияи Союзи нависандагони 
советии СССР фиристонам. Аммо дидам, ки касе нест ин аризаи дуру-
дарозро дар ин ваќт ба ман ба русї перевод карда дињад. Бинобар ин он 
аризаро ба њамон њоли тољикї ва арабиаш ба Шумо фиристодам, ки дар 
ваќ ти тафтиши кори ман ба Союз перевод карда, ё маъниашро фањмонда 
хоњед дод».

Дар њошияи ин номаи устод Айнї бо хати устод Лоњутї суханони 
зарин сабт ёфтааст:

«Аризаи рафиќ Айнї навиштагиро (30 сањифа) рафиќ Бону ба русї 
тарљума кард ва ман як нусхаи онро бо истидъои худам бањри ёрї ба вай ба 
Кумитаи Марказї додам, якеро ба Њукумат дар секретариёти Иттифоќи 
Нависандагони Советї маърўза карда, бегуноњии ин пири мўњтарамро 
гуфтам ва хидматњои ўро баён кардам. Ман бо телефон пурсидам, маълум 
шуд, ки аризаи мўњтарам Айнї ба дасти рањбари мењрубони мо (И.В. 
Сталин – Х.О) расида».

Прутупупуф — Дмитрий Захарович Протопопов (тав. 1897) ходими 
партиявї ва давлатии шўравї, солњои 1936-46 котиби якуми ПК(б) 
Тољикистон буд.

19. Сарчашмаи матн: Архив, фонди 18.
Санаи таълифи ни мактуб аз мактуби љавобии устод Айнї аз 2 июли 

1938 муайян карда шуд.
Дар мактуби 17 май… — мутаассифона ин мактуби устод Лоњутї дар 

дасти мо нест.
20. Сарчашмаи матн: Архив, фонди 18.
Ин мактуб љавоби мактуби С. Айнї, ки 8 майи соли 1938 навишта 

шудааст. Пас санаи таълифи онро май-июни 1938 тахмин кардан мумкин 
аст. Масъалаи дигар мавзўи баргардонидани номи колхоз… — С. Айнї 
дар њамон мактуб доир ба ин масъала навиштааст: «… дар Хуљанд як 
колхузро, ки ба номи Шумо «Лоњутї» будааст, бо як провокатсия номи 
Шуморо аз вай гирифта ба номи «Димитруф» мондаанд ва њол он ки дар 
Сталинобод театр, кўча ва колхузњо ба номи Шумо барќарор аст».

Рољеъ ба Дењотї бошад — С. Айнї навиштааст: «Дар њамин рўзњо касе 
аз коркунони нашриёти Самарќанд омад, мегўяд, ки аз тарафи Тољлит, 
њам отдели печати ЦК фармуданд, ки асарњои Айниро дар китобњои 
мактаб дароред. Баъд аз даровардан, боз касе, намедонам аз куљо бо 
телефон гуфт, ки њозир асарњои Айниро нигоњ дошта истед, албатта, ин 
провокатсия аст. Сиёсати партия дар Ўзбекистон дигару дар Тољикистон 
дигар намешавад, хусусан дар њаќќи шахсњо ва асарњо.

Бадии ањволи Тољикистон дар њаќќи нависандагон дар он љост, ки 
дар Союзи Нависандагон каси дуруст нест. Танњо Шанбезода раис аст, 
ки вай танњост. Нависандагони љавон ба пеши Шанбезода омада таклиф 
кардаанд, ки маљлиси расмї љеѓ зада Айниро фош кардан даркор аст. 
Шанбезода љавоб додааст, ки агар билети партиявии маро зи дастам 
гиранд њам то ягон њуљљати расмие, ки исбот шуда бошад, ба дасти ман 
нарасад, ман ин корро нахоњам кард.

Котиби Союз Дењотист, ки ба вай чї ном доданро худам њам наме-
донам. Агар дўсти ман гўям бояд «дўсти нодонам гўям, ки аз душмани 
до но бадтар аст».

Дењотї — Абдусалом Пирмуњаммадзода (1911-1962) шоир ва нависан-
даи шўравии тољик.

21. Сарчашмаи матн: Архив, фонди 18.
Дар ин мактуб низ сухан дар бораи налогњои давраи амирї меравад, 

ки Лоњутї дар мактуби аз 9 июни соли 1938 тавзењи онро аз Айнї илтимос 
карда буд. Пас ин мактуб моњи июн ва ё аввали июли соли 1938 навишта 
шудааст.

22. Сарчашмањои матн: Архив, фонди 18; «Куллиёт» љ.6; «Мукотибаи 
Садриддин Айнї ва Абулќосим Лоњутї».

Матни асосї: Архив, фонди 18.
23. Сарчашмаи матн: Архив, фонди 18; «Куллиёт», љ. 6; «Мукотибаи 

Садриддин Айнї ва Абулќосим Лоњутї».
Матни асосї: Архив, фонди 18.
24. Сарчашмаи матн: Архив, фонди 18; «Куллиёт», љ. 6; «Мукотибаи 

Садриддин Айнї ва Абулќосим Лоњутї».
Матни асосї: Архив, фонди 18.
Соли таълифи мактуб аз «Куллиёт», љ. 6 гирифта шуд. Ба давом додани 

пйеса ва навиштани сенария сар кардам — Лоњутї бо номи «Бињишт» доир 
ба гузашта ва имрўзи Тољикистон пйесаи манзуме навиштанї будааст, 
аммо онро ба анљом нарасонидааст. Танњо баъзе сурудњо аз он пйеса дар 
љилди 6 «Куллиёт»-и ў чоп шудаанд. Вале ба навиштани чи гуна сенария 
шурўъ кардани ў њоло маълум нест. Гевак — Гев, писари Лоњутї. Китоби 
худро ба Шумо таќдим накардам — Муаллиф шояд «Девони Лоњутї»-ро, 
ки соли 1938 аз чоп баромадааст, дар назар дошта бошад.

25. Сарчашмаи матн: Архив, фонди 18; «Мукотибаи Садриддин Айнї 
ва Абулќосим Лоњутї».

Матни асосї: Архив, фонди 18.
Билети аъзогї — Билети аъзои Иттифоќи Нависандагони СССР, ки 

њоло дар музеи С. Айнї нигоњ дошта мешавад.
26. Сарчашмањои матн: Архив, фонди 18; «Куллиёт», љ. 6; «Мукотибаи 

Садриддин Айнї ва Абулќосим Лоњутї».
Матни асосї: Архив, фонди 18.
Ѓазали «Ёр аз дили ман хабар надорад» — ин ѓазали классикї дар 

либреттои «Шўриши Восеъ»-и М. Турсунзода ва А. Дењотї истифода 
шудааст ва аз чор байт иборат аст. Инак, баъд аз ба итмом расидани 
либретто бастакор С. Баласанян талаб кардааст, ки ба он се байти дигар 
илова шавад. А. Дењотї ба устод Лоњутї мурољиат кардааст.

Байтњои зерин:
Ё васли ту ќисмати башар нест,
Ё толеи ман њунар надорад…
Ё мавсими сабри ман хазон шуд,
Ё нахли умед бар надорад.

бо баъзе таѓйирот дар либреттои «Шўриши Восеъ» истифода шудааст. 
Дар мисраи якум ба љои «ќисмати башар» «толеи башар» ва дар мисраи 
чорум ба љои «нахли умед» «боѓи умед» оварда шудааст.

«Достони гул» - Ниг. «Девони Лоњутї», китоби дуюм, сањ. 130.
27. Сарчашмањои матн: Архив, фонди 18. «Куллиёт», љ.6; «Мукотибаи 

Садриддин Айнї ва Абулќосим Лоњутї».
Матни асосї: Архив, фонди 18.
Ѓазалро, инак, тамом карда бароятон мефиристам. — Ѓазали «Љуз 

ишќ љањон њунар надорад» дар назар аст. Ниг.: «Куллиёт», љ. 2, сањ. 187.
28. Сарчашмањои матн: Архив, фонди 18. «Куллиёт», љ. 6; «Мукотибаи 

Садриддин Айнї ва Абулќосим Лоњутї».
Матни асосї: Архив, фонди 18.
Љавонони шоири тољик бо нишонњои давлатии шўрої сарафроз 

шуданд. — Бо укази Президиуми Шўрои Олии СССР аз 1-уми феврали 
соли 1939 М. Турсунзода бо ордени «Байроќи Сурхи Мењнат», А. Дењотї 
ва М. Рањимї бо ордени «Нишони фахрї» мукофотонида шуданд.

Як нусхаи нав аз ѓазали навро мефиристам — Ин њамон ѓазали «Љуз 
ишќ љањон њунар надорад» аст, ки байтњои он ба тартиби дигар паси њам 
чида шудаанд.

29. Сарчашмањои матн: Архив, фонди 18. «Куллиёт», љ. 6; «Мукотибаи 
Садриддин Айнї ва Абулќосим Лоњутї».

Матни асосї: Архив, фонди 18.
Соли таълифи ин мактуб сањван дар «Куллиёт» 1940 рафтааст. «Ё 

ќалъаи васл дар надорад» — яке аз мисраъњои ѓазали «Љуз ишќ љањон њу-
нар надорад». Ниг.: «Куллиёт», љ.2, сањ. 187.

Оид ба ин ѓазал устод Айнї дар мактуби худ аз 11 феврали 1939 чунин 
навиштааст: «Ё бар рухи ман намешавад боз, Ё ќалъаи васл дар надорад» 
њарчанд аз љињати шеърият мисли њамќаторони худ дар пояи аълост ва 
њарчанд мутолиакунандагони холис мефањманд, ки гап дар бораи ишќ, 
меравад, дар ин ѓазал мувофиќ нест. Ин бояд дар ќатори он байтњое, 
ки барои ѓазали људогона мондаед, дароварда шавад. Ё ин ки дар љои 
калимаи «бахт» калимаи «васл» дароварда ба ин тариќа: «Ё бар рухи ман 
намешавад боз, ё ќалъаи васл дар надорад» хонда шавад. Ва инчунин 
ба хотири ман мегузарад, ки агар байти «Ё тири ту бигзарад нињонї, Ё 
синаи ту сипар надорад» «Ё тири ту бигзарад нињонї, Ё синаи ман сипар 
надорад» мешуд, бо байтњои болоии худ (бо таъбири тољикї) «бе ширеш 
мечаспид».

30. Сарчашмањои матн: Архив, фонди 18; «Куллиёт», љ. 6; «Мукотибаи 
Садриддин Айнї ва Абулќосим Лоњутї».

Матни асосї: Архив, фонди 18. Дар «Куллиёт» порае аз ин мактуб 
чоп шудааст.



101

Имрўз барои озмоиши табъ ѓазале гуфтам — устод Лоњутї бо ин 
мактуб ѓазали «Кораш њама ноз аст»-ро фиристодааст. Ниг.: «Куллиёт», 
љ. 2, сањ. 196. Дар њошияи ин ѓазал устод Айнї бо дасти худ байти зеринро 
на виштааст:

ин шеъри тару тоза зад оташ ба нињодам,
Дар дањр чунин оби шарарбор кї дидаст?

«Сар бидењ» — ин ибора дар байти њаштуми ѓазал истифода шуда-
аст.

31. Сарчашмањои матн: Архив, фонди 18; «Мукотибаи Садриддин 
Айнї ва Абулќосим Лоњутї».

Матни асосї: Архив, фонди 18;
32. Сарчашмањои матн: Архив, фонди 18; «Куллиёт», љ. 6; «Мукотибаи 

Сад риддин Айнї ва Абулќосим Лоњутї».
Матни асосї: Архив, фонди 18.
Бо 40 дараља табъ дар сонотурї — Лоњутї ѓазали «Дар фироќи љо-

нон»-ро навиштааст ва байти дуввуми он ин аст:

бемориву бедориву танњоиву зулмат,
Куштанд маро, эй шаби торик, сањарат ку?

Њоло (рўзи 10 феврали 1939) — ба назари мо ин љо Лоњутї ба љои 10-
уми март, сањван 10 феврал навиштааст.

Аввал ин ки дар болои сањифа бо хати римї санаи «7/III-39» навишта 
шудааст. Дигар ин ки ин ѓазал ва мактуб ба устод Айнї бо мактуби дигари 
Лоњутї аз 6 марти 1939 дар як покет фиристода шудааст. Дар мактуби 
мазкур бошад, сухан дар бораи тасњењ даровардан ба ѓазали «Кораш њама 
ноз аст»… меравад, ки онро Лоњутї 1 марти 1939 фиристодааст. Бинобар 
ин ба чунин хулоса омадан мумкин аст, ки санаи навишта шудани ин мак-
туб 10 март аст, на 10 феврал.

Устод Лоњутї бо ин мактуб ѓазали «Ба рўят гуфтаам њуснат чу моњ 
аст»-ро низ фиристодааст. Дар поёни шеър 6/III-39 навишта шудааст.

33. Сарчашмањои матн: Архив, фонди 18; «Куллиёт», љ. 6; «Мукотибаи 
Садриддин Айнї ва Абулќосим Лоњутї».

Матни асосї: Архив, фонди 18.
Ин ѓазалро — ѓазали «Замину осомонро гар бикобам» дар назар аст. 

Ниг.: «Куллиёт», љ. 2, сањ 194.
34. Сарчашмањои матн: Архив, фонди 18; «Куллиёт», љ. 6; «Мукотибаи 

Садриддин Айнї ва Абулќосим Лоњутї».
Матни асосї: Архив, фонди 18.
35. Сарчашмањои матн: Архив, фонди 18; «Куллиёт», љ. 6; «Мукотибаи 

Садриддин Айнї ва Абулќосим Лоњутї».
Матни асосї: Архив, фонди 18.

«Оби шарарбор» — Ниг. ба тавзењоти 30. Инак, барои Шумо як шеъри 
нав мефиристам — бо ин мактуб шеъри «Посбони Ватан» фиристода шу-
дааст. Дар поёни шеър 1-10 март навишта шудааст.

36. Сарчашмањои матн: Архив, фонди 18. Дар «Куллиёт», љ. 6 ва 
«Мукотибаи Садриддин Айнї ва Абулќосим Лоњутї» порае аз ин мактуб 
чоп шудааст.

Туйѓун — шоири ўзбек.
Ѓанї Абдулло (1912-1984) — нависанда ва драматурги тољик. Носируф 

— Саид Тўрабоевич Носиров (1901-1938) соли 1934 раиси комитети 
ташкилии Иттифоќи нависандагони љумњурият буд, як муддат раиси 
Иттифоќи нависандагон низ интихоб шудааст. Маърўзаи раф. Ждануф 
дар съезди партия — съезди 18-уми ВКП (б) дар назар аст, ки 10-21 марти 
соли 1939 дар Москва барпо гардида буд.

Бруйдо — Григорий Исакович (тав. 1884) ходими партиявї ва давлатї. 
Аз декабри 1933 то ноябри 1934 котиби якуми КМ ПК (б) Тољикистон 
буд.

36. Сарчашмањои матн: Архив, фонди 18.
Аз мукотибаи Лоњутї ва Айнї маълум мешавад, ки Лоњутї ба Айнї 

њазор сўм барои харљ кардан фиристодааст.
38. Сарчашмањои матн: Архив, фонди 18; «Мукотибаи Садриддин 

Айнї ва Абулќосим Лоњутї».
Матни асосї: Архив, фонди 18.
Дирўз њазор сўмро гирифтам — сухан дар бораи њамон пул меравад, 

ки Лоњутї ба Айнї фиристода буд. Барои пазироии хоњарам нарафтам 
— њамсари Айнї Салоњат Айнї дар назар аст.

39. Сарчашмањои матн: Архив, фонди 18.
Шутко — Щетка — бурос. Авќот биёваред — хўрок биёваред.
«Хати халќи тољик ба падари халќњо Сталини бузург» — назмку-

нандагон шоирон: С. Айнї, А. Лоњутї, М. Турсунзода, М. Рањимї, Љ. 
Су њайлї. Дар матбуот бо номи «Ба пешвои халќњо, ба дўст, ба муаллим 
ба Сталини кабир», чоп шудааст. Ниг.: Маљмўи шеърњои «Сталини мо», 
Ста линобод, 1949, сањ. 47-70.

Дар болои мактуб 17 январи 1940, вале дар охир 20 январи 1940 на-
вишта шудааст. Шояд навиштани мактубро 17-ум шурўъ карда, 20-ум ба 
охир расонидааст.

40. Сарчашмањои матн: Архив, фонди 18. Аз мактуби Айнї аз 26 фев-
рали 1940 ба Лоњутї маълум мешавад, ки телеграмма моњи феврал дода 
шудааст.

41. Сарчашмањои матн: Архив, фонди 18.
Ниг. ба тавзењоти 40.

42. Акнун дар бораи хати ба рафиќ Сталин бошад… — Ниг. ба тав-
зењоти 39. Прутупупуф — Ниг. ба тавзењоти 18.

Ќурбонуф — Мањмадалї Ќурбонов (1905-1976) ходими партиявї 
ва давлатии шўравї, солњои 1937-46 раиси Совети Комиссарони халќи 
љумњурияти Тољикистон буд.

43. Сарчашмањои матн: Архив, фонди 18.
«Хати халќ ба р. Сталин» — Ниг. ба тавзењоти 39. Голфрянка — шояд 

хо димаи Лоњутї бошад.
44. Сарчашмањои матн: Архив, фонди 18.
Устод Айнї дар мактуби худ аз 4 августи 1940 дар бораи ба устод 

Ло њутї фиристода шудани «Марги судхўр», «Ятим» ва «Фирдавсї» 
сухан рондааст. Лоњутї дар мактуби худ аз 17 августи 1940 гирифтани 
китобњоро хабар медињад. Шояд ин телеграмма пеш аз мактуб фиристода 
шуда бошад.

45. Сарчашмањои матн: Архив, фонди 18; «Куллиёт», љ. 6; «Мукотибаи 
Садриддин Айнї ва Абулќосим Лоњутї».

Матни асосї: Архив, фонди 18.
Ин дафъа илова бар ѓизои љисмї ѓизои рўњии мо њадяњои пурќимати 

Шумо шуданд — китобњои «Марги судхўр», «Ятим» ва «Фирдавсї», ки 
устод Айнї фиристодааст. «Девон»-и дуюм — љилди дуюми «Девон»-и А. 
Лоњутї, ки соли 1940 Нашр. Давл. Тољикистон нашр кардааст.

46. Сарчашмањои матн: Архив, фонди 18; «Куллиёт», љ. 6, «Мукотибаи 
Садриддин Айнї ва Абулќосим Лоњутї».

Матни асосї: Архив, фонди 18.
Декодо — Дањаи адабиёти тољик дар Москва.
Як тарона барои декодо навиштаам. — Ин тарона «Гуселкунандагон» 

ном дорад. Ниг.: маљм. «Асарњои мунтахаб», Нашр. Давл. Тољикистон, 
Сталинобод, 1949, сањ. 337.

47. Сарчашмањои матн: Архив, фонди 18. «Мукотибаи Садриддин 
Айнї ва Абулќосим Лоњутї».

Матни асосї: Архив, фонди 18.
Дирўз нусхаи лотинии ин таронаро — таронаи «Гуселкунандагон» 

дар назар аст.
48. Сарчашмањои матн: Архив, фонди 18. «Мукотибаи Садриддин 

Айнї ва Абулќосим Лоњутї».
Матни асосї: Архив, фонди 18.
Камина — Муњаммад Валї (1770-1840) шоири туркман. Анварї — 

Авњадуддин Алї ибни Муњаммад ибни Исњоќи Абевардї (1126, Абеварди 
Хуро сон — ваф. таќр. 1040, Ѓазнин) шоири форсу тољик. Рўдакї — Абдул-
лоњ Љаъфар ибни Муњаммад (858, дењаи Рўдак, њозира Панљрўди райони 
Панљакент – 941, хамон љо) шоир, асосгузори адабиёти форсу тољик.

Нависанда ва шоири љавони мо Юсуфї — Њабиб Юсуфї (1916-1945) 
дар маќолаи худ «Барои поэзияи муносиби давр» дар бораи лирикаи ишќии 
Лоњутї чунин навишта буд: «Аммо ваќте ки мо бо асарњои љањоншумули 
устод Лоњутї фахр мекунем, як ќисм асарњои охирини ўро њам аз назар 
дур партофта наметавонем, ки дар ин асарњо он сарояндаи баландовози 
њаёти нав, ба ќуллањои баланд расонандаи поэзияи революционии тољик 
дар ќафаси лирикаи «софи» бадбинона ва ба љавонони имрўзаи мо бегона 
мемонад. Ваќте ки мо сатрњои

Хуршеди ман куљої? сард аст хонаи ман,
Дур аз рухат сарои дард аст хонаи ман

-ро мехонем, дар њайрат мемонем, ки оё онњоро њам њамон табъ оташбор 
ва сарояндаи

Нўшам ба шодмонии ин дам шароби сурх,
К-аз шарќи инќилоб дамад офтоби сурх

эљод кардааст? «Ниг.: Маљм. Њ. Юсуфї. Роњи нотамом. Нашриёти «Ир-
фон», Душанбе, 1973, сањ. 222.

Ѓазали дар сонотарї гуфтагиамро — Лоњутї бо ин мактуб ѓазали «Аз 
њар гапи он тоза шавад љон, чї лаб аст ин»-ро фиристодааст. Ниг.: «Кул-
лиёт», љ. 2, сањ. 205.

49. Сарчашмањои матн: Архив, фонди 18. «Мукотибаи Садриддин 
Айнї ва Абулќосим Лоњутї».

Матни асосї: Архив, фонди 18.
Устод Лоњутї дар «Њадяњои Заррина» ном манзумааш ќањрамони 

асарњои устод Айнї «Одина» ва «Ятим»-ро истифода кардааст:

Дил наѓунљад зи шавќ дар сина,
Гардад иљро хаёли дерина,
шуда ќорун Ятиму одина.

50. Сарчашмањои матн: Архив, фонди 18. «Мукотибаи Садриддин 
Айнї ва Абулќосим Лоњутї».

Матни асосї: Архив, фонди 18.
51. Сарчашмањои матн: Архив, фонди 18. «Хати халќ» — Ниг. ба тав-

зењоти 39.
52. Сарчашмањои матн: Архив, фонди 18. «Мукотибаи Садриддин 

Айнї ва Абулќосим Лоњутї».
Матни асосї: Архив, фонди 18.
53. Сарчашмањои матн: Архив, фонди 18. «Мукотибаи Садриддин Ай-

нї ва Абулќосим Лоњутї».
Матни асосї: Архив, фонди 18.
54. Сарчашмањои матн: Архив, фонди 18. Телеграмма, тарљума аз за-

бони русї.

55. Сарчашмањои матн: Архив, фонди 18. Телеграмма, тарљума аз 
забони русї. Ба муносибати 70-солагии Садриддин Айнї.

56. Сарчашмањои матн: Архив, фонди 18. Лоњутї њамроњи мактуб шеъ-
ри «Ба њафтоду панљсолагии фозил ва адиби мўњтарам Садриддин Айнї»-
ро фиристодааст. Ниг. маљм. «Нидои зиндагї», Нашриёти давлатии То-
љикистон, 1956, сањ. 20.

57. Сарчашмаи матн: Архив, фонди 18. Телеграмма, тарљума аз ру-
сї.

58. Сарчашмањои матн: Архив, фонди 18. Телеграмма, тарљума аз 
русї.

59. Сарчашмањои матн: Архив, фонди 22. И. Ализода — Иброњим 
Ализода, муњољири эронї, собиќ корманди Институти забон ва адабиёти 
ба номи Рўдакии Академияи илмњои Тољикистон. «Парии бахт» — 
достони Лоњутї. Сирус Бањром (1.1 1885-1981), адабиётшиноси шўравии 
тољик, доктори илмњои филология.

60. Сарчашмаи матн: Архив, фонди 22. Мењмон — маълум нест, ки ин 
исм аст ва ё барои ошкор накардани исми шахси пинњонкоре њамин тавр 
номидааст. Шояд яке аз муњољирони сиёсии Эрон бошад.

61. Сарчашмањои матн: Архив, фонди 22. Алї, Ардашер — шояд аз 
муњољирони эронї, дўстони шоир бошанд.

62. Сарчашмањои матн: Архив, фонди 22.
63. Сарчашмањои матн: «Куллиёт», љ. 6; «Мукотибаи Садриддин Ай-

нї ва Абулќосим Лоњутї»
64. Сарчашмаи матн: «Куллиёт», љ. 6.
65. Ёдат меояд, ки урдуи махсуси Шарќи Дур — зарбаи армияи шў-

равї соли 1929 ба иѓвогарињои њарбии Хитой дар сарњади Хитою Шўравї 
дар назар аст.

66. Сарчашмаи матн: «Куллиёт», љ. 6.
Матни асосї: «Куллиёт», љ. 6.
67. Сарчашмаи матн: «Куллиёт», љ. 6.
68. Сарчашмаи матн: «Куллиёт», љ. 6.
Моњи июни соли 1935 Лоњутї дар њайати вакилони Иттињоди 

Шўравї барои иштирок кардан дар конгресси байналхалќии мудофиаи 
маданият ба Париж рафта буд. Киршон — Владимир Михайлович (6/19/
VIII.1902 — 28.VII.1938) драматурги шўравии рус. Караваева — Анна 
Александровна (тав. 15/27/XII.1893) нависандаи шўравии рус. Всеволод 
Иванов Вячеславович (12/24/II. 1895 — 15.VIII.1963) нависандаи шўравии 
рус. Корнейчук — Александр Евдокимович (12 /25/V.1905) драматурги 
шўравии украин.

69. Сарчашмаи матн: «Куллиёт», љ. 6.
70. Сарчашмаи матн: «Куллиёт», љ. 6.

71. Сарчашмаи матн: «Куллиёт», љ. 6.
72. Сарчашмаи матн: «Куллиёт», љ. 6.
73. Сарчашмаи матн: «Куллиёт», љ. 6.
Вишневский — Всеволод Витальевич (8/21.XII.1900 — 28.II.1951) 

нависандаи шўравии рус. Киштии «Марат» — соли 1936 Вс. Вишневский 
ва Лоњутї мењмони дарёнавардони киштии номбурда шуда буданд.

74. Сарчашмаи матн: «Куллиёт», љ. 6.
Вилњельм Пик (3.I.1876 — 7.9.1960) — ходими њаракати коргарии 

Германия ва байналхалќї, ходими партиявї ва давлатии РДГ. А. Лоњутї 
бо ў шиноси наздик буд.

75. Сарчашмаи матн: «Куллиёт», љ. 6.
Як таронаи дигар барои пйеса навиштам — шоир тањти унвони «Би-

њишт», пйесаи манзуме рољеъ ба гузаштаю имрўзи Тољикистон навиштанї 
будааст. Аммо онро ба итмом нарасонида, танњо чанд тарона навиштаасту 
халос.

76. Сарчашмаи матн: «Куллиёт», љ. 6.
Имрўз аср съезди нависандагонро мўњтарам Айнї мекушояд — съез-

ди дуюми нависандагони Тољикистон дар назар аст. Рўзи 27 «Ромео ва 
Љульет»-ро ба намояндагон нишон медињанд — пйесаи В. Шекспир «Ро-
мео ва Љульет»-ро театри драмавии академии давлатии ба номи Лоњутї ба 
сањна гузоштааст. Тарљумаи он ба ќалами А. Лоњутї ва С. Бону тааллуќ 
дорад.

77. Сарчашмаи матн: Архив, фонди 18.
Њамроњи ин дастхати Лоњутї дар архив дар вараќи алоњида чунин 

навшитањои С. Бону мањфуз аст.
«Дар љавоби мактуби Робиа Бурнашева аз 28/XII-56, ки хоњиш карда 

буд устод дар хондани дастнависи нохонои матни суруди Орифи Ќазвинї 
ба вай ёрї расонад. Охирин дастнависи устод.

78. Сарчашмаи матн: рўзн. «Тољикистони советї», 1987.
Бухоризода — Абдурањмон Бухоризода, забоншиноси тољик.
79. Сарчашмањои матн: Архив, фонди 5.
Абдусалом Дењотї (1911-1962) — шоири шўравии тољик.
«Ду нишон» — Ниг. «Куллиёт», љ. 3, сањ. 121. Дайламї — Ќосим 

Тоњирович (1904, Дайламон, Эрон) иштирокчии барќарор ва мустањкам 
кардани Њокимияти Шўравї дар Тољикистон, рўзноманигор. Солњои 
1935-37 директори Нашриёти давлатии Тољикистон.

Нерсесян — Нерсес Самвелович.
80. Сарчашмањои матн: Архив, фонди 5.
81. Сарчашмаи матн: Архив, фонди 5.
«Ду нишон» Ниг. ба тавзењоти 79.
82. Сарчашмаи матн: Архив, фонди 5.

Ромен Ролан (1866-1944) — яке аз нависандагони демократии Фран-
сия.

83. Сарчашмаи матн: «Шарќи сурх», 1957, №12, сањ. 71-72.
А. Дењотї ба устод Лоњутї шеъри «Эњ, марг ба марг»-ро фиристодааст, 

ки ба вафоти ходими давлатї ва њизбии шўравї Серго Орљоникидзе (1886-
1937) навишта шудааст. Ниг. А. Дењотї. Куллиёт, љ. 1. Душанбе, «Ирфон», 
1965.

84. Сарчашмаи матн: Архив, фонди 5.
Наимї — Ќодир (тав. 5 майи 1914) нависандаи шўравии тољик.
85. Сарчашмаи матн: Архив, фонди 5.
Маќолаи Сотим — Сотим Улуѓзода (1911-1997), нависандаи тољик.
86. Сарчашмаи матн: Архив, фонди 5.
«Кова» — асари Лоњутї «Коваи оњангар» либретто барои опера, 

мусиќии С. Баласанян ва Ш. Бобокалонов. Ниг. «Куллиёт», љ. 3, сањ. 218, 
«Восеъ» — «Шўриши Восеъ» либретто барои опера, асари М. Турсунзода 
ва А. Дењотї, мусиќии С. Баласанян, «Лола» — балети С. Урбах ва С. Ба-
ласанян. Глиэр — Рейгольц Морицевич (11.1.1875 — 26.6.1956) оњанг сози 
шўравї, дирежер, ходими љамъиятї, Артисти халќии СССР. Љалилов — 
Раљабалї тавал. (30.6.1905) ходими њизбї ва њарбї, Ѓафуров — Бобољон 
(31.12.1909 — 12.8.1977) ходими намоёни њибї ва љамъиятї, олими бузурги 
тољик.

87. Сарчашмаи матн: Архив, фонди 5.
Шояд ин мактубча љавоб ба китоби фиристодаи Дењотї бошад.
88. Сарчашмаи матн: Архив, фонди 18.
Матни асосї: Архив, фонди 18.
Жола — Бадеъ (тав. 1922) шоираи эронї, узви Иттифоќи нави сан-

дагони СССР.
89. Сарчашмаи матн: Архив, фонди 18.
Матни асосї: Архив, фонди 18.
90. Сарчашмаи матн: Архив, фонди 18.
Матни асосї: Архив, фонди 18.
Вултер — (тахал., ном ва фам. аслиаш Мари Франсуа Аруэ; 21.II.1964 

— 30.5.1778) нависанда, файласуф ва муаррихи франсавї.
91. Сарчашмаи матн: «Куллиёт», љ. 6.
Занд — Михаил Исаакович, адабиётшинос, доир ба њаёт ва эљодиёти 

А. Лоњутї ба забони русї бо номи «Абулќосим Лоњутї» асари илмї 
навиштааст. Нашриёти Давлатии Тољикистон, 1957.

Алї Наврўз (Њасани Муќаддам) — адиби пешќадами Эрон, соли 1926 
вафот кардааст. Дар ваќти муњољирати Лоњутї ба Истамбул њамроњи ў 
маљаллаи «Порс»-ро нашр кард. Чанд шеъри Лоњутиро ба забони фран-
савї тарљума кардааст.

92. Сарчашмаи матн: «Куллиёт», љ. 6.
Аз комитаи марказии партия хабар доданд, ки дар нашриёти адабиёти 

забонњои хориљї китоби маро ба хати арабї чоп кунанд. — Маљмўаи 
шеър њои шоир «Сурудњои озодї ва сулњ», ки соли 1954 дар Москва ба 
табъ расидааст, дар назар аст… Муќаддимаи худро барои китоби форсї 
њо зир карда бифиристед. — Маълум мешавад, ки М. И. Занд бо кадом са-
бабе ин хоњиши Лоњутиро иљро накардааст. Дар китобњои баъд аз ин бо 
њуруфи арабї ба табъ расидаи шоир муќаддимаи ў дида намешавад.

93. Сарчашмаи матн: «Куллиёт», љ. 6.
94. Сарчашмаи матн: «Куллиёт», љ. 6.
Тарљума аз забони русї.
95. Сарчашмаи матн: Архив, фонди 18; «Куллиёт», љ. 6.
Матни асосї: Архив, фонди 18.
96. Сарчашмаи матн: Архив, фонди 18; «Куллиёт», љ. 6.
Матни асосї: Архив, фонди 18.
97. Ин мактуб аз хотирањои Я. Исоев, ки тањти сарлавњаи «Ман дар 

тани шеър њамчу љон хоњам монд» дар рўзн. «Љумњурият» 3-декабри 1991 
чоп шудааст, гирифта шуд.

98. Сарчашмаи матн: Вопросы истории, 1969, №5.
Дар повараќи ин маќола ќайд шудааст, ки мактуб аз архиви шахсии 

Лоњутї гирифта шудааст. Тарљумаи ин мактуб ба забони тољикї аввалин 
бор дар маќолаи А. Сайфуллоев «Тањти байраќи Ленин» («Адабиёт ва 
санъат», 1987, 3 декабр) оварда шудааст.

Коломийцев — Иван Осипович (1896-1919) аввалин дипломати 
шўравї дар Эрон, дар моњи июли соли 1919 аз тарафи гвардиячиёни 
сафеди рус дар Эрон кушта шуд.

99. Сарчашмаи матн: «Куллиёт», љ. 6.
Мирзозода — Холиќ (1911-1993), адабиётшиноси шўравии тољик.
100. Сарчашмаи матн: «Куллиёт», љ. 6.
Наримонов — Наримон (1871-1925), инќилобчї, арбоби давлатї ва 

нависандаи Озарбойљон. «Бесутун» — ин рўзнома аз соли 1918 дар шањри 
Кирмоншоњ бо ташаббуси А. Лоњутї нашр мешуд ва афкори гурўњњои 
пешќадами љамъиятро ифода мекард. Дар солњои баъд њам бо шеъри 
Лоњутї дар сарлавња нашр мешуд (Ниг. «Куллиёт»-и илмї, љ. 1, сањ. 64). 
Керенский — Александр Федорович (4.5.1881-11.6.1970), яке аз вазирон ва 
баъд раиси њукумати муваќќатии буржуазї буд (1917); дар октябри соли 
1917 ба муќобили советњо балво хезонд ва 14 ноябри њамон сол, баъди 
торумор шуданаш, ба хориља фирор кард. Маљаллаи «Порс» — Ниг. ба 
тавз. 90. Почољонзода — Набї, рўзноманигор ва тарљумони тољик, њамон 
ваќтњо мудири Нашриёти Давлатии Тољикистон буд.

101. Сарчашмаи матн: Архив, фонди 18. Тарљума аз забони русї. 
«Мактуби халќи тољик» — Ниг. ба тазвењоти 39.

102. Мукаммал — Давлатова омўзгори Институти омўзгории ба 
номи Шевченко, њангоми донишљўияш як муддат мењмони хонаи шоир 
будааст.

Институти педагогии занњо — ин институт соли 1953 дар Душанбе 
кушода шуда, соли 1957 бо институти омўзгории ба номи Шевченко 
муттањид карда шуд.

103. Сарчашмаи матн: Архив, фонди 18. Аввалин бор дар рўзн. «Тољи-
кистони советї», 1987, 3 декабр ба табъ расидааст.

Муллоќандов — Авнер Коенович (тав. 1911) Артисти Халќии 
Тољикистон ин ду мактубро (101-102) лутфан ба Архиви Лоњутї (фонди 
18) таќдим кардааст. Аввалин бор дар рўзн. «Тољикистони советї», 1987, 
3 декабр ба табъ расидааст.

«Сулико» — Ниг. «Куллиёт», љ. 4, сањ. 140.
104. Тарљумаи як таронаи халќии италянї (неаполитанї) — «Суруди 

неаполї» Ниг. «Куллиёт», љ. 4, сањ. 141.
Музаффара Рустамова — рўзноманигор тољик, њамон солњо муњар-

рири маљ. «Бо роњи ленинї» буд.
105. Сарчашмаи матн: Архив, фонди 18. тарљума аз забони русї.
Навбарї — Навбарї Рањим Њусейн, тахаллуси адабиаш Соњиб Љамол 

(с. тав. 1906), муњољири эронї, муаллифи романњои «Духтари Фаластин», 
«Садбаргњои сиёњ», «Се гули мехак», «Президент» ва дигарњо. Дар солњои 
20-ум дар Тољикистон дар соњаи маориф кор кардааст.

106. Сарчашмаи матн: «Куллиёт», љ. 6.
107. Сарчашмаи матн: Архив, фонди 18.
Нерсес — Нерсес Самвелович Нерсесян (тав. 1898) зодаи Эрон аст. 

Дар љавонї њамкор ва њамсафи А. Лоњутї будааст, дар њаракати миллию 
озодихоњии Эрон дар солњои 20-ум фаъолона ширкат варзидааст. Муал-
лифи китоби «Рустам ва Дилоро». Собиќ коркуни њизбї дар Тољи кис-
тон.

108. Сарчашмаи матн: Архив, фонди 18.
109. Сарчашмаи матн: Архив, фонди 18.
110. Сарчашмаи матн: Архив, фонди 18.
Нурматов — њамон ваќт директори Нашриёти давлатии Тољикистон 

буд. Дар ин мактуб сухан аз хусуси маљмўаи «Нидои зиндагї» меравад, ки 
Нашриёти давлатии Тољикистон онро соли 1956 нашр кард.

111. Сарчашмаи матн: Архив, фонди 18.
Османова — Зоя Григорьевна Османова (тав. 13.04.1924) шарќшинос, 

эроншиноси рус, доктори илмњои филологї.

112. Сарчашмаи матн: Архив, фонди 28. Боќї Рањимзода (1910-1980) 
шоири шўравии тољик.

Тарљума ва асли ин шеъри шеворо — бо ин мактуб тарљума ва асли 
шеъри А.С. Пушкин. «Дар њавои дилкаши фавворањо»-ро фиристодааст. 
Ниг.: «Куллиёт», љ. 4, сањ. 33.

113. Сарчашмањои матн: Архив, фонди 18, «Куллиёт», љ. 6.
Матни асосї: Архив, фонди 18.
Тарљума аз забони русї. Ромен Роллан (1866-1944) — нависандаи 

франсуз.
114. Сарчашмаи матн: Архив, фонди 18; «Куллиёт», љ. 6.
Матни асосї: Архив, фонди 18.
Тарљума аз забони русї.
115. Сарчашмаи матн: Архив, фонди 18. Тарљума аз забони русї.
Гарегин Савиевич — Гарегин Савиевич Севунс (1911-1969), нави-

сандаи шўравии арман, муаллифи романи «Тењрон».
116. Сарчашмаи матн: Архиви Мирзо Турсунзода.
Мирзо Турсунзода (1911-1977) — шоири шўравии тољик.
117. Сарчашмаи матн: Архиви Мирзо Турсунзода.
Шеърњои дар мактуб зикр ёфта бо чунин сарлавњањо дар маљаллаи 

«Шарќи Сурх», 1955, №2 чоп шудаанд.
«Офтоб дар ќатра», «Нињоли бахти Ватан медињад самар», «Дунёи 

ќарни бист», «Деви Амрико», «Хост янки каме шикор кунад», «Дуздон 
дар иштибоњанд», «Шаби ман», «Ѓазал», «Магар мешуд»?

118. Сарчашмаи матн: «Куллиёт» љ. 6.
Алї Туќумбоев (тахалл. Балќа; тавалл. 1904) нависандаи шўравии 

Ќирѓиз.
119. Ин мактуб аз хотирањои Љ. Шанбезода «Адиби сурх», ки дар 

маљаллаи «Шарќи сурх», 1967, №12 ва китоби «Ёди устод Лоњутї (Д. 
«Адиб», 1987) чоп шудааст, гирифта шуд. Мактуб нопурра аст. Љ. Шан-
бе зода дар хотирањои худ навиштааст, ки «… устод Лоњутї хатову кам-
будињои њар шаш бандро пурра нишон додааст». Вале дар мактуб муло-
њизањои устод Лоњутї танњо доир ба чор банди шеъри Љ. Шанбезода 
овар да шудаасту халос.

Шанбезода — Љамшед Шанбезода (тахалл. Нодир (1908-1990)) шоири 
шўравии тољик.

120. Сарчашмаи матн: Архив, фонди 18.
Шомуњаммадов — адабиётшиноси шўравии ўзбек.
121. Ин мактубро Ш. Њусейнзода 15-майи соли 1978 ба шўъбаи мероси 

адабии Институти забон ва адабиёти ба номи Рўдакї таќдим кард.
Шарифљон Њусейнзода (1907-1989) — адабиётшиноси шўравии то-

љик.



122. Ин мактуб ва мактуби №123 аз хотирањои Рањим Љалил, ки дар 
китоби «Ёди устод Лоњутї» чоп шудааст, гирифта шудаанд. Имрўз субњ 
дар газетаи «Правда» - дар рўзномаи «Правда» 15 сентябри соли 1937 
№2551 тањти сарлавњаи «Дар Тољикистон занони советиро кї таъќиб 
мекунад?» ба табъ расидааст ва ба ќалами В. Верховский тааллуќ дорад. 
Ман дар таъсири хондани ин хабар бадењатан чањор рубої навиштам — 
Ниг.: «Куллиёт», љ. 2, сањ. 181. «Ба он занон ва духтарони тољик, ки дар 
таъсири рўњониён аз нав фаранљї пўшиданд».

123. Хоњишмандам ин рубоињоро чоп кунед — Ниг.: «Куллиёт», љ. 2, 
сањ. 181. «Ба душманони озодии занону духтарон».

124. Сарчашмаи матн: Архиви Рањим Љалил.
125. Сарчашмаи матн: Архиви Рањим Љалил.
Гулча — Гулрў, духтари Рањим Љалил.
126. Сарчашмаи матн: Архиви Рањим Љалил.
Пўлотуф — Тоњир Пўлотов, собиќ корманди њизбї ва маориф. 

Мирмуллоев — собиќ корманди њизбї, маориф ва нашриёт.
Бобокалонов — Пўлод Бобокалонов (1899-1957), дар њамон солњо 

раиси яке аз колхозњои Хуљанд буд.
127. Сарчашмаи матн: Архиви Рањим Љалил.
128. Сарчашмаи матн: Архиви Рањим Љалил.
Њољї Содиќ (1913-1991), нависандаи шўравии тољик. Бањлулзода — 

собиќ рўзноманигор, Розия — њамсари Рањим Љалил.
129. Сарчашмаи матн: Архиви Рањим Љалил.
130. Сарчашмаи матн: Архиви Рањим Љалил.
Рустам — писари Рањим Љалил.
131. Сарчашмаи матн: Архиви Рањим Љалил.
132. Сарчашмаи матн: Архиви Рањим Љалил.
133. Сарчашмаи матн: Архив, фонди 18.
Тарљума аз забони русї. Номи адиб муайян карда нашуд.
… Театри давлатии опера ва балети Тољикистон аз рўи либреттои 

ман операро ба сањна гузошт. — Операи «Коваи оњангар» дар назар аст.

Ба матбаа 4.07.2004 супурда шуд. Ба чопаш 16.08.2004 имзо шуд. Андозаи 
60х841/

. Коѓази офсетї. Њуруфаш адабї. Чопи офсетї. Љузъи чопии шартї 7,0. 

Љузъи нашрию њисобї 6,5. Адади нашр 400 нусха. Супориши №12/04.

Нашриёти «Адиб»-и Вазорати фарњанги Љумњурии Тољикистон,  
734025, Душанбе, хиёбони Рўдакї, 37.

Дар матбааи нашриёти «Эљод» чоп шудааст.
734025, ш. Душанбе, хиёбони Рўдакї, 36. Тел.: 21-95-43.

E-mail: ejod@tajik.net.




